
Asnimer 

 

Di tazwara, ad snimreγ mass Cwimet Σli i yellan d 

lmendad deg umahil-nteγ, s tikci n ufus n lemεawna 

iwakken ad yemmed unadi nteγ. 

Tanemmirt i yiselmaden n ugezdu-nneγ akken 

mallan.



 

 
 

Abuddu  

Ad buddeγ amahil-a:  

 I yemma d baba εzizen, i jeddi Ḥmed d jeddi Rabaḥ, 

ad yessi γzef rebbi di le εmer-nsen.  

 I εmumi d εmumati akken ma llan, i xwali d tixaltitin-

iw mkul  yiwen s yisem-is  

 I tiyesstmatin-iw Malak, Maisa, Mélissa, Nina d 

Sérine.  

 I temeddukkal-iw n  ṛruḥ Baya, Lidya,  Nessrin, inés, 

noira, Sisilya, aladγa Ranya i yefkan afus n lemεawna 

seg tazwara almi d taggara  n umahil  

 I mass Chouimet Ali  

 I yiselmaden n ugezdu n tutlayt d yedles Amazi γakken 

ma llan  

 I mass Yidir Massinisa fell-as yeεfu Rebbi, xas ma 

ulac-it yidne γmaca yedder deg ulawen-nneγ. 

 

 

 

 

 

Iman



 

 
 

Abuddu 

 

Ad buddeγaxeddim-agi:  

 I baba d yemma ad yesse γzef rebbi deg laεmer nsen d 

tjidatin-iw  

 Wetma tawes d warraw-is ilyas sofia sisilya d urgaz-

is  ḥamuda.  

 I watmaten-iw  ḥalim  εadel xalil d mo ḥamed d 

tlawin nsen.  

 I  temddukkal-iw d yimddukkal-iw yal yiwen s yisem -

is aladγhamza d karim gucac d Zahra fatima d asma 

d iman ukud curke γaxeddim-agi.  

 D xwali akken mallan  

 

 

 

 

 

Sisilya

Tazwert tamatut 

Tasekla d taẓuri n wawal, dayen akk i d- yellan d imawi neɣ d irawi, tasuta 

tettağǧat-i-d i tayed, tenjer-d abrid s tira s leqdicat n yinagmayen, d yimyura n taɣult-

agi. 

Tasekla tamaziɣt, tettwassen s tenḍiwa n tewsatin, ama di tsekla timawit i d 

yellan seg yimi ɣer umezuɣ neɣ di tsekla yettwarun i d -nettaf deg yidlisen, imagraden, 

ineɣmasen...atg. 

Tasekla timawi tebḍa ɣef sin n yeḥricen ; tamedyazt anida nettaf deg-s (aquleh, 

acewwiq, adekker, asefru, izli…atg.) D tesrit; deg-s tettuqet tsiwelt (tamacahut, 

taqsidt, inzan d lemƐun, timseƐraq). Timawit amek itt-id-yesbadu Mouhand Akli 

SALHI :
1
« ur telli ara kan d ayen id-ttawin medden s yimi, ur teqqim ara kan diɣen 

ɣer wansay yettɛeddin seg tsuta ɣer tayeḍ mebla ma sxedmen tira.Issefk ad neḥseb 

timawit d abrid ( ttawil) issexdamen yimdanen akken ad idiren taɣerma-nsen. Timawit 

d tira d sin n yiberdan s wayes tettili tɣerma. Гas akken mxalafent (acku yal yiwet deg-

sent amek tbennu tidmi) ur ttemyeɛzalent ara. Ass yecban ass-a, ulac di ddunit timetti 

ideg ur tettili ara tmawit d tama n tira. Dacu kan, llant tmettiyin teṭṭuqet deg-sent 

timawit, llant tiyeḍ teṭṭuqet deg-sent tira». 

Iḍrisen n timawit yal kra bḍan ɣef leḥsab n tewsit-nsen ,ur qqimen ara kan di 

timawit ; uɣalen ɣer tira ,ay-agi seg tallit unekcum arumi deg uzgen wis sin , yella-d 

uɛeddi seg timawit ɣer tira sɣur Belɛid At Ali,  s snat n talliyin ; tallit tamenzut ,d  

ajerred n yeḍrisen yellan di timawit , tallit tis snat d afares n tsekla taqbaylit s tira , 

acku taneggarut-a temgarad d tin yettwajarden, imi tesɛa ameskar , yettili-d deg-s 

umesnulfu tasekla yuran tegla-d s kra n tewsatin timaynutin am ungal d tullist d 

umezgun . Belɛid At Ali d netta i yuran i tikkelt tamenzut deg useggas n 40. Qqimen 

kan ttarun s ufus almi d aseggas 1963 sɣur imrabḍen irumiyen, FDB uran tizmamin 

nBelɛid. Seg tulmisin n tsekla yuran (ungal yuran, tullist yuran tamedyazt yuran, 

amezgun yuran). Ungal yuran yella  Rachid Aliche  « asfel,1981 », tullist yuran, 

                                                           
1
 Muḥend Akli SAlḤI, Asegzawal ameẓẓyan n tsekla, L’odyssée,2012,Rue ds frères Belhadj coop.Tazeqqa n°1, 

p68, (131) 

Belaid At Ali, «Jeddi» «tafunast igujilen », yella daɣen di tullist Kamal Bouamara 

«Nekkni d wiyeḍ, 1998»,seg tama n tmedyazt yuran iban-d  Muhya «Mazal lxir ɣer 

sdat, 1979 », d Chrif karrim  «asirem, 1999 », Amezgun yuran  Abed Allah Hamane, 

« Merwas di lbir n yili, 2005 », Ait iɣil Muḥend , axedaɛ d lğuher, 2001 » s tutlayt n 

tcelḥit yella-d ungal «askit n yenzaden 1994 » , tullist  «  Namarayen, Houssin id 

belqasen 1988 » deg tutlayt  tarifit yeffeɣ-d ungal « Reẓ ṭṭabu ad teffeɣ tfuct, 

Muḥmed », ma yella d tullist (Reḥmat tameqrant, Buziyan Musawi 1994). 

Tasekla yettwajerden ; d tasekla yellan di timawit tella di tmetti war tira , 

tettwajred s ubrid n tira, yemgarad umeskar-is ɣef win i tt-ijarden tettwajred s ɣur 

ibaraniyen am userdas Hanoteau, umi i yettunefk leqdic-a akken ad yejmeɛ tasekla 

taqbaylit maca mačči akken ad-tt-yesnerni ,iwakken ad azun tamnaḍt n leqbayel 

amedya Neopel Justinard : ijmeɛ-d tamedyazt tacelḥit , Runnée Bassée «tamedyazt 

Mzab, cercel, awras wargla, Rif », Henrée Bassée yexdem «Essai sur la littérature 

Bérbére» d Dallé  «Récit Mzab», Les péres blancs iyuran FDB seg-sen Genvois «Sut 

tadut 1970» d «teqsiḍt n leḍyur 1974», seg imyura-nneɣ yella Mulud Mɛemmri  «les 

poémes kabyles anciens, 1980 »akked «  les isefra de si Muḥend 1969» , Mulud ferɛun 

«les poémes de Si Muḥend 1960»….. atg. 

Aṭas n twsatin id d-ibanen deg tesrit , maca tamedyazt d tmacahut , d snat 

twesatin n tserit yuɣen amkan s tehri di tmetti n umdan aqbayli, aladɣa taneggarut-agi 

id d-ibanen s tugett deg yal tamnadt d twacult taqbaylit, tesɛa azal d ameqqran deg 

wayen yessexzen wegbur-nsent aladɣa timusniwin d tikta lakk d ansayen d leɛwayed d 

wazalen n tmetti, id d yettağğa agdud i wayeḍ , yettzuxxu-iyes akken id d-yenna 

Savignac deg udlis-is « Contes berbère de Kabylie »: 
1
« tamacahut taqbaylit 

tessexznen aṭas seg limarat n zik , imi tecba lmexzen yeččuren d cfawat n uɣref, neɣ d 

tamrayt ideg d-ttbanen wansayen d tikta tinaṣliyin n wegdud  d tmetti ». 

Timucuha-agi kkant-d seg tɣermiwin nniḍen, tedder tefriqt ugafa seg talliyin 

tiqburin meqbel anekcum n yimselmen. 

                                                           
1
 Jean Paul, SAVIGNAC, contes berbères de Kabylie, Ed, Publication universitaire de Québec, Canada, 1978, 

P.217.  

 Asiwel n tmacahut yettuneḥsab d lḥirfa d tikci sɣur Rebbi, tettunefk ibab-is seg 

temẓi akken id d-yenna Savignac
1
 : « tikcii d tẓuri n usiwel n tmucuha mačči d ayen 

yettunefken i yal yiwen,tettunefk war lebγi n win i d yettufernen, s lquḍra i d-yekkan 

berra i tillawt. Taẓuri-agi d « tikci » i d-yettunefken i bab n tmucuha, am tikci n 

tesfrant i d- yettunefken i umedyaz ». 

D tamețțut id-tt-id yettawin, xas ma yella llan kra seg irgazen i d-tt-id yessawlen 

maca ulac ațas yerna ttawintt-id seg tyemmatin-nsen , tesɛa tmacahut akud melmi i tt-

id ttawin , tettili-d deg yiḍ , mi ččan imensi kfan akk lecɣal ɣef rrif n lkanun , s 

unejmuɛ n twacult merra , qqaren seg timental iɣef id-tt-id ssawalen deg yiḍ kan belli 

amdan ukan ad d-yini tamacahut deg ass ad yeɛɛuẓeg neɣ ad yedderɣel, fkan-d kra n 

yinagmayen iberraniyen tamuɣli-nsen ɣef temsalt-agi am Abdlhani d Bourayou id-

yennan : 
2
«  țțlam n yiḍ d tuggdi i swayed d-igellu, yella-d d tamentilt tagjdant  i 

yettawin  amseflid ɣer leḥnaḍ n tmacahut , yeččuren d tigawin d ineḍruyen i yettaǧǧan 

allaγ ad yekcem deg sugen  , wad yezger akkin i tilas n tilawt, ma d tafat n wass tettara 

ẓzerb i wsugen , tettarra-d amdan ɣer tmettin yal ass d wayen it-iceγben »; d 

Camille.Lacoste. DUJARDIN id d-yefkan ula nettat tamuɣli-is ɣef wannect-a tenna-

d :
3
« tawsit-agi n tsekla, ɣas akken telḥa-d γer tizi n wass-a, mazal-itttcud ɣer tansayit 

d wansayen ideg id-ekker, fell-asen i yeqqimen kan akken di leɛwayed-ines ttalsen-tt-id 

deg yiḍ, ɣef rrif n lkanun, ayen i d-igellun s rrehba yemmwatan d wemḍal-ines 

yettseḥiren ». 

 Gar leṣnaf n tmucuha yellan ad d-naf am wakken id -ten d-yudder Muḥend Akli 

SALHI:
4
  «Titmucuha anda nettaf aṭas (n umakun), Timucuha n yiɣersiwen (n lḥiwan), 

Timucuha n teḍsa, Timucuha n usefhem ». 

Aṭas n tmucuha id d-yufraren seg tsekla taqbaylit, iɣ-d yiwḍen seg tsutiwin 

yezrin ɛlaḥsab tid id d-yudder « Mouhammed Djellaoui»:
1
 tafunast igujilen, Mqidec, 

                                                           
1
 Jean Paul, SAVIGNAC, ibid. P.209. 

2
 47ص ،6891عبد الحميد بو رايو، القصض الشعبي في مىطقت بطكرة المؤضطت الوطىيت للكتبة، الجسائر   

3
 Camille lacoste, DUJARDIN, Le conte Kabyle, Ed Bouchéne, Alger, 1991, P.P.22.23. 

4
 Muḥend Akli SAlḤI, op.Cite. P56. 

Aɛeqqa yessawalen,Zelgum ɛli bu-tkerciwin, mqejni Tamacahut n ɛeṛba Ḥmed ben 

Selṭan di tiyeḍnin ». 

Гer Muhend Akli SALHI
2
 : « Tmacahut, taḥkayt, taneqqist, seg leṣnaf n 

tmacahut, ttemyekcament deg waygar-asent acku yal yiwet tettili s tayeḍ ; d acu akken 

ad d-iban wazal- Ațas ur nferreq ara gar taneqqist teḥkayt d tsiwelt. D tidet, 

timiḍranin-agi ines akken iwata, dacu kan yemgarad wayen id d-mmalent ma nenna-d 

taḥkayt D ; ayen yeḍran d ineḍruyen ttemseḍfaren yineḍruyen-agi wa deffir wa akken 

ḍran deg wakud ; zemren ad ilin ḍran d tidet di tilawt akken zemren ad ilin d asnulfu i 

ten-id- isnulfa umdan (d amaru i te-id_isugnen), ma yella d taneqqist (récit) d Ṣṣenf n 

uḍris yebnan ɣef tsiwelt n yineḍruyen i d-yettakken taḥkayt. S umata tettili tneqqist d 

aḍris , yebna ɣef wațas n wanawen . Gar wanawen-agi, yella wungal, tella tullist, 

yella umezgun , Tamacahut, tamɛayt d tedyant d anawen imensayen n tneqqist di 

teqbaylit, ma ad nuγal γer tmacahut d D abrid i yeḍfer umsawal akken ad-yessawel (ad 

d-yeḥku) ineḍruyen n teḥkayt. Yezmer umsawal ad d-yeḥku ineḍruyenakken mseḍfaren 

di teḥkayt ; yezmer diɣen ad isizwir ineḍruyen ɣef wiyaḍ.  Taneqqist = tasiwelt + 

ineḍruyen (taḥkayt). 

I yessemxalafen anawen (leṣnaf) n tneqqist snat n tɣawsiwin. Tamezwarut d 

azal n yineḍruyen (amek i gan yineḍruyen n teḥkayt : d imakunen (merveilleux) d 

iknilawiyen (raissemblables) ? d ilawiyen (réels). Tis snat d taɣara n tsiwelt (amek id-

iḥekku umsawal). D tiɣawsin-agi i iferqen, seg yiwet n tama, gar tineqqisin tilawiyin 

(récit factuels) d tneqqisin tiferriɣin (récit fictionnels). D tiɣawsin-agi diɣen i iferqen, 

seg tama niḍen, gar wanawen n tneqqist taseklant am wungal d tullist d tmacahut d 

tmezgunt, atg. Ṣṣenf-agi aneggaru n tneqqisin ittekki di tsekla ; yebna ɣef uferriɣ 

(fiction) d usugen (imagination) n umaru.xedmen. ». 

Tamacahut taqbaylit, am nettat am twsatin nniḍen n tmura n yeγref, teẓga tedder 

aṭas n wuguren, gar-asen, tamsalt n usismel, aladγa tamacahut taqbaylit, yerna γef 

                                                                                                                                                                                     
1
 Mohammed DJELLAOUI, tiwsatin timensayin n tesrit taqbaylit, les genres traditionnels de la prose, HCA 

Kabyle, p20. 
2
  Muḥend Akli, SALHI, ibid. p11,12. 

waya εud ulac aṭas n tezrawin yettwaxdmen γef ugur-agi n usismel n tmacahut (ay-agi 

nemmeslay-d fell-as s telqayet deg uḥric wis sin) 

Afran n usentel  

 Nefren asentel-agi « Asismel n tmacahut taqbaylit », imi yella wugur ɣef 

usismel d usemmi d usbadu n tmacahut seg zik, arnu ɣur-s ɛud ulac aṭas n tezrawin i 

ixedmen fell-as, ɣas ulamma ugur n usismel n tmacahut yuklal ad rren ɣur-s lwelha-

nsen s telqayt wa ad as-efken azal, acku timucuha ttawinted ɣef idles d umezruy n 

tmetti taqbaylit. 

Tamukrist  

Adneɛreḍ ad d-nadi ɣef kra n tarrayin yettwaxdmen deg usismel n tmacahut 

ama seg tsekla taɣerfant ama di tmurt n Lezzayer d tmurt n leqbayel, d usteqsi id d-

yettuɣalen ɣef ugur n usismel n tmacahut taqbaylit d tarrayin n usismel n tmacahut 

taqbaylit ara d yefken ahat tifrat i wugur n usimel n tmacahut taqbaylit, taqbaylit γef 

waya ad d-nefk isteasiyen-agi : 

1- Dacu-t usismel ?  

2- Dacu-tent tarrayin n usismel i yettwaxdmen deg taγult-agi ? 

3- Anwa i ixedmen γef taγult-agi n usismel n tmacahut taγerfant ? 

4- Anwa ixedmen γef usismel n tmacahut taqbaylit ? 

5- Dacu-tt tarrayt inezmer ad neḍfer i usismel n tmacahut taqbaylit ? 

 

Turdiwin  

 Tamacahut , tettawi-d γef waṭas n yisental id d-yettilin deg tmetti, tettas-d 

daγen s talγiwin yemxalafen, γef waya yettunefk fellaneγ ad ten-t nessismel , maca imi 

mxalafen leṣnaf-is nettaf-d ugur deg wannect-a ; ugur-agi , yettal-d seg waṭas n 

tmental,  Ahat annect-a yettuɣal ɣer ugbur n tmacahut yettbeddilen seg tsuta ɣer tayeḍ, 

seg temnaḍt ɣer tayeḍ , ilmend n tmiḍranin yettidir ugdud , d umezruy yettbeddilen seg 

tallit ɣer tayeḍ , iyeğğan asismel n tmacahut maci d tamsalt isahlen , neɣ ahat imi ulac 

aṭas n tezrawin yettwaxdmen ɣef leqdic,agi ,neɣ diɣen imi uggtent tmucuha llant kra 

ttemcabint maca diɣen ttemgaraden-t deg kra n tulmisin anda ad d-nemmaggar ugur 

deg usismel-nsent imi ur ttwaxdmen-t ara aṭas n tezrawin i usismel n tmacahut 

taqbaylit . 

Tarrayt n umahil  

Iwakken ad neɛreḍ ad nefk tifrat i ugur n usismel n tmacahut taqbaylit, ad 

nejmaɛ timucuha, syin ad nnada ɣef tarrayin n usismel i yettwaxdmen ɣef taɣult-agi, 

ama deg tsekla tagraɣlant neɣ deg tmurt-nneɣ neɣ wid ixedmen ɣef usismel n 

tmacahut taqbaylit  ama d tizrawin neɣ d idlisen neɣ wid id d-yemmeslayen ɣef usentel 

deg tesɣunin d unadi s wallal n lintirnet . 

Iswi 

Deg umahil-nneɣ, nebɣa ad nawi tarrayt i usismel n tmacahut taqbaylit, w ad-

nfk tifrat i ugur nesɛa. 

Beṭṭu n umahil 

           Amahil-nneɣ yebḍa ɣef kraḍ n yexfawen, deg yixef amezwaru n teẓri ad naw 

deg-s awal ɣef tmacahut s umata d wamek id d-lul tewsit-a, tabadut-is d umgired 

yellan gar-as d leṣnaf nniḍen n tsiwelt, syin ad nεeddi γer tbadut n tmacahut 

taqbaylit,ɣer yinagmayen ama n tmurt-nneɣ neɣ ɣer yibarraniyen , d tulmisin-ines d 

twuriwin-is d wazal-is deg tmetti d talɣ d tɣessa-is. 

 Deg yixef wis sin, ad nawi awal ɣef usismel n tmacahut   d wugur  yellan ,deg 

usismel n tmucuha , s yin ad  neɛreḍ  ad d-nawi tarrayin yettwasmersen i usismel n 

tmucuha tiɣerfaniyin syin , ad nawi daɣen tarrayin  i usismel n tmacahut di Lezzayer 

xas akken drus mmaḍi aladɣa wid ixedmen ɣef tmacahut taqbaylit.  

Deg yixef wis kraḍ ad nexdem asismel n tmucuha id d-nejmaɛ, s tarrayt n 

umusntmetti « Youcef Allioui » i  ixedmen asismel n tmacahut taqbaylit seg tama n 

« ugbur d yisental n tmacahut », acku tazrawet-is tella-d seg tama n yisental yettilin 

deg  tmetti, imi netta iswi-is d asdeḥbiber γef yidles  n leqbayel , yerna γer waya 

tazrawin-is  γef tmetti d yedles  annect-a i d iswi-nneγ ula d nekkni di leqdic-nneγ ad 

nefru ugur n usismel n tmacahut taqbaylit acku tamsalt-a tuklal ad tesεu azal d 

ameqqran acku tamacahut taqbaylit tettunaḥsab am wakken d limarat i-γ d-ǧgan 

lejdud-nneγ d imenzayen n tmetti taqbaylit d ttmagit imi isental iγef d ttawin deg-sen 

frurin-d seg uẓar n tmetti taqbaylit u nekkni yessefk fell-aneγ ad nesseḥbiber fell-as wa 

tt-nessaweḍ iwakken ur ttangarent ara ur ttγamant ara kan di cfawat.  

Tazwert 

 Deg ixef-agi amezwaru n teẓri, Ad nemmeslayɣef umezruy n tmacahut  

taγerfant, d tmacahut taqbaylit ,ad neεreḍ daγen  ad nejmaε tibadutin yettwaxdmen γef  

tmacahut ama deg usegzawal neγ γer yimyura n tmura n berra d yimyura d 

yinagmayen n tmurt-nneγ, d umgired yellan gar tmacahut  d leṣnaf nniḍen n tsiwelt, s 

yin ad nεeddi γer tulmisin n tmacahut taqbaylit  d twuri-is deg tmetti, d talɣa n 

tmacahut γer Propp d tɣessa-s,γer Grimas. 

1. Talalit n tmacahut  

Tamacahut am nettat am leṣnaf nniḍen n tesrit, tefruri-d seg tmetti, d ayen id 

tettidir tmetti nnejmaεn-d akk deg yisental iγef d-ttawi, maca tesεa amezruy amek id 

tlul telḥad γer tizi n wassa. 

1.1. Tamacahut taγerfant 

Deg udlis n Mohand Akli HADDADOU « introduction à la littérature 

berbère» 
1
tamacahut taγerfant, d tawsit taseklant, tiwi amḍiq agraγlan s tehri ger 

tewsatin nniḍen, d tawsit seg twsatin timensayin. D ayen id d-nufa deg irusfusen 

iqdimen di Maser am«Tifilin n cunéiformes n Babylone» . Imir-nni ulac idles neγ 

tutlayt ur yesεin ara timucuha. 

Tamacahut uqbel ad tili d allal s wayes ara yurar weqrur tella-d d allal s wayes s 

wayes i ttamnen d amyi, akked aslmed n yilugan d yiṣuḍaf, d asaway s wayes aγref 

yesselhay iman-is s tedyanin i iγeḍmen deg umezruy-is. 

Tamacahut taγerfant, tesεa aṭas n yimakunen deg wayen yeεnan amagan, 

tidyanin n tmacahut ta teḍfer tayeḍ, ta teqqen γer tayeḍ, d ayen iyeǧǧan ad kksen 

timsirin d imenzayen, akken ad d-ggri tidet. Izen n tmacahut id zzugzen imuzzag n 

tsekla akked « les ethnologues » akked « Ifolkluriyen » d « yimejjayen n tnefsit » 

akked inagmayen n taγult n tusna n talsa. Uqbel kullec akken ad εiwden i tenfalit n 

                                                           
1
 Mohand Akli HADDADOU, introduction à la littérature berbère, Haut-Commissariat à L’Amazighité,2009, 

p111. 

Roland BARTHES « le plaisir du texte » acku s tedfi n unadi n talγa n tenfalit n tallit 

taqburt. 

Deg yidelsan iḍersanen neγ tin iteggzen si tuqqiṭ, ula d tamacahut teḥwaǧ anadi 

γef tmagit, d ayen yeǧǧan leqdic yettkemmil γef tantiliwin n tutlayt taqburt,tiγawsiwin 

d wansayen n zik-nni, akked ifelsan d umyi, alluγ yeṭṭef akken ad iẓer tanfalit n 

truzzigt tasnilsant d tdelsant. 

Ilaq ad yili uferrez n tmacahut taγerfant, i yettwakksen seg wansayen, akked 

useẓri s timawt n tmacahut n umeskar, d tfelsafit neγ d ayen nniḍen, amedya di Lurup 

di lqaren wis 18 « les contes de voltaire ». 

Tamacahut taγerfant tezmer ad tefk ansa n usuffeγ maca deg ubrid n useskel n 

yeḍrisen n tmawit. Amedya : « les Kinder und Hausmarchen » de Frobenirs, les contes 

de perault. 

Tamacahut tezmer ad tili d tunnimt n umssasa d ayen id nettaf deg yimkadanen 

s γur yimeskaren.Am «  Anglais Antoine Hamilton » deg useggas n 1705 id yessuffeγ 

s tutlayt tafransist d amkadan n tmacahut yettwasnen .Nezmer ad d-nadder di tsekla 

tafransist n  «Marie Leprince de Beaumont » s uzwel n «  Magasin des enfants » deg 

useggas n 1756, d ayen id-yellan deg udixlenni n tγara «  contes de fées »  yettwassen 

seg-sen «  la Belle et la bête » .  

1.2.Tamacahut taqbaylit 

Tamacahut taqbaylit tella deg timawit tenjer-d abrid γer tira sγur ibeṛṛaniyen, 

γef wannect-a nezmer ad tt-nebḍu γef snat n talliyin tigejdanin ; tallit unekcum arumi 

γer tmurt n lezzayer d tallit deffir timunentdeg lqaren wis 20, yella-d leqdic sγur 

ibeṛraniyen γef tsekla taqbaylit timawit. Deg useggas n 1829 yessuffeγ-d « Hadgson » 

adlis s uzwel n :
1
 « collection of berber sang and tales ». 

Deg useggas n 1830 asmi id-kcem Fransa tamurt n Lezzayer, iserdasen 

yettunefk-asen leqdic iwakken ad jemεen taskla taqbaylit, seg-sen yella unejmuε n 

                                                           
1
 William Brown. HUDGSON, collection of berber sang and tales, Ed, HCA, Alger ,2009, p, p,120,122. 

tmacahut, maca annect-agi maci iwakken ad snernin tasekla taqbaylit, maca iwakken 

ad snen leεwayed d tgemmi n uγref iwakken ad yishil fell-asen ad gzun tamnaḍt n 

leqbayel. Amedya «Joseph Rivière» yessyffeγ-d adlis s uzwel n :
1
 «Ruceuil de contes 

populaires de la grande Kabylieet de Djourdjoura » deg useggas n 1882. 

Yella daγen deg useggas n 1885 leqdic, sγur Renni Basset anda id-yessuffeγ 

ammuden n tmucuha.Amedya:
2
 «Salamon e le dragon»,d :

3
 «contes populaire 

berbère »,yella daγen :
4
 «  Nouveaux contes populaire d’Afriques ». 

 Deg useggas n 1893 «August Molliras» yexdem-d ammud s uzwel :
5
« Légende 

et contes merveilleux de la grande Kabylie» d wammud nniḍen isem-is « Les 

fourbeuries de si djeha» deg useggas n 1965. 

2. Amgired yellan gar tmacahut d leṣnaf nniḍen n tsiwelt 

 Tamacahut temgarad γef leṣnaf-is nniḍen n tsiwelt, xas akken myekcamen-t 

way gar-asent. 

2.1.  Taneqqist (la fable) 

Гer Mohand Akli HADDADOU :
6
 «d tawsit n tsiwelt, iqerben aṭas ɣer 

tmacahut, maca talɣa-is wezzilet fell-as, yerna tuggett n tmucuha yettilin deg-s ttawint-

d ɣef yiɣersiwen s talɣa n yimdanen, ttfakkan-t tneqqisin s temsirin». 

2.2. Amyi(Le mythe) 

Deg usegzawal «Le Robert » amyi:
1
 «d taneqqist iɣ-d yiwḍen seg ansayen d 

leɛwayed d yidles n tmetti, anda itt-id ttawin imdanen s izamulen deg yisuyas bac ad 

d-sfahmen taluft tesɛa azal s uqader n tewtilt talsiwt». 

                                                           
1
 Rivette. LIONEL, recueil de contes populaires de la grande Kabylie et Djurdjura, Ernest Leraix, paris,1882. 

2
 René. BASSET, Salamon et dragon, in Buttelin de correspondance Africaines,1885, p, p,3-4. 

3
 René, BASSET, Nouveaux contes berbères, Earnest Leraux, Paris,1887 

4
 René, BASSET, Contes Populaires d’Afrique, Paris. Lib, Orientales Américaine,1903. 

5
 Auguste. MOULIERAS, Légende et contes merveilleux de la grande Kabylie (texte Kabyle), Ernest Leroux, 

Paris,1893,1897.2 Volumes. 
6
Mohand Akli HADDADOU, op.Cite. P.116. 

2.3. Tamayt (la légende) 

Deg usegzawal « Larousse »:
2
 d taneqqist n leɛğeb anda imsiren imazrayen 

ttwabdlen s yisugnen iɣerfanen iwakken ad tuɣal tessuham; neɣ s tbedɛit n tmedyazt». 

2.4. Tadalust (l’épopée) 

Гer Mohand Akli HADDADOU tadalust d :
3
 « d asefru yettas-d s talɣa 

taɣezzfant (nettafitt-id daɣen s wudem n tesrit)anda anaf tillawt texled d wayen yellan, 

iwakken ad sfuglen s wasaḍ d wayen yexdem » 

3. Kra n tbadutin n tmacahut 

Aṭas n tbadutin yettwasmersen i tmacahut iyesεan assaγ gar-asent. Nezmer ad 

d-nebder: 

3.1. Tibadutin n tmacahut deg usegzawal n « Robert » 

Akken i d-yenna ROBERT deg usegzawal-is 
4
: 

« Tamacahut d ; ayen akk yeεnan tiqsiḍin, n tmeγriwin yesseḍsayen arrac imecṭaḥ, d 

ṣṣenf n teqsiḍin s wayes nesεdday akud » 

« Tamacahut d ; ayen yellan d amakun, ur yesεi ara akk assaγakked tilawt » 

« Tamacahut d ; tiḥkayin n teḍsa d unecraḥ » 

« Tamacahut ; d ayen yellan d asnulfu d adfi, d timucuha n usteεfu » 

« Tamacahut d ; awal unti neεna s teqsiḍt, taḥkayt tanqist, tanfust war tira » 

                                                                                                                                                                                     
1
 http://www.dectire.fr .Le petit Robert 2004.  

2
  Le grand Larousse illustré2005.  « Est un récit à caractére merveilleux ou les faits historiques sont transformés 

par l’imagination populaire ou par l’invention poétique ». 
3
 Mohand Akli HADDADOU, op.cite. P, 116.l’épopéé est un long poème (on a aussi des récits en prose) ou le 

réel se mêle également au vrai, pour célébrer un héros et ses faits » 
4
 Le petit Robert,2004. 

http://www.dectire.fr/

« Tamacahut d tidyanin timakunin d tawkilt d ayen icudden s waṭas γerwar nnig tilawt 

d taḍsa kan ». 

3.2. Tabadut n tmacahut taqbaylit ɣer inagmayen d yimyura n tmurt-nneɣ  

Imyura n tmurt-nneγ d yinagmayen n tmura tibeṛraniyin smersen kra n tbadutin 

i tmacahut taqbaylit gar-asent: 

3.2.1. Tabadut n tmacahut ɣer « Mouhnd Akli Salhi » 

Гer Muḥend Akli Salḥi tamacahut :
1
 « d tawsit n tsekla tamensayt,d tawsit n 

tsiwelt ».Tamacahut d ṣṣenf n tsekla id-ttawin s timawit ɣas akken iseggasen-a 

ineggura nulfant-d kra n tmucuha s tira (am tmacahut id-yura Hamane Abdellah, 

tamacahut n Σmer Wewzir 1995,d tmucuha yura Wakli Kbayli « imețți n bab idurar », 

« Lkuraj n tyaziḍt 2002 »,  « Mraw n tmucuha i yiḍes 2010 ».Talɣa n tmucuha 

timensayin ,ur tettbeddil ara .Meḥsub llan leqwaleb s ways d-ttnulfunt tmucuha .Dayen 

i yessawḍen « Vladmir propp » arusi d ufransis  « Grimas » ad nadin ɣef wamek tebna 

tmacahut . sawḍen , yal yiwen s tesnarrayt-ines ad d-sumren taɣessa (Propp i tmacahut 

tamakunt ma d Grimas i tneqqist s umata) .Гef lewṣayef-agi n tmacahut (timawit d 

talɛa ur nettbeddil ara ) i iferqen tamacahut ɣef tullist , di tmacahut d amakun ;ma di 

tullist,dayen icuban ɣer tilawt ( yeḍra neɣ yezmer ad yeḍru) 

3.2.2. Tabadut n tmacahut ɣer « Djellaoui Mohamed »  

Гer «Djellaoui Mohamed»
2
: « timucuha tiɣerfanin di tgemmi tasklant taqbaylit, 

neɣ tamaziɣt s umata, sɛant azal d ameqqran di tmetti n uɣref di talliyin-nni yezrin 

ufrarent-d s waṭas n leṣnaf n tesrit nniḍen id-nebder yakan, neɣ wid ur-d nebdir ara ». 

3.2.3. Tabadut n tmacahut ɣer « Mohand Akli HADDADOU »  

Yenna-d daɣen Haddadou.M.A
1
 : «tamacahut d taɣerfant, d yiwet seg tewsatin 

n tsekla yettwasnen deg umaḍal seg zik. Ass-a ulac idles neɣ tutlayt ur nesɛi timucuha, 

                                                           
1
 Mohand Akli, SALHI, op. Cite. P55 (131). 

2
 Mohamed DJELLAOUI, op.Cite. p.19. 

tettunaḥsab d yiwen n wallal n uselmed n yisuḍaf d leqwanen, yerna d tagnit ideg 

yettisin ugdud amek yella umezruy-is». 

3.2.4. Tabadut n tmacahut ɣer « Yucef ALLIOUI » 

Гer Allioui yucef 
2
: « tamacahut taqbaylit teskan-d tillawt taseklant,daya i tt-

yerran d talqayant, tahuski-is i as-yettaken tamuɣli tagraɣlant». 

3.2.5. Tabadut n tmacahut ɣer « Salem ZENIA » 

Гer Zenia yenna-d 
3
: « Tamacahut ɣas mxallafen yismawen-is tettawi-d ɣef 

takunt, tadyant tezga-d gar umezruy d ufariɣ ger wayen yellan d wayen yernan ». 

3.3. Tabadut n tmacahut ɣer inagmayen iberraniyen  

3.3.1.  Tabadut n tmacahut ɣer «   SAVIGNAC » 

Гer Jean Paul,SAVIGNAC.p
4
: « tamacahut taqbaylit, d lmexzen n tutlayt 

tasugnant n uɣref, d lemri i d-yemmalen tanellayt talqayant n wegdud, d tmetti ». 

3.3.2. Tabadut n tmacahut ɣer «PROPP» 

Гer Vladimir, PROPP
5
 : « yettwali belli tamacahut, d tamakunt tettuγal γer 

tɣessa ,iferdisen-is zemren ad frurin d tiwuriwin, iwakken ad nekkes assaɣen  yellan 

gar-asen  

 

 

                                                                                                                                                                                     
1
  Mohammed Akli.HADDADOU, op. Cite.p11. « Le conte populaire est le genre littéraire le plus universel.  

C’est sans doute aussi le plus ancien (……) et aujourd’hui il n’y a pas de culture .il n’y a pas de langue qui ne 

possède ses conte (……) un moyen d’enseignement des règles et des lois, ou encore le canal par lequel un 

peuple consigne les évènements les plus manquants de son histoire ». 
2
Youcef. ALLIOUI, L’ogresse et l’abeille. Conte kabyle. Ed. L’harmattan. Paris.2007. p.75 

3
 Salem. ZENIA,Yella Zik-nni, l’ODYSSE ,2008,Tazwet. 

4
 Jean Paul. SAVIGNAC, conte berbère de Kabylie. Ed. Publication universitaire de Québec. Canda.1978p.217 « 

le conte kabyle est un condensant de pratique d’expérience éthiques, un réservoir de la mentalité imaginaire d’un 

peuple, un mémoire actif révélateur de la mentalité profonde de peuple et de cette société ». 
5
  Vladimir. PROPP, morphologie du conte, ED. Seuil.Paris.1970. p.p.36.74 

3.3.3. Tabadut n tmacahut ɣer «Merolla.P» 

Merolla.P 
1
: «tamacahut tamensayt d tamakunt, tesεa iwudam, akud, adeg, i 

yettilin deg tallit ur neẓri ara». 

4. Tiwuriwin n tmacahut  

Tamacahut tesɛa azal d ameqqran deg tmetti taqbaylit, yesbiyned annect-a 

Mohammed DJELLAOUI deg udlis-is « tiwsatin timensayin n tesrit taqbaylit»:
2
 

Tamezwarut, tjemmeɛ tawacult yal deggiḍ ɣef rrif n lkanun, tikwal trennu ɣur-

sen ula d tiwaculin-nniḍen, ssawalen-tt-id mara kfun akk at wexxam lecxal-nsen imir 

ad zzin rrif lkanun ad smaḥessen i tmacahut, tetteskkes fell-asen ɛeyyu d cqa n 

berra,tettekkes ɣef lxaṭer tleddi tagnit i targit d usirem  

yettili-d wazal-is daɣen deg tterbya tettɛawan tayemmat mi ara tettwellih ɣer 

wayen yelhan, anect-a yettili-d s timsirin iɣef d-ttawi yal tamacahut, s uselmad n 

wayen yelhan, tettnahi ɣef wayen n diri s wayen isen-iḍerrun i wid ixeddmen 

timkerkas, wid ixeddɛen wiyeḍ amek id -tettili taggara-nsen acku arrac ttamnen s 

wayen d-ttawin deg tmucuha, tessaggad iyessen-t tayemmatt arraw-nsent iwakken ad-

ten-t nhu w aten-t welleh s abrid n lxir, qqaren-tt-id i umeẓẓyan d umeqqran. 

5. Tulmisin tigejdaninn tmacahut taqbaylit tansayt  

Tulmisin ntamacahut taqbaylit, cubant ɣer tid n tsekliwin-nniḍen ur mgaradent 

ara ad naf H.Elmojahid yenna-d :
3
« tulmisin n tmacahut tamaziɣt , ur ttemgaradent ara 

iɣef tid iγef tṛeṣṣa tmacahut tagraɣlant , imi ad ula d nettat tlul-d s usugen. Assaḍ deg-

s yessugut s isseɣ d wayen yelhan.Agbur-ines yettili-d deg-s timiḍranin d wuguren 

yettidir wemdan di tmetti-s n yal ass.Tettawi-d isental d leɛwayed i d-yekkan seg uɣref, 

id d-yekkan seg yidles agraɣlan ». 

                                                           
1
 Merolla.P., de l’art de la narration tamaziɣt (bérbére), 200 ans d’études, états des lieux et 

perspective.ED.PEETERS.Paris. lauvain .2006.p.p.101.102. 
2
 Mohamed DJELLAOUI, op.Cite, P.P.21.22 

3
 629الحطيه المجبهد، لمحت عه الأدة الأمبزيغي ببلمغرة، ص 

5.1. Timawit  

Tamacahut ur tt-tezgil ara tulmist-agi n timawit, seg tulmisin tigejdanin n 

tmacahut tansayt, teṭṭef-d abrid γer tira s yimyura d yinagmayen itt-id yessiwḍen s 

walla n tira  ar tizi n  wass-aiwakken ad sseḥbibren fell-as, ur tettngarar. 

5.2. Lebni n tmacahut  

Timucuha di tansayit ttawin-t azwel n uwadem agejdan, iγef d-ttawin deg 

tmacahut-nni, Amedya tamacahut n : Teryel , tamcahut n Mqidec ….atg. 

 Tesɛa inaw s wayes tbeddu d s wayes tettfakka maca tikkwal nezmer ur t-nettaf 

ara, yerna ttemgaraden seg temnaḍt ɣer tayeḍ lameɛna iswi-is d yiwen, akken id d-

yenna Henri Basset :
1
 « yal taqbilt, neɣ tagruma n teqbilin tesɛa tarrayt-ines s wayes 

tbeddu neɣ tkeffu tmacahut… » d adiwenni gar umsiwel d yimseflisen-is, ssexdamen-t 

i wakken ad d-jebden lwelha n wid umi ad nessawel tamacahut-nni, iwakken ad d-

yesseγli tasusmi iwatan. 

Md : 

 Tinfaliyin n tazwara:  

Amacahu qedd llahu 

Гef tmacahut-iw (temɛayt-iw ad telhu 

Ad teḍbeɛ am usaru 

Ad teqqel annect n ujgu) 

 Tinfaliyin n taggara: (γer Muhend Akli SALHI)
 2

 

«Tamacahut-iw (tamɛayt-iw) lwad lwad 

Mliɣ-tt-id i warraw n leğwad 

                                                           
1
Henri.BASSET,Essai sur la littérature des bérbéres, Alger, Carbonnel, 1920 p.106 

2
 Muḥend Akli SAlḤI, op. Cite.p55. 

Uccen iruḥ lexla 

Arraw-iw deg uxxam s lehna » 

5.3. Talγa n tmacahut  

tebḍa ɣef kraḍ n tegnatin : 

*tagnit tamezwarut (tagnit n talwit) : 

 -Nettaf deg-s akud, mlmi teḍra tmacahut 

 - Adeg, anida teḍra tmacahut 

- Iwudam igejdanen n tmacahut 

*tagnit n urway (tamukrist ; d tagnit n wugur)nettaf deg-s : 

-ugur, amseḍfar n tiggawin, tezmer ad tili tifrat di taggar n tegnit-a neγ nezmer          ur 

tt-nettaf ara. 

  *  tagnit n taggara (tifrat, ferru n wugur) 

Tezmer ad tefru s lfreḥ neγ s lqerḥ. 

5.4. Tutlayt 

Tutlayt nessexdam deg tmacahut tettili-d tafessast, d tutlayt n yall-ass ,acku wid 

itt-id yeqqaren seg tmetti sɛan yiwen n uswir n tusna yerna qqaren-tt-id i yemdanen 

akk xas uysɛara aswir deg tusna acu kan llan kra tettunefka-sen tasiwlt n tmacahut sɣur 

rebbi. 

6. Tasleḍt n talɣa n tmacahut (propp) 

Deg udlis n Mohand Akli SALHI« kra n tsura i tɣuri n tsekla »yewwi-d tarrayt 

n talγa n tmacahut i yexdemurusi Vladimir Proppi ixedmen tazrawt ntmucuha n tmurt 

n Russ anda ad naf aneggaru-agi iwala snat n lewsayef ttuɣalent-d ațas di tmucuha. 

Tamezwarut,timucuhamgaradent way gar-asent; yalyiwet s teḥkayt-is. Maca 

ttemcabint deg talγa; ttemcabint amek id-tent ssawalen Syin akkin, yeɛreḍ amek ara d-

yekkes talɣa-agi isdukklen timucuha. Yekker yexdem aserwes iwakken ad iẓer 

iwudam n lecbih gar-asent d wanda ttemxalent.yessuffeγed seg-sent kraḍ n 

yimenzayen igejdanen: 

- Гer Vladmir Propp, d tawuri n yiwudami d tayunin issuddusen tamacahut. Iwudam, 

ttemgaraden si tmacahut ɣer tayeḍ, d acu kan ayen xeddmen yettemcabi si tmacahut 

ɣer tayeḍ. 

- Vladimir Propp yerra tiwuriwin ixeddmen yiwudam i d lsal n talγa n tmacahut  

- Гer Vladimir Propp tamacahut tesεa31 n twuriwin maca daγen ar daxel n-nsent bḍant 

γef kraḍ n taggayin : 

-Taggayt tamezwarut seg (1γer 7) 

- Taggayt tis snat seg (8 γer 18) 

- Taggaryt tis kraḍ seg (19 γer31)  

Mkul taggayt tebḍa d iferdisen mkul yiwen s yisem-is d twuri-is. Amedya :
1
 

0- Tagnit n tazwara : asenɛet n yiwudam 

1- Inig : ad yebɛed uwadem ɣef uxxam-nsen 

2- Agdal :ad as-ittunefk lameṛ i uwadem akken ur ixeddem ara kra 

3- taruẓi n ugdal : ur yettaɣara uwadem awal 

4- anadi ɣef yisalan : ad inadi uwadem ɣef kra n yisalan 

5- tifin n yisalan : ad yaf uwadem isalan iɣef yettnadi 

6- lexdeɛ : ad yettwaxdeɛ uwadem neɣ ad t-ikellex yiwen 

7- astehzi : ad iɛiwen uwadem axṣim-is mebla ma ifaq 

8- lexṣara : ad yexdem uxṣim n uwadem lexṣara 

8a- lexṣas : yiwen seg yiɛeggalen n twacult ad txaṣṣ kra 

                                                           
1
 Muḥend Akli SAlḤI, kra n tsura i tɣuri n tsekla,tira ,cité remla, ighil ouaoug,bgayt bejaia,pp22,23,24,25. 

8  lawan n ubeddel n tmacahut : ad d_iban wayen ixuṣṣen ad t-ẓren akk madden 

(iwudam). Ad isuter (ad iweṣṣi neɣ ad yefk lameṛ) yiwen (amedya : agellid) i win 

ad d-yawi (neɣ ad d-iqelleb) taɣawsa ixuṣṣen. 

10- Aqbal n unadi ɣef tɣawsa ixuṣṣen : ad yili win ara iqeblen ad inadi ɣef tɣawsa. 

Dagi ad yebdu ad d-ittibin wasaḍ ; ad yebdu ad ittnadi ayen iɣef i t-id-weṣṣan 

11-Ṛwaḥ : ad yeffeɣ wasaḍ axxam-nsen, ad iruḥ ɣef wayen ixuṣṣen 

12-Ajerreb : ad ittujerreb wasaḍ ma yella yezmer ad isellek albeɛḍ neɣ ad yefru 

tamsalt iceɣben imdanen(zemren ad ilin sin neɣ ugar) neɣ ad yerr ɣef yiseqsiyen n 

yiwen. Dagi ara d-yekcem win ara iɛawnen asaḍ,deg unadi-ines 

13-Tirririt : dagi ad an nwali ma yella asaḍ isellek-d albeɛḍ neɣ ma yella yefra tamsalt 

neɣ ma yerra-d ɣef yisteqsiyen n walbeɛḍ 

14-Tikci n wallal : ad d-ittunefk i wasaḍ ayen swayes ara iqabel ayen id-iteddun 

15 - Abeddel n umkan : ad iqerreb wasaḍ ɣer umkan anda tella tɣawsa iɣef yettnadi 

16- amennuɣ : ad innaɣ wasaḍ netta d win ara t-id-yawḍen. Wagi ara t-id-yawḍen 

akka, yekkat ad yawi amkan n wasaḍ 

17- Limara :ad ittwacreḍ wasaḍ neɣ ad yesɛu ayen ara d-yemlen belli netta (i d asaḍ) 

akken ad yettwaqel ar deqqal 

18-Timerniwt : ad yernu wasaḍ axṣim-ines ; win yewḍen akken asaḍ ad yexseṛ 

19-Tukksa n lexṣaṣ : taɣawsa iɣef yettnadi wasaḍ yufa-tt ; lexṣaṣ-nni yellan di tazwara 

n tmacahut(yezmer) ad yettwakkes. 

20-Tuɣalin : ad yuɣal wasaḍ s axxam-nsen neɣ ɣer wib t-iceyɛen 

21 -Aḍfar n wasaḍ : yella win ara d-iḍefren asaḍ akken ad as-yekkes ayen id-yewwi 

yid-s 

22- Asellek n wasaḍ : ad yili win neɣ wid ara d-isellken asaḍ 

23- Awwaḍ s tuffra : ad yaweḍ wasaḍ ɣef tmurt-is ɣer tmurt niḍen, ad yerr iman-is   

mačči d netta ; yiwen ur t-iɛeqqel 

24-Tikerkas n uwadem (neɣ yiwudam) niḍen : ad yili (neɣ ad ilin) win (neɣwid) ara 

yeskiddben akken ad yețțef (ad țțfen)bamkan n wasaḍ 

25- Ajerreb n wasaḍ : ad ittwajeṛṛreb wasaḍ ma yella d netta neɣala. Ajerreb-agi, 

yettaɛaṛ 

26- Ajerreb yefran akken iwata i wasaḍ : asaḍ, yexdem ayen akk i as-d- sutren yerna 

ixdem-it akken iwata 

27- Asteɛref : ad steɛrerfen wiyaḍ anwa i d asaḍ 

28- Afḍaḥ : win yerran iman-is d asaḍ ad yettwafḍeḥ, ma d asaḍ n tidet ad d-iban 

29- Abeddel n ṣṣifa : ad yili ubeddel di ṣṣifa n wasaḍ. Amedya : ad yels lebsa zeddigen 

30-  Aɛaqeb : win yerran iman-is deg umkan n wasaḍ, ad ittwaɛaqeb. Tikwal , neqqn-t 

31- Zzwağ :d uɣellet : ad yezzweğ wasaḍ, ad yaɣ yelli-s ugellid ( neɣ tin ifazen di 

ṣṣifa) neɣ ad yuɣal d agellid 

  Гas akken Propp yexdem-d 31 n twuriwin maca daymen di tmucuha llant tid 

yettxaṣsan, d cu ttemseḍfarent .llan-t  kra seg-sent ttuγalented .Abeɛda deg uḍris ideg 

tettili teḥkayt niḍen. 

7. Taγessa n tamacahut ɣer Grimas 

Deg udlis « kra n tsura i tɣuri n tsekla », n Muhend Akli SALHI yewwi-d 

tarrayt n tγessa i yexdem Grimas i yerran lebni n tmacahut ɣef yimesgan d wassaɣen 

yellan gar-asen di teḥkayt.Amedya :
1
« iwudam akk i yettɛawanen asaḍ aken ad 

yaweḍlebɣi-s ad ttwaḥesben d yiwen n umsag(d yiwen n ṣṣenf). 

Yekkes-d Greimas setta n leṣnaf n yimesgan. Yal amseg d ṣṣenf n tigawt : 

(Amsifeḍ - Anermas - Amgay - taɣawsa – Amalal – Amnamar). Yal sin n yimesgan d 

tayuga, ttemgaraden : 

Amsifeḍ Yemgarad netta d unermas 

Amgay yemgarad netta d tɣawsa  

Amalal yemgarad netta d umnamar» 

Imesgan-agi, ttwellihen-d ɣer tigawt n wasaḍen i yellan di tmacahut-

nni.Yezmer yiwen yimigi ad ittekki di sin n yimesgan, acku ixeddem snat n tgawin 

mxalafent. 

                                                           
1
 Muḥend Akli SAlḤI, op.Cite. P.27. 

Di tneqqist, imig, ur d-yettili ara kan d amdan yezmer ad yili d aɣersiw  neɣ d 

aɣen ur nesɛi ṛṛuḥ. ɣef wayagi, i issexdam Greimas tamiḍrant «imigi» mačči tamiḍrant 

«awadem». 

Azenziɣ n yimesgan d wassaɣen gar-asen, ittili-dakka 

 

 

 

 

 

Taggrayt  

Tamacahut d tawsit n tesrit, yuklalen tizrawin s telqayt, nekkenti deg yixef-agi 

newwi-d isallen igejdanen iγef tṛeṣsa tmacahut, deg mezwaru nemmeslay-d γef wamek 

id d-lul tmacahut syin nudder-d kra n tbadutin yettwasmersen γef tmacahut ama γer 

yimyura-nneγ d yinagmayen n tmura iberraniyen, s yin nεedda γer tiwuriwin n 

tmacahut deg tmetti seg-sent: awelleh d terbya, atg. Nemmeslay-d daγen γef tulmisin-

is seg tama n timawit,d talγa d lebni umbaεd newwi-d tarrayin n Paropp d GRIMAS 

Γef tmacahut acku ur nezmir ara ad d-nεeddi γer wayen nniḍen meblama nemmeslay-d 

fell-asen. 

 

Amsifaḍ 

 

Taγawsa 

 

Amalal 

 

Amgay 

 

Amnamar 

 

Anermas 



 

 

 

 

 

 

 

 

 

 

Ixef wis sin:                                         

Ugur n usismel n tmucuha, d tarrayin 

yettwasmersen ilmend n waya 

Tazwert  

Deg yixef-agi wis sin, ad d-nemmeslay γef wugur n usismel n tmacahut s umata 

syin deg tsekla tagraγlant d tazzayrit d tmacahut taqbaylit, d tarrayin id d-iwin 

inagmayen i tifrat n wugur-agi. 

1. Ugur n usismel n tmucuha  

Ttafen-d inagmayen ugur d ameqqran deg usismel n tmacahut, yettuɣal 

wannect-a ɣer snat n tmental tigejdanin;tamezwarut, d amgired n tarriyin seg tama 

tamezwarut n usismel deg yal timura n umaḍal, seg tama tis snat aseḥbiber ɣef 

tulmisin n tmacahut n yal tamurt id d-yefrurin seg umezruy n tmetti d wamek yennerna 

idles-is seg tsuta ɣer tayeḍ. Annect-a yeslal-d tamsalt-a n usismel ɣef sin n yiberdan : 

tamezwarut, d asqerdec n yimenzayen immettiyen i tuɣ tabaɛen i usismel n tmacahut 

deg tmura n umaḍal akk, tis snat s usqerdec n tulmisin itebɛen neɣ inezmer ad netbeɛ i 

ufaris n tmacahut n tmurt i wumi ad yettwaxdem leqdic-a n usismel. 

2. Tarrayin n usismel i tmacahut tagraɣlant  

Llant aṭas n tarrayin ixedmen inagmayen, id d-fkan i usismel n tmacahut deg 

umaḍal seg-sent ad d-naf: 

2.1. Tarrayt n « Aerne-Thompson»  

Yemmeslay-d γef tarrayt-agi Mohand Akli HADDADOU deg udlis i yura  

«introduction à la littérature berbére »  d unagmay « Abdlhamid BOURAYOU», s 

telqayt deg udlis-is «القصض اللشعبي في مىطقت بطكرة»
1
,  tarrayt-a tebna γef usismel 

ntmucuha εla ḥsab agbur yessegza-tt-id deg udlis-agi i yura. 

Mtafaqen inagmayen belli asismel ɛlaḥsab agbur, itebɛen inagmayen n usismel 

Aklasiki seg-sen « Aerne » d « Stit Thompso » s daw uzwel « Anawen n tmucuha 

tagraɣlant », d tarrayt tebda-d tmiḍrant-a deg usenfar n tmacahut di lqaren wis 19, sɣur 

« Antti Aerne » i wakken ad zemren ad sismlen ațas n tmucuha id d-semeden seg tsuta 

yezrin. 

                                                           
1

 .80صالمرجع السابق،  عبد الحميد بو رايو،

Amarikani « Stith Thompson » ikemmel axeddim-is si tgejdit n yal merra n 

« the types of the folklate » 1921. Asismel « Aerne-thompson » yuɣal d agraɣlan 

tettağğa abeddi n taynarratin n tmucuha s userwes n yal tasenfelt d izmamen 

agraɣlaniyen am izmamen id yekkan di tmucuha tiɣerfanin n urumi « Paul Delarue » d 

« Marie. Louis Tenéze ». 

Asismel agraɣlan amezwaru i yettwaxdmen deg useggas1910 (finois Antti 

Aerne » aseddi n Verzeichnis » tettwaxdem seg ayen id d-gemren imezwura id d-ğğan 

atmaten « Grimm ». Deg iseggasen n 20 Amarikani « Stith Thompson » yexdem 

tazrwt, yesleḍ axeddim id-yeğğa di 1964, ar tura axeddim-is yeggrad d tasaɣult. 

2.2. Asismel n « Aerne-Thompson » deg tmacahut  

-Tamacahut n yiɣersiwen: 

 Iɣersiwen n lexla 

 Abareɣ yettwasnen s tḥerci 

 iɣersiwen 

 Argaz d yiɣersiwen n lexla 

 iɣersiwen n uxxam d yiɣersiwen n lexla 

 Argaz d yiɣersiwen n uxxam 

 Igḍaḍ 

 Iselman 

 iɣersiwen nniḍen 

-Tamacahut taneffust  

 Ixṣimen 

 Isli 

 Tilawin 

 Argaz 

 Atmaten, tiyestmatin, arrac 

-Timucuha n ddin  

 Tagallit n tteklax neɣ ugerzem 

 Aqirri  

 Amesxer ɣef imrabḍen  

 Tifyirin n usekkir id-sefrayen di ligliz 

 Tinekkas ɣef kra nniḍen n tejmaɛit  

 tafenṭazit 

 timucuha n usuggeḍ 

 timenyugert n usirem 

 imḍebbren n ligliz d tisundiwin adiyuni  

 Amrabeḍ yettuklxen 

 Amḍbber n legliz d umrabeḍ  

 Aqirri n ufelsan  

 Rebbi arezzaq, ittḥasab  

 Tidet  

 Argaz deg igenni  

 Argaz iɣurr-it ciṭan  

-Timucuha uneɣmis  

 Asaḍ yuɣ tageldunt  

 Tin yiwin isem n wasaḍ tuɣ agellid  

 Asufu d ugenslul 

 Imakkaren d umennuɣ 

 Timucuha n tanyirt(lmektub) 

 Lefɛayel d wawalen n tḥerci 

 Tamusni n yilugan n ddunit           

-Timucuha n umkellex d temrekas  

 Tamacahut n ubehlul  

 Abehlul d tmeṭṭut-is  

 Tamacahut n urgaz d tmeṭṭut-is  

 Tamacahut n urgaz d tmeṭṭut-is d wuccen 

 Alaqeb ɣef tin ur nezwiğ ara  

 Tinekkas nniḍen ɣef tlawin  

 Tamacahut n tmeṭṭut 

 Zwağ bla lebɣi d amutel n tmeṭṭut 

 Timucuha ɣef urgaz 

 Argaz ameḥcuc  

 Zher yessefraḥen  

 Argaz abuhal  

-Tamacahut n waɣzen, d cciṭan itt-kellixen 

 Agatu n uxeddim 

 Agatu yellan gar urgaz d cciṭan 

 Tawsest ɣer tmenɣiwt n umagi agejdan 

 Timucuha n teggdi d usexleε n waɣzen. 

 Argaz yessenz tafunast-is i cciṭan 

-Tamacahut s tawalt (tanfalit)   

 Tullist igesɛan asemnenay n wawalen 

 Iḥulfan yessawaḍen γer zwağ 

 Iḥulfan yessawaḍen ɣer tmettant, iwudam igejdanen d iɣersiwen  

 Iḥulfan yessawaḍen ɣer tuffra n lbaḍna 

Maca tarrayt-a tezmer ur ɣ-tessufuɣ ara s abrid iwatan , annect-a sbiynent-id 

« Arnold Van Gennep »d « Vladmir Propp » :
1
id yefkan kra n yimedyaten anda id d-

yettili wugur n usismel ma yella netbaɛ tarrayt n usismel ɛla ḥsab agbur n tmacahut d 

wayen s wacu ttamnen medden yefka-d amedya anagmay « Kloud Lifi Strus » belli 

llan kra n yisental n tumgisin s wayes ttamnen deg temnaḍt flan , yettunaḥsab deg 

                                                           
1
 .80صالمرجع السابق،  عبد الحميد بو رايو، 

tmurt nniḍen d ayen ur nelli de tillawt , ur yezmir ara ad yeḍru , annect-a yettemgarad 

ɛlaḥsab yal timetti  d s wayes yebna yidles-is … atg . 

2.3. Tarrayt usismel id-d iwin di Fransa 

Inagmayen n tmurt n Fransa xedmen ula d nutni asismel n tmucuha, anda ad-naf 

ațas n tmucuha i yiwin seg tmcuha-nneɣ, jemɛenten-tt-id seg tallit-nni n temhersa 

sismlenten-tt γef leḥsab n ugbur, am wakka 
1
: 

-Timucuha tamserrit 

D timucuha id d-yellan seg zik deg tmurt-nneɣ lḥanet seg tsuta ɣer tayeḍ ar tizi 

n wass-a ad d-naf ttawinted ɣef : 

 Tamacahut nnig tilawt. 

 Timucuha n tedyant tanillawt. 

 Timucuha n ddin  

 Timucuha n yiwaɣzeniwen  

 Timucuha n yibuhal 

-Timucuha n teḍsa   

(ttilin asaḍen-is seg tmetti, sɛan yiwen nuswir akked imdanen n 

tmetti ,ttufraren-d seg-sen s wayen ixeddmen n tiggawin deg tmacahut-nni) 

 timucuha yestahzayen seg imerkantiyen . 

 timucuha yestahzayen seg wid iwaɛren . 

 timucuha yestahzayen seg wid yesɛan lğah  

-Timucuha yestahzayen  

 seg wid ur nezmirara d wid ixuṣṣen  

 seg imdanen n kra n temnaḍt ur ifazen ara , neɣahat frurin-d seg uẓar iɣef 

stahzayen fell-asen ….atg 

 

                                                           
1
 Mohand Akli HADDADOU, op.Cite, p,p,118,119,120,121,122 



Ixef wis sin:      Ugur n usismel n tmucuha, d tarrayin yettwasmersen ilmend n waya  
 
 

 
28 

 

Llan-d aṭas n tarrayin nniḍen id d-ibanen am « Fiodor Benfey »
1
 i yerran 

asismel n tmacahut ɣer « twuri n tmacahut » daɣen xedmen-as asezɣen acku ula d 

taneggarut-a tettili-d ɛla ḥsab asentel d wanda tḍerru ihi tettbeddil tawuri-is seg 

temnaḍt ɣer tayeḍ. 

Mi yemmut  unagmay Almani « André Jolles » aseggas n 1946 tuɣ iheggad 

uqbel ad yemmet lekmala n udlis-is « Formes simples » anda yexdem asismel s «  tikti 

n yal tamacahut » yesɛa deg-s snat n tarrayin i usismel tamezwarut tebḍa ɣef semmus n 

yiferdisen id d-yellan ɛlaḥsab « tawsit n yinaw » : ma yella d ( asutran, neɣ d amatar , 

neɣ d annaḍ neɣ d asiwlan neɣ ahat ulac tiririt fell-as) wis sin : d asdukkel n sin n 

yiferdisen yiwen yeḍra deg tillawt wayeḍ d asfuglan : am tumgist tezmer ad tili dsaḥ 

neɣ d asfugel. 

3. Tarrayin n usismel di Lezzayer  

3.1. Tarrayt n « Rosline Leila Korich»  

Llan kra n yinagmayen Izzayriyen i ixedmen ɣef taɣult-agi n usismel maca drus 

maḍi, tamezzwarut akk d « Leila Korich » texdem asismel ɛlaḥsab « talɣa d tiktai» 

tagejdant n tmacahut d yiwudam imend n wayen tebḍa id d-smed deg unadi-is terraten-

t ɣef kraḍ n taggayin:
2
 

 timucuha n wasaḍen bḍant ɣef : 

 timucuha n lawliyat  

 timucuha asaḍen-is seg tudrin 

 timucuha n usfugel n tmetti( tagi tebḍa daɣen ) : 

 taxurafit n tdiyanit  

 taxurafit ɣef yemdanen yellan deg tillawt  

 taxurafit s umata  

Timucuha tiwezzlanin 

 timucuha n usedhu. 

                                                           
1
 83،ص.المرجع السابق بو رايو،عبد الحميد  

2
  84.ص ،.نفس المرجع   

 timucuha yettfakkan s temsirin. 

 timucuha n usedhu ɣef lxaṭar. 

2.4. Tarrayt n usismel n Bourayou 

Deg udlis n « Abd Lhamid BOURAYOU», yemmeslay-d γef tarrayin n usismel 

n tmacahut deg tmura n uγref, syin deg tmurt n Lezzayer d wid ixedmen γef tmacahut 

Tazzayrit mbaεd yefka-d Tarrayt-is i usismel n tmacahut Tazzayrit anda ad d-naf seg-

sen kra n tmucuha seg temnaḍt n leqbayel,tebna tarrayt id d-yewwi  γef ugbur n 

tmacahut d yisental iγef id d-ttawi ad t-naf yessismeliten-tt am wakka : 

-Timucuha n wasṣaḍen  

Tebḍa γef kraḍ n taggayin anda ttemxalafen deg-sen wassaḍen iγef id d-ttawi 

tmacahut-nni: 

-Tamacahut n unekcum aberrani   

D tamacahut id d-yettmeslayen γef ṭrad, am unekcum arumi ttmeslayn-d deg-s 

γef tmuḥeqranit d wuguren d lḥif id d-yellan deg tallit-nni n unekcum n ucengu arumi i 

yeǧǧan idles d yimal n tmurt ad yeγli, taggayt-agi tennulfa-d deg zman aqdim di tallit 

n lislam, di lqaren amezwaru si tnigit n nbi ,seg inagmayen imezwura i d d-

yemmeslayen fell-as «إضحبق محمد به عمر الواقدي» « إببن به عثمبن» ad tt-naf daγen deg 

idlisen  n tefriqt ugafa yiwen n udlis isem-is «فتوح إفريقيت »yesεa kraḍ n yeḥricen , 

yeffeγ-d deg useggas n 1966 deg tmurt n Tunes , adlis-a mmeslayned deg-s γef 

tedyanin n ulday n tefriqt ugafa , d udlis nniḍen umi semman  «  الفتوح اليمه » 

yettwasnen s yisem n « رأش الغول »id d-yefγen deg tmurt n Tunes d tmacahut n «   غسوة

 d tamacut yettwasnen di Lezzayer , deg tallit unekcum arumi llant-d  « علي و رأش الغول

deg-s snat n tmucuha n ṭrad «غسوة بئر »d  « غسوة وادي الطيببن » deg tallit-agi daγen tban-d 

tamedyazt i yura «الأخضر به خلوف » tiwi-d kra n tedyanin n ṭrad yellan gar imselmen d 

d tumrt n Lispan isemma-as i tmedyazt-agi tamacahut n ṭrad «   الغسوة » temmeslay-d 

γef umennuγ, seg imedyazen yuran γef ṣsenf-agi ad d-naf «  ضيدي عبد العسيس المغساوي », 

-d waṭas n tmedyazin d yimedyazen nniḍen i ixedmen γef ṣsenf « ضيدي مببرك به الأطببق »

agi n tmucuha.  

-Tamacahut n wasaḍen ibadawiyen 

D imdanen ttidiren zik-nni deg tmurt n lZayer qqaren-as « bni hilal » deg lqaren 

wis 11 mazal medden ttmeslayen ɣef tejmaɛt-an ihilalen i ixeddmen urar deg yiḍ 

sɛeddayen lwaqt ttγimin alama d ayyur. Zellun akraren, ttnejmaɛen tetten imensi jmiɛ 

qqaren-d belli anejmuɛ-agi yettekka deg-s irgazen, tilawin iqcicen, tiqcicin tturaren 

ttawin-d timucuha yefka-d amedya:  

Ungal wis sin « cix ɛekrek » 

Yettals-d ɣef yiwet n taddart Tabadit ur tesɛi ara aman,ceggɛen At taddart-nni 

yiwen n uqcic i wakken ad inadi ɣef umkan anida yella leḥcic d waman, iruḥ weqcic-

nni yettnadi almi yufa amkan am lğennet yuɣal-d ɣer taddart yesferḥiten. 

Azekka-nni kan bedlen taddart, maca ur ẓrin ara belli amkan-nni yella deg-s 

awaɣzniw d ameqqran mliḥ, ass- mi iwḍen awaɣzen-nni iwalaten ur as-yaɛjib ara lḥal, 

acku adeg-nni ines, yekker yelsa iselsa n yemdanen amzun d lɛebd yerra abernus ɣef 

tuyat-is tacacit ɣef uqerru-is, yerfa iruḥ ad iẓer d anwa-ten, imdanen-nni sutren-as ad 

as-n yesmaḥ ulsen-as-d taluft-nsen akken tella, yenna-asen-d belli netta d ccix n 

Zawiya ma bɣan ad ruḥen ad d-awin arraw-nsen ad ten-yessɣer, nutni qeblen, 

awaɣzeniw yall ass yessenqas yiwen, akken akken armi is-faqen at taddart bdan 

tqelliqen amek xedmen, ceggɛen yiwen n uqcic iwakken ad asen-d yawi lexber, iban-d 

belli d tameččiwt ila ten-itett, msefhamen At taddart-nni rulen beddlen tamurt ala 

yiwen umi qqaren « cix lɛerk » id d-yeqqimen yezmer s tḥerci d tikerkas yesɛa  yeɣleb 

awaɣzeniw
1
 

-Timucuha n lawliyat  

Ṣṣenf-agi n teqsiḍt yebḍa ɣef snat n twsatin :  

- Timucuha id d-yettmeslayen ɣef «Ccix Abdlqader Lğilali» d «Ccix Ḥmed Tağini»: 

timucuha-agi ttalsentent-tt-id ala widak yesɛan tirmit deg tsiwelt. 

                                                           
1

-  Timucuha yesɛan assaɣ d ugemmir ɣer lawliya n eddin, d arraw n taddart-nni 

iyesɛan azref i wakken ad d-alsen tiqsiḍin-agi, ttilin deg-sent allalen n uẓawan seg 

lawliya i yettwasnen deg tama n umalu n Lezzayer ad d-naf « Sidi Abdelqader 

Lğilali »
1
 

- Tamacahut n tuwkilt  

- (tamserrit): ațas n yinagmayen ufan-d ugur i usemmi n ṣṣenf-agi n tmacahut seg 

ismawen i as-fkan ad d-naf « taqsiḍt n tukilt », « taqsiḍt n tiḥerga», tumgist ….atg . 

tamacahut-a tesɛa tulmisin ur nettbdeddil ara , ațas n yinagmayen fkan-as azal d 

ameqqran , tufrar-d deg usismel n tsekla n tmacahut tagraɣlant , amusnaw Vladilir 

Fridirich Vonder Leyen » yura adlis fell-as isemma-as « Das Marchen »txedm-as 

tasuqilt « Nabila Ibrahim » tasiwelt n teḥkayt n tewkilt deg tmetti tazzayrit. 

Di tmurt n Lezzayer qqaren-as « Taḥaǧit », « tumgist » ma yella s teqbaylit 

neqqar-as «tamacahut » ssawalen-tt-id deg yiḍ gar w at wexxam , tezzin-as-d i lkanun 

neɣ seddaw tduli qqaren-d ma yella n ulles-itt-id deg wass ad aɣ yeɣli ucebbub neɣ ad 

aɣ-yeḍru w ayen ndiri , ttnejmaɛen-d warrac ɣer tisettitin-nsent neɣ ɣer tiyemmatin-

nsen neɣ ɣer tiyssetmatin-nsen timeqqranin i wakken ad asen-d ssawel tamacahut am  

« Lunğa yelli-s n waɣzen » , « Mqidec » « Settut mmi-s n tmeɣbunt » … atg .maca ɣer 

taggara-agi n zman ṣṣenf-agi n tmucuha yebda yettruḥu acku nnulfant-d ațas n tlufa i 

yiwin amkan-is ad d-nadder Radyu, tiliẓri, amezgun d tmucuha yettwarun ….. atg. 

- Tamacahut n tuwkilet tazzayrit  

Tesɛa kra n yiferdisen igejdanen (asaḍ, wid yettɛawanen asaḍ (anermas)  

Tamacahut-a tmal ațas ɣer umakun ,am tmeɣriwin xeddmen medden zik-nni i 

« Irebbiten »ațas n yinagmayen msefhamen ɣef yiwet n tikti belli tawkilt d tumgist 

ttemcabint s wațas acku sɛan-t tulmisin-nsent ttemcabint , nnan-d belli ațas n 

yemdanen ğğan ṣṣenf-agi , uɣalen ur ttamnen ara i yessen , syin akin , sin n leṣnaf-agi 

zemmren ad idiren deg yiwet n tallit deg yiwen n umezruy ɣef ay-agi nnan-d ațas n 

                                                           
1

yinagmayen belli leṣnaf-agi am timsal n ddunit d wassaɣen gar yemdanen d țțbayeɛ-

nsen .Ma yella d tumgist tesqerdic timsal n irebbiten d wayen yesɛan assaɣ deffir 

ugamama. Deg unadi ixedmen inagmayen ufan-d belli ṣṣenf-agi yesnulfa-t-id umdan 

di zman aqdim i wakken ad yessefhem i-yes iman-is ayen akk ttwalint wallen-is n 

tɣawsiwin yessuhamen deg ugama, yeslal-d deg-s ațas n tuttriwin yeḥwağğen tiririt,ɣef 

ay-agi tettas-d tumgist am wakken d tiririt i tuttriwin-agi, tesɛa assaɣ ɣer Irebbiten : 

Iṭij, aḍu, tiṣemhay, uḍan d wussan ….atg.
1
 

-Timucuha tizulalin n leγwal  

Tettawi-d γef tmucuha n yiwaɣzeniwen ibuhal ṣṣenf-agi n tmucuha yettmeslay-

d γef uwaɣzeniw, id d-yettmeslayennɣef umennuɣ yellan gar iwaɣzeniwen d umdan , 

amdan s tiḥerci-ines yettaɛraḍ akken ad yeɣleb fell-as yettaweḍ yal tikkelt ɣer tifrat 

yessefraḥen, ttasent-d srid, ur sɛint ara ugur deg ufham-nsent, ttilin deg-sent sin n 

yiwudam igejdanen mxalafen di twuri-nsen ar daxel n tmacahut, awaɣzeniw d ; 

dwassaḍ d; amdan ur yeğhid ara deg tfekka ma yella d awaɣzeniw yettwassen s lğahd 

gar tulmisin n tfekka-is : tamgreḍt-is tettneɛwaj, uglan-is meqqrit mliḥ, … atg maca 

deg taggara n yal tamacahut d amdan i t-yettaɣlaben ma yella d awaɣzeniw igerri-d d 

taḍsa.
2
 

-Timucuha tiɣerfanin  

Ṣṣenf-agi n tmacahut tettas-d s wudem n tesrit tettals-d tidyanin d timakunin , 

amsawal mi ara ad d-yawi tamacahut-agi yeẓra ur tḍerru ara, zemren-t ad ilin-t n 

yiɣersiwen neɣ n yemdanen  iswi-nsent d taḍṣa d zzehu d usɛeddi n wakud ,ṣsenf-agi 

yemxalaf ɣef tumgist d tmucuha n wasaḍen tesseqdac timsal yeɛnan timetti d tɣara n 

umdan, uṭun n yemdanen ur iḥettem ara ad yili aṭas a lukan yiwen  n uwadem kan 

.iwin-tt-id seg tudert n umdan tettaɛraḍ ad d-terr ɣef yisteqsiyen id d-

nettmaggar,amsiwel-is yessemras akud d wadeg anda teḍra tedyant-nni. 

-Tamacahut n tilawt anmetti  

D tidyanin iḍerrun deg tmetti, yefka-d amedya s tmacahut n «amerkanti d 

ugellil», yettals-d ɣef sin n yimeddukkal di zman aqdim, yiwen yettlusu iselsa icebḥen 

n lɛali ma d wayeḍ yettlusu iselsa yumsen, yiwen n wass fɣen jmiɛ teddun fuden bɣan 

aman muggren-d yiwen n wanu wa yeqqar i wayeḍ ṣṣub , tikkelt-nni yuder win yelsan 

iselsa yelhan, assmi id d-yuli d asawen yewwet-it-id umeddakkel-is yeɣli sdaxel n 

wanu-nni ikemmel abrid-is ma yella d winna nniḍen yeqqim yettraju armi id d-ɛeddan 

imesrajaren ixeddmen ɣer sselțan slan i lḥess udren ɛiwnen-t iwwin-t yidsen ɣer leqṣer 

n Selṭan, tella-d temzizelt ɣef yelli-s n Selṭan anwa ara ad tt-yaɣen maca s ccerṭ, 

yerbaḥ uqcic-nni yuɣal d agellid tbeddel fell-as dunit ma d ameddakkel-is yuɣal d 

amattar
1
 

-Tamacahut tadigant  

Tamacahut n « Cix Rawaq d umeksa d useggad » : 

Zik-nni yella yiwen n wergaz qqaren-as « cix rawaq » yettwassen s 

tikerḍa, yiwen n wass yella netta d sin n yimeddukkal-is teddun almi id d-

mmugren ameksa yewwi-d azal n 10 n wakraren qqimen attxemmimen amek ara 

ad as-d akren sin n wakraren, msefhamen netta ad iruḥ ad yezhu ameksa-nni ma 

d nutni ad xedmen ccɣel -nsen, kellxen-as i umeksa-nni zlan izamren-nni zenzen 

aksum , iwin-d idrimen ma d ameksa-nni almi i yewweḍ ɣer wexxam-is i ifaq 

belli neqsen, yeɛqel belli d «  Cix warqas » id sebba
2
 

-Tamacahut n yiγersiwen 

Senf-agi n tmucuha anida ttaken i yiγersiwen  tamlilt tturaren dyemdanen senf-

agi yesεa  assaγ d umakun acku d iγarsiwen i d yettmeslayen deg-s amedya tamacahut 

n « yinisi d wuccen » id d-yules Bourayou deg udlis-is : 

Inisi d wuccen 

Yemlal yinisi uccen isteqsat wuccen inisi inna-as acḥal n tiḥila yesεa inna-

as azal n miya dγa inna-as i kecc aḥal yerra-as-d yiwet kan. yiwet n tikelt mlalen 

teddun ttqassiren mlalen-d deg ubrid yekker wuccen-nni idegger inisi deg lbir 

maca inisi yessexdem tiḥila ibeddel ssut-is yerrat d ssut n yiγarsiwen nniḍen 

imir-nni uccen yesqad yettγil d ssuq dγa inisi yessawes yessukes-d iman-is 

yeffeγ-d yerra deg umkan-is uccen-nni 
1
 

-Tamacahut n teḍsa 

Senf-agi n tmacahut ttasent-d s leγseb llan tid γezzifen d tid wezzilen d tiḥkayin 

n tedsa d zhu d tuksa n lxiq amedya : tamacahut n « kraḍ iseqquma ». 

- Kraḍ n yiseqquma 

Zik-nni yella yiwen n umestaǧar d amecḥaḥ aṭas iḥemmel kan iman-is 

yettwassen s txiddas d lmenkar ,medden akk kerhen-t acku yessemɣer iman-is , 

yiwen n wass yebɣa ad yessiweḍ kra n tɣawsiwin ɣer wexxam-ines maca ur yufi 

ara anwa ara ad t-iɛiwnen acku regglen fell-as ẓran amek iga d win, ur yettxelliṣ 

ara ixeddamen -is , ala yiwen n urgaz yeqbel maca yesteqsa-t acḥal n yedrimen 

yenna-as umestagar-nni ad ak-d fkeɣ kraḍ n yiseqquma ara tafeḍ deg tudert-ik , 

argaz-nni yexdem laman yebbub tiɣawsiwin-nni ɣef weɛrur-is ruḥen , assmi 

iwḍen ɣer ttnaṣfa n ubrid yenna-as d acu-t useqqum amenzu ?, yerra-as-d , win id 

ak-d yennan leɛtab xir n tguni yesskadeb fel-as , kemmlen abrid-nsen steɛfan 

yenna-as d acu-t useqqum wis sin ? yerra-as-d : win i ak-d yennan axeddim xir n 

iɣimi yesskaddeb fell-ak, lḥan amecwar yesteqsa-t, d acu-t useqqum wis krad ? 

yerra as-d: win id ak-d yennan abuddu xir n ceḥḥa yesskaddebfell-ak, uerra-as -d 

urgaz-nni tura aqli sliɣ-asen i yiseqquma-inek ihi d nnuba-k ad d-smeḥsseḍ i 

useqquù-iw yenna-as : win id ay-k d-yennan tiɣawsiwin-agi inek ihi yesskaddeb, 

dɣa yewwet asenduq-nni ɣer lqaɛa yerza-t.
2

3.5. Tarrayt n usismel n tmacahut ɣer Youcef Alioui  

Deg isaragen id heggan « tanmiregt Takanadit i tmaziγt » akked  «taddelsant 

Tamaziγt n  Ottawa-Hull » d  unagmay asnmetti, d usnefsi «  Youcef ALLIOUI » ,i 

ixeddmen tizrawin γef tmetti taqbaylit , d wamek tudes  tmurt n leqbayel taqburt, anda 

id d-yemmeslay deg isaragen-agi s telqayt γef tmetti taqbaylit ,d wamek tebḍa d 

yimenzayen-is, syin yemmesslay-d γef usismel n tmacahut taqbaylit  γef leḥsab n 

ugbur d yisental n tmucuha n leqbayel ,anda id d-yefka leṣnaf n tmucuha mkul ṣṣenf 

yefka-as tabadut itebεi-tt s tmacahut iwakken ad d-yessefhem wadyebnu tikti-is yebḍa 

tamacahut γef leḥsab n wegbur akken id d-nenna ad t-naf yessismel-iten-tt am 

wakka :
1
 

1-Tiheğğa:
2
  «  D tamacahut anda ttilin iwudam deg-s d teryel d waɣzen, d 

timakunin » 

2-Taluyatt:
3
«Tettak anzi ɣer yizran maca ma ad ḥkun izran yeɛnan taluya-nneɣ s 

wacu nettamen ». 

3-Tasna:
4
 « Mi ara ad yalles yiwen ad yessefhem tamusni taɣerfit d tamacahut id d-

yettmeslayen ɣef tusna ».  

4-Tamẓalt:
5
 « D tamacahut anda id d-ttawin ɣef tenmeẓla amedya id d-yefka « Yucef 

Allioui » tamacahut n « Wuccen d Taɣaḍṭ d Tmuqilt»amek ad d-afen tifrat iwakken 

yiwen ur itett wayeḍ. 

5-Timeksiwin:
6
 « D timucuha id d-ttawin warrac way gar-asen acku yettili-d deg-s 

awalen ur zmiren ara ad ten-id inin gar twacult acku delɛib, imi i asen-seman timucuha 

n yimeksawen ». 

                                                           
1

6-Tidyanin:
1
 « d timucuha ttasent-d d timecṭaḥ, ttawint-d γef isental icuddedn γer 

tmetti d wayen tettidir. 

7-timucuha timeqqrani :  Bḍant llant umi qqaren : 

7-1- Tilla(timesrifag) : « D timucuha anda ttmeslayen yefrax nettaf-d taggayt-a 

yettawid fell-as Sliman ɛazem amedya tamacahut « Tilla n Uzerkeṭṭuf akked Bururu » 

asaḍ deg-s d afrux nettaf ɣer daxel-is sin n yeḥricen » : 

7-1-1Tiseknatin n berra :
2
 « D timucuha id d-yettawin ɣef lḥif anisa id d-ɛedda 

tmurt-nneɣ segmi ibdan d-keččmen icenga amedya (Tamacahut n Umnafeq) d 

timucuha id-yettawin ɣef yiwen n usiyyad anda iwala afrux yecbaḥ ylha ṣṣut-is ad t-id 

yeṣdad ad as-ibeddel ssut ad t-yeğğ mebla aman mebla lqut …atg ». 

7-1-2- tiseknatin n daxel : 
3
« D tulawin id t-id yettawin tamacahut-a iwakken ad d-

alsent lḥif d lmerta i ttidirent aladɣa tulawin n at zik aṭas n lmerta i sɛeddant yefka-d 

amedya tamacahut n tmeṭṭut argaz-is yekkat-itt. 

8-Tamacahut tamčegda  

D ibaɛac id d-yettmeslayen γer daxel-is yefka-d amedya tamacahut « Tilekkit d 

Ukured » tettmeslay-d ɣef yiwet n tlekkit tezwej d ukured nettat seg mi ara d-kker 

tanezzayt atteɛnu axeddim ma d netta akk ass yesttkussul » 

9-tamjenatt 
4
: «D timucuha i yettnahin ɣef wayen ndiri, tnehhu tiqcicin ad ḥadren-t 

iman-nsent seg kra n tlufa iḍerrun deg tmetti yefka-d amedya am teqcict yebɣa ad tt-

yaɣ baba-s ». 

10-Tamcahilt :
5
 « D tamacahut id d-yettalsen taγara n tmurt mi i tt-tuɣ deg yiwet n 

wakud anda iɛum lxir d akud anda tamurt terfed mliḥ iman-is ». 

11-Tarkelt :
1
 « Sawalenten-tt i yigerdan yesɛan 4 neɣ 5 n yiseggasen di lɛmer-nsen , d 

timucuha wezzilen , anda nettaf timsirin n tterbya d uwelleh ɣer lxir amedya id d-yefka 

tamacahut « Tilekkit d uqcic » tettawi-d ɣef yiwen n uqcic ur yeḥmil ara ad yessar-d 

teɛya yemma-s tettḥawal deg-s as t-sared yettagi armi terfa tugi ad tt-gen yid-s tiwit ad 

yeṭtes d yiɣersiwen deg waddaynin maca ula d iɣersiwen-nni ẓɛent-id armi d yiwenr n 

wass hatt-a tlekkit atettnadi fell-as dɣa tekcem s aqerru-is tiwi akk tawacult-is armi 

yuɣal weqcic-nni yeččat ukmaz yufa-d iman-is deg yar liḥala yuɣal iruḥ ɣer setti-s as 

tessar-d , tamacahutt-a tettwellih ɣer tezdeg ».  

12-Tahğenğent : 
2
« Tusa-d taggayt-a seg yiwet n tmacahut n yiwen n uyaziḍ tameṭṭut-

is ur tettaru ara d tamacahut yesɛan iswi n uwelleh ɣer w ayen yelhan d tamsirt 

inehhhun ɣef w ayen ndiri ». 

13-Tawala:
3
« D tamacahut id d-ttawin s wudem n ustefses kan d zhu » 

14-Tameɣcact:
4
 « D tiqsidin n tɣara (amerkid)akk timucuha id d-yettawin ɣef tayri ». 

Taggrayt  

Deg yixef-agi nemmeslay-d γef wugur n usismel id-ttmaggar tmacahut, I 

yettuγalen γer tinḍiwa n yisenta iγef d-ttawi seg temnaḍt γer tayeḍ, d yiferdiden nniḍen 

anda ttemgaradent tmucuha am seg tama n talγa.  

I tifrat n wugur nesεa neεreḍ, nuda γef tarrayin I ssemrasen I usismel n 

tmacahut ama deg tmura n yiberrunay i yettarran asismel n tmucuha γer wegbur-is am 

Ifulkluriyen Iksasikiyen seg-sen tamurt n Fransa d tarrayt id d-niwi sγur imarikaniyen 

Aerne-Thompson, d yinagmayen n tmurt-nneγ xas akken ulac aṭas seg-sen yella 

Bourayou I ixedmen γef usismel n tmucuha n tmurt n Lezzayern seg-sent yewwi-d aṭas 

seg tmucuha n leqbayel, d Youcef ALLIOUI, i ixedmen γef tmacahut taqbaylit seg 

tama n yisental d wegbur, iferqiten d tiggayin mkul taggayt yefka-as-d tabadut-id d 

umedya seg tmucuha-nneγ n zik, deg yisaragen yexdem. Tella daγen Leila 

                                                           
1
(4-9) DR Youcef ALLIOUI- Op-cit. 

KOURAICHE, taneggarut-a tewwi-d tarrayt yexxulfen yettarran asismel εlaḥsab talγa 

n tmacahut, tferqiten γef timucuha timeqqranin d timeẓzyanin. 

Tazwert 

Deg yixef-agi wis kraḍ n tesleḍt ad neεreḍ ad nessismel timucuha-nneγ id d-

nejmeε ,s tatarrayt n umusnmetti d usnefsi Youcef ALLIOUI, i d yemmeslayen γef 

temsalt-agi n usismel,.Deg umahil-nneγ nettnadi ad nẓer leṣnaf d limarat aγ-yeǧǧen ad 

neḍfer tarrayt-is ay-agi ad yili s tmucuha id d-nessmed ama seg idlisen neγ seg 

wammuden n tmucuha yettwaxdmen yakan neγ s wallal n Linternet, yal ṣṣenf  ad as d-

nawi  tamacahut yesεan limarat aγ-yeǧǧen ad tt-nessismel deg taggayt-nni γef leḥsab n 

wakka ad yili usismel i nessemres i tmacahut taqbaylit. 

1. Tiheğğa 

  D tamacahut anda ttilin iwudam deg-s d teryel d waɣzen, timucuha-agi llan-t s 

waṭas deg tmetti-nneγ, zgan-t tyemmatin-nneγ ssawalen-aγ-ten ssaggaden-aγ iyessen-t 

mi nella d igerdan, cudden-t γer umakun s yineḍruyen-is yellan nnig tilawt , tnehhu γef 

wayen ndiri, isental iγef d-ttawin-t akk ttemcabin awadem agejdan-is d Awaγzeniw 

neγ taryel akken is-qqaren daγen deg kra n tmucuha Yemma jidda, maca asaḍ ,yal 

tikkelt d netta i yettaγlaben, d tigi d tulmisin iγ-yettaǧǧan ad nessismel akk timucuha n 

yiweγzeniwen deg taggayt-agi  ,gar tmucuha-agi tella tmacahut-agi n uwaγzniw i yura 

Belεid At ΣLI. 

Ad d-naf deg tmacahut-agi, Asaḍ « Saεdi », mmi-s n Selṭan, iwumi yeǧga baba-

s trika-s d leḥkem, netta yesruḥiten deg leqmar, syin ad d-iban « Awaγzniw » ; d 

limara n taggayt-agi tagejdant syin ad d-naf yeṭtuqet umakun. Amedya ;  taxatemt n 

yelli-s n uwaγzeniw «Faḍma », i yesεan lquḍra tεiwen asaḍ deg kra n tiγawsiwin i 

yeḍleb γur-s uwaγzeniw ,yeffγen i tilawt : « Ad yerr lγaba yeččuren d iḥerqan d leǧnan 

yeččuren d igumma deg ass-nni kan», «Ad yejmeε anciwen n yifrax seg yigenni ad 

ten-yeḥseb ad ten yeqεrd deg tickar », Annect-a akk txedmiten txatemt-nni s webran 

kan, daγen iḍleb γur-s«  Ad  yawi tamellalt seg yiwen n lεecc id d-yuzgan deg yiwet n 

tejra εlayen mliḥ yerna tetteḥnicciḍ »  dagi imi ur tezmirara txatemt-nni «  yebḍa-tt d 

icriḥen s wayes yuli γef tejra-nni mi yekfa yesneṭḍiten tuγal-d akken tella » limarat-agi 

akk ttarrant tamacahut-a ad -tt-nessismel deg ṣṣenf-agi n  « tiheǧga ».  

-Belεid At Σli (1909 - 1950) : Tamacahut n Uwaɣezniw
1
 

Zik-nni yella yiwen n ugellid d amerkanti dayen kan,yesεa ala yiwen n mmi-

s,yekker ad iruḥ γer lḥiǧ, yeǧga-as akk trika-s, d leḥkem, imi mmi-s d lεaqel yerna 

yeḥrec. Mmi-s -nni ussan imezwura yella iqum s wayen is-yeǧga baba-s,yeṭṭef amkan 

n baba-s akken iwata, maca zrin kra n wussan ixuleḍ kra n tejmaεt tturaren leqmar, 

yebda yeruḥay cci-is wa deffir wayeḍ, wahmen deg-s medden armi ur s-d yuggra wara, 

yiwit zhu . Armi d-yiwi s lexber i wayen yexdem yuγal yeffeγ i temdint yettqama kan 

weḥdes di lexla tkecmit tselbi seg wakken yettxemmim, Armi d yiwet n tikkelt yeqqim 

deg tlemmast n wazal iruḥ-d γur-s uwaγzniw yesteqsat γef wayen i t-yuγen yules-asd 

yefka-as-d lḥerz ad t-iεelleq γef umgreḍ-is, ad as-d yuγal akk ayen yesruḥ maca s 

ccerṭ, yessuter as mi s yefra ugur-is ad iruḥ γur-s s axxam-is ad yexdem ayen yebγa, 

winna yeqbel mblama ixemmem. Atan yuγal-d bab-as yufa-d akk ayen is-d yeǧǧa 

yeseḥbiber fell-as, Saεdi mmi-s n Sselṭan ur yettu ara ayen is-d yessuter uwaγzeniw-

nni, iruḥ yemlil-it winna yefka as-d kra n tγawsiwin ad ten-yexdem ur nelli ara d ayen 

isahlen. Di tazwara yeḍleb-as ad yenqec, ad yekrez deg lγaba yeččuren d iḥerqan ad tt-

yerr d leǧnan yeččuren d igumma seg yal ṣsenf azekka-nni as-d yeččar taqecwalt ad as-

tt-yawi, imi ur yezmir ara yeqqim armi d-truḥ γur-s yell-is n uwaγzniw tewwi-as-d 

leftur testeqsa-t acu s d-yeḍleb baba-s yules as-d tεiwen-it acku tesεa taxatemt mi tt-

tebren as -d exdem ayen is yehwa , yexdem ayen is-d yessuter uwaγzniw, azekka-nni 

ikemmel uwaγzniw iḍleb-as ad yejmaε anciwen n yifrax seg yigenni yerna ad ten-

yeḥseb w ad ten-yerr γer daxel n tickar , tkemmel tεiwen-it Faḍma yelli-s n uwaγzniw, 

slazekka-nni daγen yessuter-as ad yekkes tamellalt seg yiwen n lεecc yellan s ufella n 

yiwet n tejra εlayen mliḥ yerna tettaḥnicciḍ, Maca annect-a maci d ayen tezmer ad 

texdem txatemt n Faḍma,maca tufa-as-d tifrat, att-yebḍu wad yessenṭed icriḥen-is ad 

yali fell-asen mi yekfa ad tt-yer akken tella ad d-aki, maca mi yexdem ayen is d-nna 

yettu as-d yiwen n uḍad seg ufus-is. Awaγzniw yuhem mi yessaweḍ ixdem-as akk 

ayen is yessuter, ikcem-iten ccek, uγalen faqen s wayen yellan, yemsefham d tmeṭṭut-

is ad-ten ččen, maca Faḍma teḥṣa belli faqen-as truḥ tesikki-d Saεdi tenna-as ad yawi 

aεawdiw Bu Lebraq axaṭar llan sin , acku yettazal mliḥ ad ruwlen fell-as, maca imi 

yugi ad iḥerrek seg umkan-is yiwid wayeḍ-nni Bu Waḍu dγa rulen fell-as , itebεiten 

uwaγzniw ur ten-yelḥiq ara, armi terfa tmeṭtut-is truḥ tebεiten nettat maca di taggara ur 

ten telḥiq ara. Saεdi d Faḍma iwḍen γer tmurt n Sselṭan dγa ixdem-asen tameγra εacen 

deg talwit. 

2.  Taluyatt  

Tettak anzi ɣer yizran maca ma ad ḥkun izran yeɛnan taluya-nneɣ s wacu 

nettamen am « tislit n unẓar », « amenzu n tfsut » nekkni niwi-d izri n « Asemγi n 

Wegrud » tcud γer wayen s wayes ttamnen imdanen.d timucuha id d-yettmeslayen γef 

ṣsenf-agi neqqar-asent «  Taluyat ». Ad nefk amedya tamacahut n « usemγi n wegrud » 

anda ad naf banent-d limarat , d kra n tedyanin s wayes ttamnen yemdanen deg talliyin 

yezrin am tmacahut-agi anda id d- yewwi deg-s umaru γef wayen ttamnen am 

tamiḍrant-agi ma ad yessemγi wegrud ad truḥ tyemmatt ad tbedd γef yixxamen n 

taddart ad tetter lfal, mkul yiwen d acu ass-d yerr ama d irden  iwakken ad d-fγent 

čcabint i yirden , d yibawen bac adfγent qqurent akkenni, ad teḥmu aman ad d-awi akk 

ayen is-d fkan , ad as-ten tesmir γef uqerru-is  , s yin ad teseww lfal ad tefreq γef 

ixxamen n taddart, d asirem i wayen yelhan i wegrud-nni d aγen iwakken ad ǧahdent 

tuγmas-is , ttamnen iyes xeddmentt seg zik. 

- Asemγi n wegrud1 

Mi ara yebdu ad yettimγur neγ ad yettnerni wegrud ad yebdu asemγi n weglan d 

tuγmas, tayemma-tt as tegg immi-s Irekmen”. Tasebḥit n wass ad tekker tyemma-tt ad 

truḥ a tt-bedd γef yexxamen di taddart neγ deg udrum-is, akken ad tetter lfal, deg-mi 

wid i γer ara tbedd fahmen tamsalt, yal yiwen neγ yiwet as d bezren ama d irden, 

ibawen uqciren, imγan…Atg. 

  Yal wa γer wayen iwumi yessaaweḍ, nettat aten-id tawi γer wexxam anida ara 

tessers taqburt (tasilt) ad ḥmun waman, imiren ad tessers mmi-s γer tmurt ad teddem 

ayen akk i d-tejmeεa t-id tessanγal γef tqaṛrut n wegrud-nni., D akken d lfal I tuγmas-is 

ad ffγen ččabint γer yirden d ibawen di taγart d lğahd, d l fal i umagar n lxir γer zdat.  

                                                           
1

Tayemma-tt ad teddem ayen id-tejmaε neγ id-muter a ten-theggi a ten-terr γer 

tasilt ad-bben,mi ara d bben, a ten -id tessers ad ismiḍen, ad tebdu afraq deg-sen 

taqedduḥt i yal yiwen i yellan yezdeγ γer tama-s.   

Nutni taqedduḥt ur d ttuγal-ara d tilemt as-d arren kra n yirden, timẓzin 

ibawen… ara yeẓẓu deg umkan ara yilli d-ttaεzult immi-s, ara tsemmi γef yisem-is d 

lfal i wayen yelhan. 

3. Tidyanin 

  D timucuha ttasent-d d timecṭaḥ, d ayen iḍerrun deg tmetti, iwudam-is d 

imdanen, ttawined γef waṭas n yisental ama γef tudrin neγ γef kra n umdan ixeddmen 

timkerkas neγ d amdan yelhan. Amedya tamacahut n « Lεarc n At Wurdin » id d-

yettmeslayen γef umennuγ yettilin gar turdin d yemdanen deg tmetti, yettawi-d umaru 

γef taddart n At Derna nnuγen d At Dawed γelben-ten, wid id d-yeqqimen seg ṭrad-nni 

ruḥen fγen taddart-nsen iwin leεnaya deg taddart nniḍen n At Ḥemmad, i sen yefkan 

ixxamen d wayen ttaḥwiǧgin akk . 

Armi d yiwen n wass, xedmen timecreḍt,yekker umennuγ gar yiwen seg At 

Ḥemmad d wayeḍ seg At Dawed dγa iεarqas-d umeslay yenna-as ad yuγal γer taddart-

is, winna yezεef iruḥ γer At taddart-is yules-asen-d taluft akken tella, widak-nni ggulen 

ad fγen seg taddart-nni , akken εurken ad ten-d erren ugin dγa uγalen ddan yid-sen, 

bnan ixxamen dinna teγlid fell-asen talwit. 

- Lεarc n At Wurdin1  

Yiwen n wass seg ussan n talit yezrin, yewwet-d waḍu d arqaqan. Di taddart n 

at « dern» yegla-d s uεeğğağ d daberkan, deg-mi leḥkem-nsen ijjur, yiwet n tsebḥit 

yerγan, iṭij yiwed-d γer nnig iqerra, at taddart mlalen deg ifassen-nsen iεewzan, 

imegran lan wid yesεan ibeckiḍen, lewhi-nsen γer ṭrad, γef kra n tmental (sebba) , ur 

yettak wemdan ad iγeẓz ula d iḍuḍan-is, abrid yessekser, aγebbar yul-id am tagut 

wehhan γ er taddart n at « dawed », din-a yeḍra-d uxeṣṣar, tiḥemmal uzlent d idamen, 

 Ǧamal,Ḥamri, opcit. 



 Ixef wis krad:          Ixef n tesleḍt 
 
 

 
44 

 

leεqel yeffeγ i uqerru , teqqim-d l ğessa d axcac yet thuzu waḍḍu, ul i yeẓrent wallen, 

di tugna yettaken acbi γer tagara n tudert γef tkurt n ddunit. 

  Mi ara izad leğhel yerna leğhel ixeddem ayen i xeddem wemger di ṭlam At 

«Derna» sekkren ddḥis s taγratin d lbaṛuḍ seg wakken γelben At « Derna» At 

«Dawed» qrib neggren deg-mi qimen-d siwa kra deg-sen , terraten tmara ad innigen 

γer tuddar nniḍen, anida sutren laεnaya. 

  Abrid iḍul yessawen jban i tizi n ' kwilal ’ srid γer taddart n At«Ḥemmad » di 

lεarc azegzaw (imceddalen) at ḥemmad begsen-d argaz tameṭṭut, bnan-asen ixamen, 

jemεen-asen-d akk ayen ara s qedcen di tudert-nsen n yal ass….yak nekkni si zik akka, 

di ddiq nella mi yekfa ujajih nekfa.. 

Yiwen wass ur yecbi ussan-nniḍen, Di taddart, heggan-d ad zlun timecreṭ,mi 

fuken, bdan abeṭṭun aksun γer texxamin, yiwen nat « dawed » wis amek armi yennuγ d 

yiwen nat Ḥemmad , nuγen .. win-a nat Ḥemmad yulit-id wurif inesras-d wawal, mi d-

as yenna (ruḥ ar taddart-i k… !  

Miss n at dawed iγaḍ-it l ḥal, yiweḍ-d γer wedrum-is yeḥka-asen taluft , gar-

asen zzin d amciweḥ ffγend s tikti a la tuγalin ara uγal γer taddart-nneγ . 

Akken iQqaren : Yif taleqqimet tasemmaṭ n lehna wala ihder n ddel At 

Ḥemmad uzlen-d a ttḥawaten deg-sen akken ad bedlen tikti, maca at dawed ifat 

ggulen, ala rwaḥ ara ruḥen…. maca at Ḥemmad nnan-asen: atan aneddu yid-wen. 

Mlalen at ḥemmad d wat dawed, γas abrid iḍul, at dawed twensen s imḥḥuda 

yeddan yid-sen, deg ubrid irgazen, yal yiwen s wacu yegla, wa yegzem-d isulas , 

wayeḍ d timiwa , wiyaḍ ad ttḥucun adless …. atg mi yiwḍen γer wemkan , irgazen 

bdan lebni n yexxamen ggan tiwiz  i tulawin s waγrum ad theggint at dawed durin daw 

tecḍaḍ  n At Ḥemmad, almi id ters lehna, ulac fell-asen kra umennuγ …. At Ḥemmad 

uγalen-d, at dawed zedγen di talwit, send ad sersen tilisa gar-asen d At derna … 

4. Timucuha timeqqranin  

Bḍant llant umi qqaren : 

4.1. Tilla (timesrifag) 

D timucuha anda ttmeslayen yefrax nettaf-d taggayt-a yettawid fellas Sliman 

ɛazem amedya tamacahut Tilla n Uzerkeṭṭuf akked Bururu asaḍ deg-s d afrux nettaf 

ɣer daxel-is sin n yeḥricen: 

4.2. Tiseknatin n berra  

D timucuha id d-yettawin ɣef lḥif anisa id d-ɛedda tmurt n leqbayel segmi ibdan 

d-keččmen icenga amedya (Tamacahut n Umnafeq) d tamacahutt id d-yettawin ɣef 

yiwen n usiyyad anda iwala afrux yecbah yelha ṣṣut-is ad t-id yeṣdad ad as-ibeddel 

ssut ad t-yeğğ mbla aman mbla lqut …atg . 

Amedya n tmacahut n tqubaεt n « Youcef Allioui » , anda ad naf ifrax 

smersenten d azammul γef umdan ad naf γer daxel-is adiwenni gar yefrax n teẓgi anda 

tuγ ttidiren deg talwit armi d-yusa wass amcum anda id d-usan iseyyaden yebγa umaru 

ad d-yawwi γef tmurt n Leqbayel i tuγ yettidiren deg talwit uqbel anekcum n Fransa 

yulsed deg-s lḥif d lmerta i iεeddan γef tmurt, anda yessemres ifrax -a (taqubaεt 

,tasekkurt,ijra, tafillest, afrux amnafeq, afrux aεeṣsam) d azammul i yessemres deg 

umkan n yemdanen i wakken ad yessiweḍ izen. Yessexdem tanfalit-a «  tamurt anda 

yella yall ṣsenf yellan d afrux » iwakken ad d-yesbyen tinḍiwa n yemdanen yellan deg 

tmurt, yules-d amek llan ttidiren deg talwit, iεum lxir deg-s mi d-yenna, «  ifrax cnan 

zhan», «tamurt yelhan, uzlen waman », «yal afrux yesεa lεecc-is, yal afrux ur 

yettaggad seg gma-s ». 

Armi d kecmen icenga irumiyen ibeddel lḥal n tmurt, bγan ad awin tamurt  , ad terren-

nsen, yeγli-d lḥif ,bγan ad beddlen tamagit n ugdud annect-a yettban-d mi d-yenna : 

« A ta yusa-d yiwen n yiḍ amencuf», «yiwet n tmeddit berrik usigna »  «  Acḥal n 

leεcuc id d-yeγlin», «ur sεiγ ala yiwet n taγewct, d tagi id-aylaw, d acu nnan iyi-d hubb 



 Ixef wis krad:          Ixef n tesleḍt 
 
 

 
46 

 

ad beddleγ taγect », limarat-agi nlḥif akk banented deg tmacahut-agi aγ-yeǧǧen ad tt-

nessismel deg ṣsenf-a umi neqqar «tilla» 

- Tamacahut n tqubaεt1 

Amacahu γef yiwet n tmurt s lexyar di tmura, tettwazdeγ s yal ṣsenf yellan d 

afrux. Yella si tsekkurt tamelḥant almi d tqubaεt tazemnit.Lḥasul , yella wefrux ur yelli 

mačči d ayen yezmer yiwen ad yessiweḍ neγ ad ten-id yini yalwa s yisem-is . Yal 

afrux lεacc zdat gma-s g lemḥadra n lǧar-is. 

Tafsut tezzi-d i tefsut ; ma d yefrax ccnan zhan imi zedγen tamurt yelhan, yerna 

wessiḥet w teččur d iǧeǧǧigen d yileccacen id d-yekkren sdat anda uzlen waman, d 

yisafen d yiγeẓran.Inyazen belqen γer yelmaten d idurar . Anebdu- ines d amzuzban ; 

tagrest-ines d taḥlawant ; lexrif-ines yettakked lexrif d tẓurin si nnul ar wayeḍ. Ula d 

inijel-ines yettakked tizwal ẓiden amzun d tamment izedlent tzizwa. 

Deg akud-nni, yal afrux yesεa lεecc-is ; yal afrux yesεa zzef-is ; yal afrux ur 

yettaggad seg gma-s, d wi  yedder akken yemsawi, s temrest d ccnawi.Tuffga-nni 

yiwen ur tetḥeyyir tin deg wayeḍ. Ccna n yiwen ur tetḥeyyir win deg wayeḍ. 

Yal asaru id d-yefra ugellid ameqqran, tasekkurt tsell i temzazit-is taqubaεt 

tazemnit yettawi, yettγenni :  

A wi γ-yufan deg genni ! 

Ad yettak ayen wi yzmer 

Ad aγ-yiḥḥliw ubeḥri 

Mi iṣudd ayen ilaqen ad yeḥḍer 

A wi γ-yessren seg ubandu 

Aman-is d ddwa ḥḥellu 

                                                           
1

A wi γ-yedlen γef yiṭṭij ! 

Ad yefk i yimsifag ayen ara nelwu ! 

Yal tameddit, tasekkurt tsell i waqqur, yeggar ittizzif di ccna-s :    

Win yebγan ad yaf lhu d lehcaca yeṭṭef afrag-is 

Ad iεuss i ubeḥri d asemḍan yer-sd fell-as am nnda 

Ad iεuss i wesru ad yeṭṭef ddunit mebla ma yerfa 

Ad iwali iγeẓẓran ifeggiden ger iḥḥerqan 

Ad iwali titbirt tettafeg deg yigenni mebla iγeblawen 

Yal tameddit, tsell i wmenferriw yettaḍsa : 

Yettaḍsa yettγenni d warraw-is 

Mi tewwa teḥbult γef lkanun 

Taḥbult n yirden n twackant yennum 

Teččur s yal izegza si yal aεeqqa 

Yettak i wiyyeḍ tiḥḥedrin yellan 

Yerna yeqqar-asen : 

A tarwa εzizen ur tt-ḍeyyiεet ara 

Akken ad tafgem akkin s yiffer izemren i tmara ! 

Tsell daγen i yijder af tizwa yeqqar : 

Ur ẓriγ i yelhan ala adfel idurar 

Neγ iǧeǧǧigen n yebrir mi tewweḍ tefsut ! 

Ay tesla daγen i tfillest tewwi ccna,tcennu werǧin tesla tettγenni swa-swa . Ifrax 

nniḍen ssusmen bac akken ad as-slen.Teddewir ger iberriqen n ssif teqqar, tettεeggiḍ: 

Anda yella wefrux yizzif ! 

Yal afrux ad yecnu ad yafeg di tegnaw 

Yal afrux ad icennu, ad yerna yeqqar tidett ! 

Acḥal d asru yezrin ! 

Acḥal d asru yezrin ! 

Yettεeggiḍ Bururu  

D acu id d-yeqqimen 

Si ccna n zik-nni 

Anda akka ruḥen wid izemmren i waḍu ? 

Anda akka ruḥen wid yettqamaren icelyaḍen ? 

Ifrax n lexla d wid n tzedwa ! 

 Acḥal d asru yezrin ! Acḥal d asru yezrin ! yettεeggiḍ Bururu  

D acu id d-yeqqimen seg cna-nni n uhuzzu 

Anda akka dγa ruḥen ? 

Ifrax n lrxla d wid n tzedwa 

Icennu i yiṭṭij yeεra asmi lḥal yelha 

Ttaḍṣan i ubeḥri mi tekkat lgerra ! 

  Acḥal d aseggas d isra, yemma taqubaεt tessawal tenna : 

A ta yussa-d yiwen n yiḍ amencuf 

Yiwet n tmeddit berrik usigna 

Yeffren iṭṭij di tafat yerna 

Yewweḍ-d yiwen n yiḍ berrik sennig wuḍan 

Iḍ yessaggaden, ideg sseglafen yiḍan 

Yeγli-d ysemmiḍ, asemmiḍ aqesḥan 

Weqbel ad t-ass tegrest tin akken yelhan 

Yewweḍ-d wesru, asru idamen 

A ta yewweḍ-d wesru, asru imeṭṭawen d idammen yuzzlen 

ters-d tuggdi ineqqen tameγra 

lxuf id yewwi ubeḥri n tmara 

Wid yettalen s-igenni walan-t yeččur d timest 

La ttwalin deg-s afrux win akken yeggumman ad yers ! 

Yemma taqubaεt tessawal, tenna : 

Acḥal n leεcuc id d-yeγlin seg yigenni ! 

Acḥal n times yeččan di teẓgi ! 

Asru ur yezmir itett am tmes n jahennama 

Yusa-d yeqεec di tefsut taḥlawant 

Abeḥri n sserṣar iḥemmel degneγ 

Iqelleε deg leccacen anda neddaray 

D ayen werǧin nesla i wefrux yecna γef tzemmurt ! 

Mi d-wwḍen yisγan iserγen tamurt ! 

Acḥal yezrin d aseggas 

Yemma taqubaεt tessawal teqqar : 

Wid yettalin s igenni walan-t yeččur times 

La ttwalin deg-s afrux yeddewwir deg-s 

Afrux amnafeq, win akken yeggumen ad yer-s 

Isγan ṭallayen, isγan ṭallayen d acu kan ara ččen 

Afrux deg yigenni yekka-t deg iffer 

D acu id d-yeqqimen si tejra n leḥlu 

Afrux aεessam deg genni icennu 

Acu id yeqqimen si tejra n leḥlu 

Afrux amnafeq yeqqim deg yigenni yeggumma ad yeγli 

Yeqqim deg yigenni yettafeg icennu 

Acḥal yezren d aseggas yemma tqubaεt tessawel tenna : 

D acu id yeqqimen si tejra urafu 

S yisγaren teččur, isγan ineqqen 

Afrux aεessam deg yigenni icennu 

Yeqqim deg yigenni yeggumma ad yessusem 

Yedduwir yettγenni yettawi ccna n yemma-s 

Ur sεiγ ala yiwet taγwect, d tagi-nni id- aylaw 

D acu nnan-iyi-d « hubb ad beddleγ taγwect » 

Neγ ad beddleγ tamurt ! 

Taqubaεt yettrun mmi-s yenna-as :  

 Ay iles ekked seg ull ! 

Ad maggreḍ wi yellan am kečč 

Neγ tameslayt yewwin ayla-s 

Mi ur tebniḍ ara ad tenγeḍ 

Nutni akk nγen fell-as 

4.3. Tiseknatin n daxel 

  D tulawin id t-id yettawin tmacahut-a iwakken ad d-alsent lḥif anda ttidirent 

aladɣa tulawin n at zik d lmerta d lḥif n tlawin i d limarat s wacu id d-ttawint tmucuha-

agi. Akk timucuha id yettawin γef usentel-agi Ad ten-t nessismel deg taggayt-agi. Ad 

nefk amedya tamacahut id d-yessawel Hemmar Bussaεd γef lḥif tettidir tmettut n zik, 

annect-a iban-d deg tmacahut-agi. 

  Imi truḥ yiwet n teqjunt tebγa ad tuγal d tameṭtut, tεedda-d tufa-d kra n tlawin 

assirident iselsa, tessuter-asent amek ara ad texdem, yiwet seg-sent tebda as tettals-d 

acu yakk txeddem tmeṭtut seg mi ara ad d-tekker tanezzayt : (ad tekker tanezzayt ad 

theggi lqehwa, ad truḥ γer lemdawed ad teẓzeg tafunast,ad theggi taḥbult n weγrum , 

ad truḥ γer tala ad d-awi acmux γef uqerru-is, ad truḥ s iγẓer ad tessared iselsa, ad 

theggi iwarraw-is, imnsi daγen, ad tessizdeg axxam, ad tesher γef warraw-is mi ara 

helken ..) .Akk annect-a ad ikemmel ad icennef fell-as wergaz, ad-tt yettḥawaz s 

axxam-nsen dγa ula d taqjunt mi tesla i wannect-a terwel meḥseb dagi yebγa ad d-

yesebgen lmerta tesεdda tmeṭṭut zik-nni ula d taqjunt ur tt- tebγi ara mi tesla terwel 

truḥ.Amedya tamacahut id d-niwi sγur Hemmar Bussaed. 

- Tudert n tmeṭṭut n zik 

 Zik n zik, iγersiwen ttmeslayen ticki ur sent tehwi ara tudert-nsen, ad beddlen 

tayeḍ. 

 Yiwen nwass, yiwet n teqjunt tebγa ad tuγal d tameṭṭut, dγa tebda tettqellib γef 

tlawin. Tufa kraḍ deg-sent sirident iselsa deg yiwen n yiγẓer, tqerreb γur-sent tenna-

asent : 

- « bγiγ ad uγaleγ d tameṭṭut, d rray yelhan neγ ala ? » 

 Tessars yiwet deg sent iselsa-s γer lqaεa, terfed ifassen-is γer yigenni terra-as : 

- « Acu n twaγit ara txedmeḍ ! Aεni tedruceḍ ! Ad tendemmeḍ, ḥader !ur teẓrid ara 

acḥal tuεer tudert n tmeṭṭut !ldid mliḥ timeẓẓuγin-im, ad twaliḍ acu i xedmeγ yal ass : 

 Ssbeḥ zik ad kkreγ send ad yekker uyaziḍ. Ad heggiγ lqahwa i wergaz-iw. S yin 

ad ruḥeγ γer lemdawed ad fkeγ tuga i tfunast, rnuγ att-id ẓẓgeγ. Ad uγaleγ s axxam, ad 

as fkeγ lqahwa i wergaz-iw, as ad rnuγ taḥbult n weγrum d kra iniγman. 

 Ad uγaleγ γer lemdawed, ad t-awiγ γer yiger. Ad uγaleγ s axxam ad cucfeγ 

akken iwata. S yin ad ruḥeγ γer tala ad agmeγ aman. Ad awiγ acmux neγ ayeddid γef 

uqerruy-iw neγ azagur-iw. Imir ad uγaleγ γer yiγzer-agi, ad sirdeγ iselsa. Mi fukkeγ, ad 

uγaleγ s axxam, ad sakiγ arraw-iw, ad asen fkeγ ayefki. Ad heggiγ daγen imekli n 

tanzayt.Terra-d nnehta, dγa tegzem-as awal tis snat : 

- « tameṭṭut diγen ara iceγlen s tezdeg n wuxxam akked warraw-is. D nettat ara d 

izedmen isγaren, ara d ileqḍen azemmur. Ma helken warrac, ur teggan ara ». Terra-d 

nnehta dγa tkemmel ameslay tis kraḍ : 

-Ak-agi, yerna argaz ad yettcennif, ma tenniḍ-as helkeγ neγ aεyiγ, am yinni s wurfan, 

aγ abrid n baba-m » 

 Taqjunt tuhem kan, tesusem. Taggara, terwel teqqar deg wul-is : « A yemma 

akka i tudert ! cwi kan imi steqsaγ. Ziγ yelha win yettcawaren. » 

5. Tamacahut tamčegda  

 Akken id d-nenna deg uḥric n teẓri, d timucuha assaḍen deg-s d ibaεac am 

taweṭtuft, ẓzeč, tilekkkit…atg. ttawinted tamsirt n tterbya d uwelleh amedya nesεa 

tamacahut n « Abẓiẓ, d yizi akk d tweṭṭuft » anda ad naf iwudam n tmacahut-a «Abẓiẓ, 

izi, taweṭtuft » ; d ibaεac  tewwi-d ar daxel tamsirt γef win yettaḍsan γef wiyyeḍ neγ 

yestahzay fell-asen, ad t-id yaweḍ . Dagi abẓiẓ yeḍs γef tweṭṭuft imi yeṭṭerḍeq-as 

weggus-is yeqrem wammas-is dγa ulla dnetta tfelleq tεelliṭ-is, ula d izi yeḍsa fell-as 

aneggaru-agi dγa yenser-d i wexlul yedda-d uqerru-is » 

 D tamacahut id d-yefkan tamsirt, tnehhu γef wayen n diri, tnehhu γef win 

yettaḍsan γef wiyeḍ : 

- Abẓiẓ d yizi akk d tweṭṭuft1 

 Гef ubẓiẓ d yizi akk d tweṭṭuft. Taweṭṭuft tettawi-asen imekli ; almi d yiwen n 

wass, akken qrib ad taweḍ, ifsi-as weggus-is ; tḥezzeq-it, yeqrem wammas-is ; iḍes 

webẓiẓ, tfelleq tεelliiṭ-is ; izi yenser axlul, tedda-d tqerruyt-is. 

6. Tarkelt   

«Sawalenten-tt i yigerdan yesɛan 4 neɣ 5 n yiseggasen di lɛmer-nsen , d 

timucuha wezzilen , anda nettaf timsirin n tterbya d uwelleh ɣer lxir amedya id d-yefka  

Youcef Allioui d tamacahut « Tilekkit d uqcic » tettawi-d ɣef yiwen n uqcic ur yeḥmil 

ara ad yessar-d ,teɛya yemma-s tettḥawal deg-s as t-sared yettagi armi terfa tugi ad tt-

gen yid-s tiwit ad yeṭtes d yiɣersiwen deg waddaynin maca ula d iɣersiwen-nni ẓɛent-

id armi d yiwen n wass hatt-a tlekkit tettnadi fell-as dɣa tekcem s aqerru-is tiwi akk 

tawacult-is armi yuɣal weqcic-nni yeččat ukmaz yufa-d iman-is deg yar liḥala yuɣal 

iruḥ ɣer setti-s as tessar-d »  

                                                           
1
 Ait-Hichem, mai 1939. 

 tamacahutt-a tettwellih ɣer tezdeg, imi deg taggara aqcic-nni yendem imi ur yessard 

ara, tilekki tečča-as akk aqerru-is, mara ad isel weqrur i tmacahut-a ad yuggad ad yuγal 

yessirid. 

- Tilekkit d uqcic1  

Zik-nni, yella yiwen n uqcic ur iḥemmel ara ad yessared, akken tεurk yemma-s 

ad as-tessared yettraggal yettagi. 

Yiwen n wass terfa fell-as tugi ad tgen yid-s tiwit ad yeṭṭes deg waddaynin d 

yiγersiwen, xas akken ur yecliε ara, iruḥ γer tama n taγaḍt , dγa taγaḍt tesraḥit yettfuḥu 

tenna-as : «  Baaaε, baaaε, aqcic ur nessirid ur yeggan ara yidi »,iruḥ γer userdun ad 

igen γur-s dγa yenna-as : «  Bex, beex …., aqcic ur nessirid ur yeggan ara yidi », dγa 

iruḥ γer wezger dγa yenna-as : «  Muuuu, Muuuuu…, aqcic ur nessirid ur yeggan ara 

yidi », iqeddem γer weqjun imi tuγ iḥemmel-it aṭas dγa yenna-as-d : «  Haw Haw, 

aqcic ur nessririd ur yeggan ara yidi ». Ixemmem ixemmem… iruḥ γer wemcic imi ur 

iḥemmel ara aman dγa yenna-as : « Miεu, Miεu... Aqcic ur nessirid ur yeggan ara 

yidi » dγa yeṭṭes weḥd-s. Azekka-nni attan tlekkit truḥed γur-s tenna-as : « d kečč i d-

aqcic ur nḥemmel ara ad yessired » yenna-as « ih d nekk » dγa tekcem-as s aqerru-is 

tewwi-d akk tawacult-is. 

Zrin kra n wussan, aqcic-nni yeččat uqerru-is, yenγat ukmaz armi d nṭun idamen seg 

uqerru-is yufa maci d tifrat akka, iruḥ γer setti-s yettru , yessuter-as ad as-tessired . 

7. Tahğenğent 

«Tusa-d taggayt-a seg yiwet n tmacahut n yiwen n uyaziḍ tameṭṭut-is ur tettaru 

ara d tamacahut yesɛan iswi n uwelleh ɣer w ayen yelhan d tamsirt inehhhun ɣef w 

ayen ndiri » am tmacahut id d-yules Youcef ALLIOUI deg usarag-is «  tamacahut n 

tyaziḍt ur tettaru ara » , anda ad naf tayaziḍt, d azammul deg umkan n tmeṭṭut, 

tettmeslay γef tmeṭṭut ur nettaru ara deg tmetti taqbaylit , amek i tt-iḥeqqer wergaz-is 

yerna iberru-as, tettwellih daγen dagi tmeṭṭut argaz-is i wakken ad yettarra aḍar ar 

deffir tikkwal anda ad naf deg tmacahut-a mkul -ass ayaziḍ yettnaγ tameṭṭut-is imi ur 

tettaru ara nettat teqqar-as ad yerju ahat ad d-yas wass anda ad d-tarwu, almi yuγal iruḥ 

γer ssuq ad d-yaγ timellalin iwakken ad yefru ugur-is, deg taggara deg ubrid-is γer 

ssuq nγant.                            

- Tayaziḍt ur nettarwu ara1 

Tella yiwet n tyaziḍt ur tettaru a timellalin, argaz-is mkul ass yettnaγ yid-s, 

yeqqar-as bessif ad d-arweḍ, nettat teqqar-as ad yesber. 

Yiwen n wass yenna-as : « ihi segmi teggumaḍ ad d-arweḍ timellalin ad ruḥeγ γer ssuq 

ad d-aγeγ » tessuter-as ad yerju kra n wussan daγen, dγa yugi,yeddem aḍellaε-is, yeṭṭef 

abrid-is γer ssuq, iteddu yettberriḥ :  «  čiw čiw… yaziḍt iruḥ γer ssuq ad d-yaγ 

timellalin », «  čiw čiw… yaziḍt iruḥ γer ssuq ad d-yaγ timellalin »,yefreḥ iγil ad yefru 

ugur-is, dγa εeddan-d yisγan slan-as-d gezmen-as abrid yekker-d umeqqran deg-sen 

yenna-as : «  sani tettedduḍ ? » yenna-as ad iruḥ γer ssuq ad d-yaγ timellalin γillen ay 

ttmesxir seg-sen dγa nγant.  

Llant taggayin niḍen id d-yudder Youcef Allioui, maca ur ten-t nufi ara deg 

unadi-nneγ am : « tameγcact, tawala, tamcahilt, tamejenatd tmucuha n yimeksawen » 

id-nudder deg uḥric wis sin s tbadutin-nsen d tulmisin-nsen, nessaram i wid ad 

ixedmen γef taγult-agi ad ten-d smersen deg leqdicat-nsen. 

Yella daγen ṣṣenf nniḍen ur d-yemmeslay ara fell-as Youcef ALLIOUI deg 

usarag yexdem ; d timucuha n teḍsa, id d-yettasen s wudem n teḍsa, d timucuha talγa-

nsen ttasent-d d tiγezzfanin neγ d timecṭaḥ, asentel-nsent yettawi-d tiggawin 

yesseḍsayen srid. Amedya timucuha n « Ǧeḥha » di tmacahut-a id d-nefka d amedya 

Ǧeḥḥa mi d-yuγ aksum yenna-as i tmeṭtut-is ad as-tessuwwit nettat tečča-t d gma-s, 

tenna-as d amcic i t-yeččan, dγa yerrat ar lmizan yufa-t yuwzen annect yuwzen dγa d-

agi id d-banent limarat n teḍsa srid mi i as-yenna : « a taydit limer wagi d aksum anda 

yella umcic ? limer wagi d amcic anda yella uksum ? »  

                                                           
1
 (4-9) DR Youcef ALLIOUI- op.cit.  

- Si Ĝeḥḥa d uksum1 

Yiwen n ubrid, yuɣed tlata n yirḍlen n uksum,yewwi-ten-id i tmeṭṭut-is , yenna-

as :  « seww-aɣ imekli s uksum-agi » netta yeffeɣ  nettat tesseww aksum-nni , tečča-t 

nettat d gma-s , yekcem-d Si Ĝeḥḥa yenna-as :  « anda yella weksum ? » tenna-

as :  «  lliɣ ceɣleɣ d usewwi ; yusa-d umcic yečča aksum-nni » yekker Si Ĝeḥḥa yeṭṭef 

amcic-nni yerra-t di lmizan 

yufa deg-s tlata n yirḍlen. Yenna-as i tmeṭṭut-is : « a taydit limer wagi d aksum anda 

yella umcic ? limer wagi d amcic anda yella uksum ? ». 

Taggrayt  

 Deg taggara n yixef-agi n tesleḍt, ad d-nini tamacahut tuγ amkan s tehri deg 

tmetti taqbaylit, nekkni neεreḍ newwi-d ayen umi nezmer n tmucuha nexdem-asent 

asismel s tarrayt n Youcef ALLIOUI, maca llan kra n leṣnaf id d-yudder ur ten-t nufi 

ara, mazal abrid γer tifrat n wugur-agi iḍul imi uggten-t tmucuha n leqbayel uggten 

isental-nsent, arnu γur-s simmal nettnadi γef tifrat n wugur nesεa, simmal ttbanen-d 

leṣnaf nniḍen.

                                                           
1
 Auguste, MOLIERAS, Les Fourberies de Si Djeha, Conte Kabyles Recueilles, Tome 1 texte Kabyle, Oran, 

Typogrphie El Lithographie Paul Pirrier15-Boulevard Oudinot.15,1891, p.3. 

Taggrayt tamatut 

Deg taggar n umahil-nneγ, nezmer ad d-nini d akken asismel n tmucuha 

tiqbayliyin mačči d ayen isahlen acku drus n yinadiyen d tezrawin yettwasmersen fell-

as. 

Seg tama-nneγ deg tezrawt-agi, γas akken llan aṭas n wuguren, neεreḍ ad 

nessiweḍ ad nebḍu timucuha n leqbayel γef ṣa (07) n taggayin εlaḥsab tarrayt 

nessemres deg yixef n tesleḍt. 

Amahil-agi-nneγ nebḍa-t γef kraḍ n yixfawen, deg yixef amezwaru, newwi-d 

awal γef umezruy n tmacahut s umata d tbadutin yettwasmersen fell-as ama deg 

yisegzawalen d yedlisen n yimyura ibeṛṛaniyen d wid n tmurt n Lezzayer. Nerna-d 

awal deg yixef-agi γef twuriwin yemgaraden n tmacahut deg tmetti taqbaylit am : 

ttarbya, taywalt, awelleh, timsirin d wayen nniḍen…Atg. Syin akin newwi-d awal γef 

tulmisin n tmacahut taqbaylit ama seg tama n timawit neγ seg lebni n tmacahut neγ n 

talγa d tesleḍt n yinagmayen iberraniye «  PROPP d GRIMAS ». 

Ma deg yixef wis sin nerra lwelha deg tezrawt-nneγ γer tarrayin yettwasmersen 

i usismel n tmacahut, ama γer iberraniyen neγ γer Izzayriyen. 

Deg yixef n tesleḍt, neεreḍ ad d-nerr γef yisteqsiyen n tmukrist-nneγ id d-

yettawin γef tarrayin n usismel d wid iqedcen fell-asent. 

Deg tesleḍt-nneγ nwala d akken tarrayt inezmer ad neḍfer i wakken ad 

nessaweḍ ad nessismel tamacahut taqbaylit, nufa d akken d tarrayt yessemres Youcef 

ALLIOUI, i iwilmen i usismel n tmacahut n leqbayel i yessemres εlaḥsab agbur. 

Tamacahut tettwassen s tenḍiwa n yisental iγef d-ttawi, ay-agi i tt-yeǧǧan ad 

tesεu ugur deg usismel. Mi neḍfer tarrayt n Youcef ALLIOUI, i yexdem εlaḥsab 

agbur : 

Kra n taggayin iγef id d-yemmeslay amzun akken neggrent. Md : «  tamcahilt », 

id d-yettawin γef tmurt n leqbayel deg tallit anda yella iεum lxir, asentel-a ur tnufi ara 

deg unadi-nneγ. 

Mi nexdem tasleḍt n tmucuha n yiwaγzniwen nufa isental iγef d-ttawi ttemcabin 

maca awaγzniw yettbeddil tafekk-as d yisem-is tikkwal yettili s tfekka n umdan yettili 

daγen d tameṭṭut, i wumi qqaren Taryel, tettwassen s tiḥerci maca asaḍ yal tikkelt d 

netta i yhettawḍen iferru taluft s talwit, ineḍruyen γer daxel ttilin deg umakun. 

Taggayt « tilla » neγ timesrifag, meḥsub tamacahut n yifrax, nufa tugget deg-

sent yexxulef usentel-nsent γef wayen id d-yemmeslay Youcef ALLIOUI, mačči kan 

γef tmurt d tmeṭṭut yettwaḥeqqren, maca ttawint-d daγef γef tḥerci d temsirin 

nniḍen.Md n tmacahut «  uccen », id d-yettmeslayen γef tsekkurt i yeḥqer wuccen itett-

as arraw-is. 

Nesaram leqdic-agi nneγ ad iεawen deg ferru n wugur n usismel n tmucuha 

tiqbayliyin, wad yeldi tawwurt i leqdicat imaynuten sya γer sdat γef usismel n 

tmacahut taqbaylit. 

 Tiheǧǧa :(timucuha n yiwaγzniwen) 

- Belεid At Σli (1909 - 1950) :
1
 Tamacahut Uwaɣezniw 

                                          Tamacahut Uwaγezniw  

Macahu... Ṛebbi a tt-isselhu... A tt-igerrez am usaru !... γef yiwen sselṭan, 

sselṭan ɣas Ṛebbi- γuṛ-s tameṭṭut-is d mmi-is. Netta yeḥkem deg yiwet n tmurt anect-

ilatt. Timesεiwt, -iḍher-ak lḥal- ulac wi ikesben am netta : ama d tiferkiwin, ama d 

ixxamen, ama d idrimen, ama lḥaṣun d ayen tebγiḍ. Yiwen wass deg ussan n Ṛebbi, 

iwala, d ayen, yeqεed yakk wexxam-is, lḥekma-s tgerrez, ur yesεi ara s-iḥebbeṛ ; 

lewzir-is yelha, yessen akk lecγal akken a ten-ixdem, yettkel fell-as. Ass-en, akken 

dimi d-yewweḍ s axxam tameddit, yeṭṭef mmi-s, yenna-yas : -Tura a mmi, kečč aql-ik 

tewwḍeḍ d argaz, zemmreγ ad ttekleγ fell-ak. Ur yelli wayen i k-ixuṣṣen la di tmusni 

wala di leεqel. Nekkini tura aql-i d amγar, ur teẓriḍ i yxeddem Ṛebbi : lmut γef 

medden irkelli. Ihi mennaγ a d-slileγ iγsan-iw deg wexxam n Ṛebbi : aql-i ad ṛuḥeγ γer 

lḥiğ, a k-ğğeγ d kečč i d amsewweq, d kečč i d lmuḍebber deg uxxam. Yemma-k d 

tameṭṭut : d keč ara iḥarben fell-as. Keččini a mmi, ẓriγ-k d ilemẓi, tewwḍeḍ i zzwağ, 

lameεna arğu ar d-uγaleγ di lḥiğ, ad ak-nuqem tameγra, ncalleh. Yernu yefk-as yakk 

tisura n yexxamen, n lemxazen n yedrimen, n nneεma, n lekwaγeḍ yakk n tferkiwin d 

trika-nsen akken tella ; yernu iweṣṣi-t akken ilaq γef kra n wayen yellan. Akken dimi t-

issefhem akken iwulem, yenna-yas Seεdi mmi-s :  

-A k-iεuzz Ṛebbi a baba, akken iyi-tεuzzeḍ imi tettekleḍ fell-i, tefkiḍ-iyi ṛṛay. Daγ 

netta ula d nekk aql-i kkseγ-ak aγbel : ur tesεiḍ ara ayen iɣef ad tḥebbṛeḍ : ṛuḥ a 

dtḥuğğeḍ γef yiman-ik : kkes aγbel i wul-ik. Sselṭan ithenna. Di syina yerna yumayen 

neγ tlata ala i uheggi n weεwin d zzwayel i rrekba,... d wayen nniḍen. Di lweqt-nni 

medden leḥhun ala γef uḍar neγ win yesεan, γef lehwayec : d aserdun, d aεewdiw, neγ 

d alγem ; ḥekkun llan wid irekkben ula γef kra n wefrux akken ur yezri  ḥed isem-is, 

netta atan anectilat, d aεlayan akken, iḍarren-is d iγezfanen, lameεna ur yettafeg ara, d 

tikli i yleḥḥu. Di tmurt n sselṭan iγef la d-nettawi, ahat yella useggas n tikli ger ṛṛwaḥ d 

                                                           
1
  www.imyura.net 

tuγalin. Asmi issewjed ayen yakk iḥwağ, ikker-d yiwet n tsebḥit, iεebba iṛuḥ, ittkel γef 

Ṛebbi.  

Seεdi, akken dimi iṛuḥ baba-s, iqqim d yiman-is ikcem-it weγbel n wexxam, n 

ssuq, n tteḍbir. Lḥaṣun yuγal d lεaqel akken ilzem : leεtab ara yefk i ifassen-is ur t-

yesεi : ama d aγellet n tferrkiwin, ama d ccγel nniḍen yakk, yesεa-yasen ifellaḥen, 

acḥal ! Netta, d acu kan   Issefqad γer wayla-s, ittadded i ifellaḥen d imestujaṛ-is, neγ, 

mi ara d-yeḥdeṛ unejmeε imeqranen γef kra neγ kra, yettaṭṭaf amkan n baba-s. Deg 

waggur neγ deg cehṛayen imezwura segmi iṛuḥ baba-s yeḍḥ a-d ṛṛay-is yewqem, iṣleh 

almi d ulamek. Netta leqraya yeγra, lxaṭer-is yewseε, yeččuṛ d lefhama. A ternuḍ , seg 

wasmi dyekker, yettwaṛebba ala ger imusnawen d wuḥdiqen ; yennulfa-d yecba-ten. 

Mmi-s n sselṭan ara yesεun ala tigi, berka-t. Seεdi, yerna-yas Ṛebbi tin ur dssasayen la 

idrimen la ttrebga : yefka-yas Ṛebbi ṣṣifa d zzyen d sserr. Nek a diniγ arraw n sselṭan 

ixleq-iten-id Ṛebbi seg wakal yeεzel γer ṭṭerf ala i nitni, yerna d lḥeq, akken i ylaq. 

Nekk n wi-icban, yettγiḍ-iyi lḥal mi ara afeγ dderya n lmuluk icemten. M’ara 

tettwaxdem     lḥağa, awfan a tennekmal. Win ara yasmen di lḥeq iwumi ara tent-id-

yesdukkel Ṛebbi, ur yumin ara yis-s. Yerna, taneggarut, ṛṛuḥ yelhan , yeṣfan, 

zeddigen, ur ilaq ara ad tezdeγ amkan ur nemεin,  

  Seεdi, ilaq d tameṭṭut ara d-yinin fell-as : Yuli wass, sbaḥlxir, A leεyun n ṭṭir : 

Tin k-yeẓran d leγniya... Σlaxaṭeṛ nekni s yergazen ur nettwali ara zzyen d sserr, ur 

ten-id-nettγenni alamma γef tmeṭṭut. Daγ netta, ama di temdint-nni ideg tella ssleṭna, 

ama di leεṛac, ama d win meẓẓiyen ama d win meqqren, ttadren-d Seεdi ala deg wayen 

yelhan. Lameεna, nezwar-d deg wawal : aggur neγ cehṛayen. Asmi yuγal ikeččem di 

temdint, ixuleḍ mkul amkan, yuqem tamusni di mkul ṭṭbeε n lγaci, issemlal-it Ṛebbi d 

yemcumen-is. Tella kra n terbaεt akken n yelmeẓ yen, dinna di temdint ccγel-nsen 

lleεb n leqmer. Ad ṭṭfen albeεḍ n texxamin ad nnejmaεen deg-s, ttarran-tt din i leqmer 

deg yiḍ deg wass ; win ara ten-id-iεanden, yerbeḥ yidsen, m’ara d-yeffeγ syin, a t-

twaliḍ : ma yerbeḥ yefṛeḥ , yecṛeh wudem-is, ma yexṣer, ad yebγu ad ineγ iman-is. 

Yiwen deg-sen yessen Seεdi. Yibbas, yewwi-t yid-s, γer dinna, yenna-as : -Akken a 

tfeṛṛğeḍ ! Ifeṛṛeğ. Azekka-nni diγen, yuγal γer din. Deg ufeṛṛeğ γer ufeṛṛeğ, yiwet n 

tikelt, yeγli-d ula d netta γer leεb. Ass-nni yexṣer kan cwiṭ γuṛ-s netta am akken ulac : 

ɛecṛa neγ εecrin n duṛu, γef wakken yekseb, a tent-iğeεεel yeswatent-id d lqahwa : 

zzhu-nni yezha mi ara yd il γef tewriqt yeswa akter. Ass-nni i t-yekcem ubeεuc n 

lehlak n leqmer. Abaεuc-nni, sakin am kra d-yettwaxelqen, tabeε, d anerni i yettnernay 

; ma nsemma-t akken ilaq, leqmer-agi mačči dγa di lehlak i d laṣel-is. Tawwla d 

ujeğğiḍ ttḥazen kan lefrisa wamma leqmer d lehlak s lemḍ erra i d-yessasay i bab-is, s 

lexṣara i t-yetabaεen, s tnamit iss i ikeččem bnadem alamma yuγal bnadem-nni 

iḥemmel-it di lεuḍ ideg ara t-yekṛu, alamma yuγal ur yezmir ara a s-yexḍu : daγ netta 

netta yekkat yettḥaz lxaṭer d leεqel. Seεdi, asmi i s-tuγ tbeεuct yakk aqerru-s, yettu 

ayen nniḍen irkel. Segmi ara dyeffeγ di texxamt-nni, yella ul-is yettmenni ala taswiεt-

nni ideg ara yuγal γer-s. Axxam, yeğğa-t, yestehza deg-s :  ad-yekcem deg yiḍ , ad 

yeffeγ deg yiḍ. Yemma-s tuki s mmi-s tbeddel ṭṭbiεa-s, lameεna, yugi ad as-yini. 

Lewzirat d lεeqal d yemdanen-nni yakk yettxalaḍen lḥekma uγalen ur t-ttwalin ara : 

ara sqqaren kan : mmi-s n sselṭan, d acu t-yuγen ? A yuγ lḥal, medden ttḥebbiren-as, 

ziγ-nni netta ar yefka tawaγit i trika-nsen. Ziγ-nni, ar di ɛecṛa neγ εecrin n duṛu n wass 

amezwaru, ar yuγal yessemγer taxessart. Yebda s yiwen wexxam izzenz-it, yerna 

wayeḍ . Yerna izzenz taferka, yernu tis snat... akken... akken ; almi d asmi d-yuki am 

win ara yegrirben, yerra-d s lexbar, yaf-d kra n wayen akken i s-d-yeğğa baba-s yufeg, 

iṛuḥ. Yemma-s, yuγ lḥal, ayen iwumi tezmer texdem-it, tenna-as-t ; lameεna, ur tezmir 

i wara. Medden nniḍen ur asyettalas ḥed a t-iwelleh neγ a t-id-yerr s abrid : d acu kan   

Ma d aḥbib, yeqreḥ, ma d aεdaw yefṛeḥ .  

Asmi la d-neqqar yuki-d yeslef i wudem-is, yuγal-it-id leεqel, tebdu-t sakin 

nndama : a tin yexdem i yiman-is !.. A baba, ara d-yafen cci-s yakk iṛuḥ !... Amek ara 

s-iniγ   Iḥbiben-nni n tidet, ulamma yečča-ten wul-nsen, lameεna ṭaxxren-as, ur 

asheddṛen ara. Yemma-s, xas         tḥemmel-it, teggumma a temneɛ liḥala iγer tt-

idrrant lefεayel n mmi-s : di ṣṣbeḥ ar tameddit nettat d alummu : taswiεt ad nnaγen, 

taswiεt ad ttrun i sin. Lameεna xas ttrun, xas nnuγen, ayen yeḍran yid-sen ur as-ufin 

ara ddwa. Σeddin akkenni qrib ɛecṛa cchuṛ segmi iṛuḥ sselṭan γer lḥiğ. Seεdi, taggara-

ya, yeṭaxxer yakk i temdint. Ur ileḥḥu, ur yettγimi deg-s ; aqeggel-is di ṣṣbeḥ ar 

tameddit ala berra di lexlawi : ittṣeḍḥi ad walin yemdanen liḥala-s akken tewweḍ, 

yerna iṛuḥ am akken tekcem-it tisselbi seg wakken yettxemmim i tid yexdem.  

Ass-nni yeqqim akka, di tlemmast uzal, yedduri deg yiwen weḥriq seddaw tejṛa, 

afus γef umayeg, yečča-t lxiq. Ul-is simmal irennu di lehlak : mebla nnif t-iγeẓẓen γef 

medden, tin tent-iγelben yakk, d tisin n baba-s ara d-yasen deg wussan-nni d-iteddun. 

Yella deg wawal : win iγef keṭṭrent yeṭṭes-asent. Ihi εni, ula d netta yennudem. Tṛuḥ 

qrib a t-tawi tnafa, almi d-yewweḍ γer uqerru-s wergaz : -Salam εlikum ! -Salam, 

lεeslama ! Yuγal sakin γer ufus γef umayeg d uḥebeṛ almi d-yerna iluεa-t-id umexluq-

nni, yenna-yas : 

-A gma, semmeḥ-iyi ma cqiγ-k, lameεna di sgellinna i k-id-sskadeγ syihin, walaγ-k, 

ma ur iyi-skaddeb ara Ṛebbi, s acu n weγbel tesεiḍ... Tura, ma ulac uγilif, ini-yi ayen 

k-yerzan, ahat d yili wayen iss ara k-εiwneγ. -Yerra-yas-d Seεdi : -Ayen iyi-iblan, ayen 

iyi-yuγen, ayen yeḍran yid-i, ur as-tezmireḍ a t-tdawiḍ la kečč la wayeḍ . Ṛuḥ a gma, 

anef-iyi nekk d ṛṛay-iw... Amexluq-nni iḥres-it-id, yenna-yas : -Amen s win k-ixelqen : 

ur ak-nniγ ara a k-εiwneγ almi  ẓriγ iman-iw zemreγ. Ayen yebγun yili, ini-yi-t ; ttkel 

γef Ṛebbi : γuṛ-s mkulec yeshel. Nniqal iṛuḥ ad yerfu imi yas-d-iḥawel lhedṛa, ṭṭbiεa-s 

yessedyeq-as-tt weγbel, ul-is yeččuṛ ; lameεna ull nniḍen yeskaki-t-id : yenna-yas : D 

acu txeṣreḍ   Argaz-agi i la k-d-iheddṛen, mačči am wiyaḍ : γuṛ-s taγect, γuṛ-s ṣṣifa, 

γuṛ-s, lḥaṣun, ur ẓriγ d acu i la iyi-iqqaren ahat yella kra n lqedra yesεa : ḥku-as d acu 

k-yuγen, d acu k-iṛuḥen. Yeṭṭef Seεdi yeḥku-yas-tt-id akken tella. Akken dimi ifukk, 

yenna-yas-d winna : -D aya i yeḍran yid-k   D ayagi kan i teqqareḍ yewεeṛ. Ur as-

yezmir ḥed   Ulac i ysehlen am aya : sεiγ-as ddwa ara k-fkeγ tura, ara k-d-yerren yakk 

ayen txeṣreḍ, iss ara d-rebḥeḍ ma yehwa-ak akter n wayen yakk wwin. Lḥaṣun ddwa- 

is i ara d-yaf baba-k sennig wayen i yak-yeğğa. Lameεna, ur ak-t-ttakeγ ar alamma s 

yiwen ccerṭ, ma tqebleḍ ... -Anwa   Anwa ccerṭ  ... -Yenna-yas : -Ad cerḍeγ deg-k ad 

iyi-tεahdeḍ s lemεahda n Ṛebbi deg yiwet : qabel akka ḍag-i, ar n-taseḍ γuṛ-i di tmurt n 

flan, sakin, mi n-tusiḍ s axxam-iw, ar txedmeḍ ayen ara k-iniγ, neγ ma ur t-texdimeḍ 

ara, ur tqebleḍ ayen bγuγ ḍelbeγ-ak-t-id : hataya ccerṭ-iw...  

Seεdi dγa ur as-yesli ara yakk. Yessleb-it lfeṛḥ : yesla-as, ula akkin, yettrağu 

kan ad ifak tameslayt, a t-iεahed, ad as-d-yefk lqedra, syina ad yazzel, ad yerr ayla-s. 

Daγ netta iεuhed-it s wakken yebγu iεeggen-as ; s wayen yakk yecṛeḍ deg-s. Ur d-

yewjiε ara yelha neγ diri-t. Argaz-nni ijbed-d di texriṭ -is lḥerz, yefka-as-t, yenna-as : -

Ṛuḥ : lḥerz-agi εelleq-it i wemgerḍ-ik, tuγaleḍ ar leqmer, tleεbeḍ akken yakyehwa, 

anda k-yehwa, s wayen i yak-yehwan ; sakin ayen yellan a t-teẓreḍ. Rnan myefken 

ttaεud akken yelzem, msalamen. Bnadem-nni yeṭṭef abrid-is, iṛuḥ. Aqcic-a, Seεdi, iγef 

la d-nesmucuh, yeṭṭef-d deg uqendur-is, yefk-itt-id d amṛabεi γer temdint...  

Ihi, tura, nekk, ma yefka Ṛebbi seg-wen, ay atma, ad iyi-tsemmḥem, ad steεfuγ 

cwiṭ ; ma d Seεdi a s-nanef la yettazzal. Ma d nek ma ur ken-ṭṭurruγ ara, ad ceεεleγ 

yiwen igiṛṛu n dexxan... Eh... eh... Dγa atan mmektiγ-d : sgellin, miɣ -awen udreγed 

leqmer, ur ufiγ iγer ara t-metleγ : ata wagi yesγubburen, wagi yellan d taḥcict yuγal d 

axxam yettali s igenni, wagi d mmi-s n laṣel-is. Am leqmer, yekkat γer tmelγiγt d 

leεqel ; am netta, ula d nek, ur zmireγ ara ad as-ṭixxreγ. Lameεna, ur εdilen ara, 

εlaxaṭer... neγ, lḥaṣun, anda ulac, ma cerken aẓar... mxallafen ccetla, εlaxaṭer leqmer, 

amek   yettḍurru, nek, dexxan, ḥemmleγ-t... Ccut... Susem kan...  

Ṭṭbel d lγiḍa sεeẓẓgen ddunit, lbaṛud la yeṭṭerḍiq s igenni, tilawin la sliliwent ; 

arrac, irgazen, imγaren timγarin, ula d nitni la ttazzalen ; wa yeγli, wa la yettεeggiḍ ; 

dihinna, atnad la leεεben s lxil : ddunit yakk temcebbal, tamdint yak tekker. D acu 

yeḍran   d acu yellan   D sselṭan ! D sselṭan i d-yusan si lḥiğ, yuγal-d bxir u εlaxir. 

Seεdi, netta i d amezwaru, iṛuḥ imuger-it s iḍebbalen d lbaṛud. Aεewdiw d llebsa yelsa 

Seεdi, ulac win ten-yeẓran am widak di ddunit-is almi d ass-nni ; ma d ṣṣifa-s netta, 

ladγa, nniγ-awen-t yagi, tameslayt ara tt-yecnun ur tezmir ara a d-teffeγ ala seg yimi n 

tmuzyint am netta. Sselṭan yuγal-d d lḥağ, yerna yufa-d tamurt-is d wexxam-is axir n 

wakken llan asmi iṛuḥ : ama d akal, ama d adγaγ, ama d adrim, yaf-d mkulec iwenneε, 

mkulec yessefrurex. Ulamma yettkel, lameεna yewhem di mmi-s i as-dyesfaydin 

anecten. Yuγal deg-s lfeṛḥ yerra tiqit. Akken dimi t-icekkeṛ almi yeṛwa, yessegra-yas-d 

yenna-as : -Ihi tura a mmi, ilaq-aγ ad ak-nezweğ, ad ak-d-nawi tameṭṭut, a tuqmeḍ 

axxam γef yiman-ik. Yugi Seεdi. Yufa-as-d tisebbiwin yakk : mazal-it meẓẓi, mazal ur 



 Ammud n tmucuha 
 
 

 
72 

 

yufi ara tin tiεeğben... Lḥaṣun, iḍleb-as as-yanef alamma iεedda useggas. Netta, deg 

wull-is, yuγ lḥal yenna-as : ur ttεelliqeγ ara tameṭṭut i yiri-w alamma uγaleγ-d s γuṛ 

win εuhdeγ.  

Ihi tura, si sebba ara d-yezzi useggas-agi ad as-nanef i Seεdi : atan lecγal-is akk 

gerrzen, nekni ad nerfed cwiṭ n weεwin yid-neγ, neγ ma ulac a nessutur tin n Ṛebbi di 

tuddar ara nettaf d webrid : ad nṛuḥ syin s leεqel s leεqel alamma newweḍ γer tmurt n 

win akkenni as-yefkan    lḥerz i Seεdi. Abrid iḍul : ad ilin xemsa neγ setta yyam n tikli 

: a ternuḍ ala deg iḥerqan, d usawen d ukessar. Lameεna, tidet i Ṛebbi, nekni d affug i 

d-nufeg : taswiεt kan, ners-d deg wemkan, naf-d... ziγ-nni, ay argaz-nni bu lḥerz... ar d 

awaγezniw ! Ziγ-nni, ay adrar-nni ideg yezdeγ, ala netta d lwacul-is i yellan deg-s, i 

yḥekkmen deg-s.  ef wakken d-zzint wallen akka n wakka, tettwanefk-asen lḥekma s 

tjennit, ḥed ur as-yezmir. Walakin, si lğiha d-yerran γer tmurt n  

Seεdi, tettwanefk-asen kan alamma d asif yekkan gar-asen. Ziγ-nni, ar lmakla-

nsen, ala lεibad ! Yerna nteddu-d nfeṛṛeḥ γuṛ-sen ! Lameεna, ula d nekni a nels tacacit-

nni tajennit, a nekcem s axxam-is ur aγ-dyettwali. Netta γuṛ-s tameṭṭut-is d sebεa yessi-

s. Tameṭṭut-is, ur d-nheddeṛ ara fell-as, εlaxaṭer, imi d tamγart... tecmet, tekmec yakk ; 

yerna tewεeṛ, tesḥeq akter n wergaz-is. Ma d yessi-s... ma d yessi-s, εni ula d ijenniyen 

bennun-d deg wakal iεezlen weḥ d-s, neγ amek ? nitenti di sebεa yid-sent, tin 

tessakdeḍ a s tiniḍ tif-itent yakk ; ulakin, ma ur k-sdreγlent ara setta-nni timeqranin, mi 

d-tewwḍeḍ γer tmeẓyant, tis sebεa, ad as-tiniḍ diγen : tif-itent yakk ! Dγa, dinna d 

tidet. Yefka-as-tent uxellaq, si lqed almi d sserr, seg uṣeḍṣu isefṛaḥen ull, almi d allen 

iheddṛen i lxaṭer ; lameεna... ula d tameṭṭut, ur zmireγ ara a d-cnuγ γef tiẓeṭ-is : yella 

wayen ggummaγ a t-id-iniγ. Lxerṣum d lεemṛ n Faḍma ahat yeshel fell-i a t-waliγ. 

Acḥal di lεemṛ-is   Taqcict tekker, tewweḍ i zzwağ, A Ṛebbi, feṛṛeğ : D ayen kan i 

tettmenni. D tasekkurt mebla ifeṛṛağ, Mazal tenneḥwağ, Tettrağu, ḥed wer d-yedli. 

Lmalayekk timeεzuzin, Argaz ur tt-yessin : Ṣebbremt-tt, tilimt yid-i... ... d yid-wen a 

kra isellen ncalleh ! Daγ netta, yessetma-s-nni akken ma llant ttasment di Faḍma. 

Lemmer ttafent ur tt-ttwalint ara. Ma yella ccγel, ma yella leεtab, ttakent-as-t ala i 

nettat ; almi ula d yemma-tsent tεuned-itent, tkeṛhi-tt. Ma d baba-tsent, netta ur 

yettγimi ara deg uxxam, yerna lḥeq daymen yettak-it i temγart. Lḥaṣun, ula d akken, 

Faḍma... tṣebber, tessewsaε ṭṭbiεa-s, tettrağu.  

Asmi iεedda useggas, telḥeq-d lmudda-nni i s-yefka uwaγezniw, Seεdi yeṭṭef 

deg wawal, yusa-d. Di lweqt-nni, lemεahda s Ṛebbi ur tettarẓ a ara bab-is ur 

ttyesseḥnat ḥaca ma tekkes-as-tt lmut. Axṣen εad a mmi-s n sselṭan yessnen, yeγran, 

yumnen, xir n medden nniḍen yakk. Ass-nni kan d-yekcem tamurt uwaγezniw, uqbel 

ad yaweḍ γuṛ-s a yesla yis-s d acu-t. Acḥal d yiwen i yesteqsa γef webrid ad as-d-yini 

kan : Annaγ a mmi xḍuk ! Niγ a k-yečč, yečč tamurt iγef tetedduḍ ! Lameεna d ayen, 

ifut wi ifuten, aqlab γer deffir ur yelli : tarewla ur yezmir ad yerwel. Ayen yekteb Sidi 

Ṛebbi ad yeḍru.  

Yessiweḍ-d s axxam uwaγezniw γer leğwahi n tmeddit. Dγa ass-nni yečča kan 

imensi, yessenεet-as uwaγezniw yiwen utemmu dinna tama-tsen, yensa deg-s. Azekka-

nni, ṣṣbeḥ zik , lefjer, yaweḍ-it-id weεdaw n Ṛebbi, yenna-yas : -Kker a tedduḍ ad ak-

mleγ tin ara yi-txedmeḍ ass-a. Aqcic yekker-d : ṛuḥen dduklen, almi wwḍen γer yiwet 

n tiγilt akken, yezken-as uwaγezniw yakk adrar-nni ten-d-iqublen, yeččuṛen ala d lγaba 

d iḥerqan : ala acekkir d wuzzu γer gma-s, yenna-as : -Twalaḍ adrar-agi ? Bγiγ-k, ass-

agi, deg wass n wass-agi kan, a t-tzebṛeḍ akken ma yella, a t-tkerzeḍ, a t-tneqceḍ ; di 

syin a t-tzerεeḍ di mkul nneεma, a tteẓẓuḍ di kra d-yexleq Ṛebbi n ttjuṛ, di tmeγrusin 

alamma d tajnant, d tifirest, d tatteffaḥt, d taberquqt, d taxuxet, lḥaṣun yakk ; sakin, 

tameddit, mi ara ntṛuḥeḍ s axxam, ad iyi-n-tegluḍ s uqecwal-agi yeččuṛ d lfakya ara d-

arwent. D ay-agi. Atan γer-k ugelzim, attan tmezbeṛt, atnad yezgaren, atan lmaεun : 

atan lḥaṣun dduzzan ara teḥwiğeḍ. Ma d nek ad ṛuḥe γ γer ccγel-iw. Ma ur texdimeḍ 

ara tagi,... yakk, tecfiḍ γef ccerṭ   Iṛuḥ yeğğa-t din. Dγa Seεdi ur yettif la d agelzim la d 

tagelzimt : ur yekriz, ur yenqic. Akken kan yeqqim dinna weḥ d-s yenna-as : Meqqar 

ulayγer sεettbeγ iman-iw baṭel : yiwet n tasaft kan ur tt-qellεeγ ara sya γer tmeddit ; 

awali εad ad kerzeγ, ad ẓẓuγ, a d-yemγi : ulayγer : welleh, ar d-qqimeγ kan. Ma d 

lmut, tban-iyi ! Yeqqim. Yeqqim, am wasmi akken yesrusu, afus γef umayeg. 

Lameεna, abrid-a, terna-as-d lmut t-yettrağun. Yerna, di lγerba,... yerna meẓẓi,... 

yerna... Deg uxxam uwaγezniw, yuγ lḥal ggant taḥbult n weγrum, rnant-as sin iniγman. 

Akken d lweqt n leftaṛ , nnant-as : Anta ara s-yawin aεwin i umerbuḥ nni   Dγa, 

Faḍma teggal-d : -S baba, ma yefka-yi webrid imi εyiγ : ass kamel ala nek i yqeddcen ! 

Dγa s uqerru-m ala kem ma tewwiḍ -as aεwin : a nẓer ma d kemm ara iḥekmen ! yas-

d-terra yemma-s. Faḍma, d ayen kan iγef tettnadi : mi d-teggul : « ma ruḥ eγ ! » teẓ ra 

a tt-id-namrent yemma-s d yessetma-s, a tt-ceggεent d nettat s nneqma. Nettat, ull-is 

ideεεu : iḍelli-nni tameddit, mi d-yusa Seεdi, ziγ twala-t, ulamma yiwet kan iεedda, 

tger-as tamawt... yewweḍ-as γer wul. Iḍ kamel nettat tettrağu melmi ara yali wass. 

Ass-nni i tt-tekcem « tbeεuct » ula d nettat; lameεna d tabeεεuct n leεceq : ur εdilent 

ara tbeεac ! Testeεmel terfa, anyir-is yekres, ulamma allen, -ur neskiddib ara- ččuṛent d 

lfeṛḥ ; terfed aγṛum d iniγman-nni, tṛuḥ.  

Taf-it-id, isenned seddaw tasaft, aqelmun γef wallen. -Ṛebbi ad iεin ! Sbaḥlxir ! 

-Sbaḥlxir, lεeslama ! Yerfed aqelmun, isked-itt-id : kksen-as wurfan ; ula d lxuf yettu-

t. Netta, ddunit, lḥayat, yakk, n bnadem, tella kan di teswiεt-nni, di ddqiqa-nni, di tis 

meyya-nni n ddqiqa ideg t-yuγ lḥal. Ayen nniḍen yakk d ulac : « Ḥyu-yi ass-a, enγ-iyi 

azekka ! » Mačči d Seεdi, di teswiεt-nni, i yettxemimen akk-agi : netta yelha-d kan d 

teqcict i la s-d-iheddṛen : -Atan lqut-ik εeddi a teččeḍ . -Yenna-as : -Uuk... A ultma, a 

kem i la yi-d-yettadren lqut ! Di leεnaya-m, anwa ul ara yeččen, nek terza tyita am ta ! 

Anef-iyi kan, anef-iyi... -D acu k-yuγen ? i yas-d-terra. -D acu iyi-yuγen ? Drus... D 

lmut kan iyi-ttrağun, d lmakla ara yi-yečč baba-m. Yeḥku-as-t-id akken tella. Almi d-

yewweḍ γer wanda s-yenna : ad iyi-terreḍ lγaba d leğnan. Akken dimi ifukk, tenna-yas 

: -D ayagi kan   d ayen isehlen. Ečč, ečč lqut-ik : sefṛeḥ-iyi : xdem deg-i lemzeyya, 

εlaxaṭer ma txaqeḍ, ula d nek ad ttwaγebneγ : aγbel-ik d aγbel-iw. Ečč, tekseḍ ddiq i 

lxaṭer-ik. Kker, xzu cciṭan : zzizdeg kan ul-ik, tennecṛaḥeḍ yid-i ; sakin, ma tumneḍ s 

win a k-yefkan ṛṛuḥ, mkulec yeshel γuṛ-s. 

Nek, ay atmaten, lukan ad iyi-tḥellel yiwet am Faḍma, ula γer leḥcic, a t-ččeγ, 

yerna-asz- id. Lameεna, mačči n wudem-iw !... Daγ netta ula d Seεdi yuγ-as awal :  

tsellek-it akken a yas-tenna, neγ ur t-tsellek, w’icqan   Lfayda-s ur telli ara deg « yeḥ 

buben-nni », yečč-iten yeqqim : lfayda-s, d zzhu-ines mi ara yuqem leqder i teqcict 

yecban tiḥuṛiyin, yerna, i as-d-yennan : nnecṛaḥ yid-i. Nettat teqqim tqubel-it, tečča-t 

kan s wallen. Akken ifukk, yeṛwa, tenna-as : -Qqen allen-ik. Yeqqen allen-is. Faḍma 

tejbed-d taxatemt, tezzi-tt deg uḍad-is : tin tluεa-tt-id: D acu tebγiḍ    leb ayen tebγiḍ, 

tura ad am-d-yettwaxdem. Faḍma tessuter-as : Bγiγ adar-agi... bγiγ akka... bγiγ akka... 

bγiγ aya... Mazal d-tefuk tmeslayt deg yimi-s, ddunit tbeddel : lγaba-nni ideg ten-yuγ 

lḥal tuγal... Tenna-as : -Lli-d allen-ik ! Yelli-d allen-is, isfeḍ-itent : di tizzegzewt-nni n 

ttjuṛ, d lenwar-nni n mkul nnwel iγer d-yekka yiṭij ; di rriḥ a-nni i s-d-tettak tebḥirt 

tama-s, teččuṛ d leḥbeq d nneεneε ; di leγna n yefrax la yettemserwalen sennig 

wemdun, yesfeḍ allen-is am win ara ysekṛen. Yaf-d iman-is dγa netta isenned γer 

tmeγrust, ifurkan-is knan-d s lexrif ; dihin, agemmaḍ, igran n yirden, d wid n   temẓin, 

ur yezmir a ten-yekcem bnadem deg wakken εlayit. Ma d Faḍma, tajeğğigt yifen yakk 

tiyaḍ , tebded kan sennig uqerru-s, la t-id-tesskad tecmumuḥ d taḍṣa. Teğğa-t almi 

yeṛwa asmuqel, almi as-tekkes ssekṛan, tenna-yas : -Akkagi ay tebγiḍ   Atan mkulec 

yettwaxdem xir n wakken i ak-yecreḍ baba. Atan γer-k kra n wayen d-yexleq Ṛebbi d 

taḥcict, yerna mebla lawan : ečč keččini, ar terwuḍ teččaṛeḍ -n aqecwal-agi i baba 

akken i ak-yenna ; lameεna, a k-weṣṣiγ γef yiwet : γuṛ-k anda iyi-d-ttadreḍ nekkini, 

anda yas-teqqareḍ d nek i yak-yeqḍan tagi. Lukan ad slen netta d-yemma, ad aγ-ččen, 

ččen ula d tamurt iγef nteddu. Tura nek d lawan fell-i ad ṛuḥe γ : ammar anda s-qqaren 

acimi akka n tεeṭṭel. Ihi qqim dagi ar tameddit : ğğiγ-k di lehna... Tekker atṛuḥ , 

lameεna telḥa kan cwiṭ, tezzi-d γer-s, udem-is d azeggaγ. Tenna-yas :  -Isem-ik ? 

Yenna-as : -Seεdi. -Tenna-yas : -Nek isem-iw Faḍ ma. Dγa tṛuḥ . Tameddit, yaweḍ s 

axxam, yessres zdat uwaγezniw d tmeṭṭut-is aqecwal yeččuṛ ala d lfakya-nni tebγiḍ ay 

ul. Awaγezniw terkeb-it tisselbi : yazzel-d γer wemkan, yaf-it-id akken t-yecreḍ. 

Yuγal-d, yeṭṭef tameṭṭut-is weḥd-s, mcawaṛen amek ara xedmen i yiman-nsen. Argaz, 

ḍemεen a t-ččen... εni d netta i yasen-d-yefka Ṛebbi d ddeb-nsen ! Tekcem-iten lxelεa. 

Lameεna tamγart tuγal-d γer leεqel-is. Tekkes-as lxuf, tesefhem-it : -Yemneε di 

tmezwarut, ad yeḥṣel di tis snat ! Azekka d nek ara k-yemlen tin ara s-tḍelbeḍ : ma 

ixdem-itt ula d tin... ihi dγa... Ṭṭṣen. Ma d Seεdi, ula d netta, yečča kan imensi, yeεna 

atemmu-s. Yuγ lḥal yeẓra tlata leṣwaleḥ yas-yettalas uwaγezniw a tent-yeqḍu. Azekka-

nni ad as-d-teḥdeṛ tis snat, ahat iγelben tin n wass-en ; lameεna, am wakken ur d-yecliε 

ara, neγ yettu-tent. Leεqel-is iṛuḥ ala γer Faḍma. Di tsebḥ it-nni yesεedda yid-s, yella 

nettat ur teṭaxxer ara deg wul-is, wala zdat wallen-is. Tameddit-nni segmi d-yusa almi 

yemfaraq lwacul, yettwali-t mi tqeddec, tkeččem teteffeγ, yeεreḍ amek ara s-yehdeṛ, ur 

yufi ara. Ttemyeskaden kan mebεid, nettat teqqar-as-d s wallen-is : A wi k-ihedṛen ! 

lameεna γuṛ-k : lemmer ad aγ-akkin ! Daγ netta, netta deg temmu, nettat deg uxxam, 

uγalen i sin ttεawazen, i sin ttrağun melmi ara yeflali wass... I sin, tekcem-iten 

tbeεεuct!  

Azekka-nni diγen, mazal bdin tuddna iyuẓaḍ , Seεdi di tirga, yewweḍ-t-id 

wemcum, tacekkaṛt teččuṛ d anciwen n yefrax γef tuyat-is, yenna-yas : -Kker ! Ṛuḥen. 

Akken dimi   wwḍen γer yiwen wemkan n tizi, d aεlayan, d-yekkan sennig tmurt yakk 

yasen-d-yezzin, yelli tacekkaṛt, iḍeqqer anciwen-nni deg igenni. Aḍu yewwet-d 

yessaγ-iten yakk i wedrar d lγaba. Yenna-as : -Twalaḍ anciwen-agi deqqreγ   nitni 

ttwaḥesben ; ihi γuṛ-k di sya ar tameddit a ten-id-tjemεeḍ yiwen yiwen s leḥsab, a ten-

terreḍ γer tcekkaṛt, tameddit ad iyi-ten-in-tawiḍ s axxam. Winna iṛuḥ . Aqcic yesked 

amkan t-iεejben deg-s leḥcic d tili, iεedda yeẓẓel d tinnegnit : yakk tura ẓriγ iman-iw 

tazmert ur zmireγ ara i wayagi a t-xedmeγ : mačči d meyya, mačči d mitin, mačči d 

alef, mačči d alef n luluf n wanciwen i yi-ilaqen a ten-id-nadiγ di lγaba, yerna s leḥsab 

! D tacekkaṛt yakk ! Ihi, ḥeq kra yuran tigi, ma refdeγ-t-id, ula d yiwen !... -Sbaḥlxir ! 

Ṛebbi a k-iεin ! Ulamma yeẓra a d-tas, ulamma d nettat i yettrağu, mi d-tebded γer-s, a 

stiniḍ... Aseggas ideg la tt-yeččedhi. Ladγa, d tidet, llan wussan iγelben leqrun. Ma d 

Faḍma, nenna-d yagi akken tettḥir γer temlilit yid-s. Ur ẓriγ ara ma d taεeggunt 

yemma-s, neγ ma tedderγel, wamma, mi as-d-tefka aεwin a t-idtawi, tili a tt-teεqel γer 

wudem-is : yezzi-as am... nnuṛ, n wayen iss i yeččuṛ wul-is. Ahat imi t-jeṛṛbeγ nek, 

lḥaṣun rriγ-d s lexbar, tameṭṭut, -ladγa tameṭṭut- seg wakken leqqaqet, mi ara teεceq, 

xas tecmet, udem-is yettbeddil, yettban yezyen, yettali-t-id... nnuṛ-nni n wul-is. ...I 

tura, amek ara d-kemmleγ tamacahut-agi,... ma ttneggizeγ deg wawal γer wayeḍ   

Nek, ihi, ma yella wi iyi-fkan ameẓẓuγ, ur tt-ttfakkaγ ara... εlaxaṭer, mkul taswiεt a d-

mmektiγ... Akken dimi yečča, diγen, almi yeṛwa, tenna-yas : -Ihi, ass-a, waqila, aql-ik 

xir n yiḍelli. Udem-ik yecṛeh, ur tesεiḍ ara n weγbel... Yenna-yas : -Aγbel am yiḍelli 

am ass-a : lmut tban-iyi, tban-iyi ; lameεna, ul-iw yefṛeḥ . Terna testeqsa-t d acu n 

ssebba iγef ara yemmet. Yeḥka-yas diγen tin yeḍleb deg-s baba-s ; yessenεet-as 

anciwen-nni yakk yemmebruzzεen di tiγilt almi d iγẓer. Tenna-as : -D aya   Qqen tiṭ-

ik... lli-tt ! Yaf-d anciwen-nni akken ma llan nnejmaεen-d, s    leḥsab, uγalen γer 

tcekkaṛt, tacekkaṛt tcudd, ters dihin deg wemkan-is. Teṭṭerḍeq d taḍṣa, tenna-yas : -D 

aya   attan γer-k tcekkaṛt : tameddit awi-yas-tt-in i baba. Nek diγen ad ṛuḥeγ ; ma d 

keč, qqim dagi ar tameddit. Ğğiγ-k di lehna... Tṛuḥ. Akken tessebεed cwiṭ fell-as, 

tenna-as-d : -A Seεdi... Tefk-itt d tazzla. Netta iqeggel dinna. Akken iwala d lawan, 

iṛuḥ-d : yaweḍ-d, yefk-as tacekkaṛt i uwaγezniw, yennayas : -Hseb anciwen ik !  

Awaγezniw yuγal di ttelbiba. Ifassen-is ttergigin, yuzzel γer temγart, yeḥkuyas. 

Tameṭṭut tamcumt tebda la txebbec udem-is. Tεud ulac wi asen-izemren, ata yusa-d 

win ara ten-yenfun ! Rran-tt sakin bbaygar-asen : win yeqqar-as : d kem i yḍebbren ! 

Tin tin-as : d kečč i tt-ixedmen ! Akkenni lḥaṣun, almi d taneggarut, tenna-as : -Ulac 

uγilif : tin ara s-d-njab azekka a teṭṭef, neγ mačči d nek i d nek !  

  Dγa azekka-nni, ttnaṣfa n yiḍ, iṛuḥ-d uwaγezniw. Ihuc Seεdi, yessaki-t-id, 

yenna-yas : Yya ! Yewwi-t. Argaz mazal yettnudum, la t-yetabaε zdeffir. Akken 

wwḍen γer yiwen wegni, ḥebsen γer lğedra n yiwet n tejṛa, ur nesεi ara isem. Ur telli d 

tazanet, ur telli d ayen nniḍen. Nettat d tarqaqt, d taγezfant, d taεlayant, tṛuḥ deg 

igenni, taqacuct-is ur d-tettban ara ; yerna, ixleq-itt Sidi Ṛebbi yiwen ufurk, yiwen 

uqencab ideg ara yeṭṭef bnadem mačči tesεa-t : lḥaṣun, tebded am tεekkazt-nni yenjeṛ 

ufus ; taεekkazt iṛuḥen deg igenni, mi trefdeḍ aqerru-k a twaliḍ, ixef-is... Ad ak-teγli 

tcacit ; yerna, i wakken ur izemmer ḥed a tt-yali, tetteḥniccig amzun tselγeḍ-tt s zzit. 

Yenna-as uwaγezniw : -Twalaḍ tejṛa-agi ? Taqacuct ur a k-d-tban ara, lameεna tella. 

Ihi, di tqacuct, a tafeḍ lεec... Di lεec-nni a tafeḍ timellalin n yiwen wefrux ; di 

tmellalin-nni ad d-dmeḍ yiwet, ad aγ-tt-in-tawiḍ s axxam... D ayagi... Tagi i d 

taneggarut. Nek iεjeb-iyi mi ara s-yini : d ayagi ! Meḥsub drus ! Ma ixuṣṣ -as akka, 

awali εad ! Ulamma, lukan di lqum-agi ideg nella tura, tella yiwet... tyennat, ur ẓriγ 

isem-is, ad as-tt-mleγ i Seεdi ad yerkeb fell-as, a t-tessiweḍ deg igenni alamma d anda 

s-yehwa... Yeεreḍ abrid neγ meṛtayen ad yali, lameεna ur yettaweḍ ara s lqed n wergaz 

yettuγal-d γer lqaεa s weḥnicceg. Akken iwala leεtab-is ur yesεi lfayda, iεedda... γer 

tili, yeqqim. Tεuddem diγen dagi ad awen-d-iniγ : sbaḥlxir ! Ṛebbi ad iεin ! -Ala. Ur 

awen-tid-qqareγ ara ; yerna, mačči d nek i yugin : d tamacahut : εlaxaṭer, ṣṣbeḥ -nni, 

mi as-nnan i Faḍma : Awi-yas aεwin, mlan-as amkan ideg ara t-taf, yerna dγa, fkan-as 

tejṛa-nni d limaṛa : akken dimi yas-tt-id-udren, yefsex wul-is, tuγal d tawraγt am tin 

yemmuten. Lameεna terra kan γer wul-is, tesγer tasa-s, terfedd lqut-nni, tṛuḥ-d. Akken 

d-tewweḍ, tamezwarut kan testeqsa Seεdi γef wa ayen s-yeğğa baba-s a tyexdem. 

Seεdi yessenεet-as tejṛa-nni : tefhem. Ula d akken, i wakken ad astesγer tasa, tennecṛaḥ 

yid-s, tesečč-it, tehdeṛ-as, teḍṣa-as, almi d yiwet n teswiεt tenna-as :  Ayagi iεeddan, 

ayen iwumi zemreγ xedmeγ-t, lameεna s txatemt-iw. Taqsiṭ-agi n wass-a, taxatemt-iw 

ur as-tezmir ara. Yella wayen i yi-d-tqeṭṭu, yella wayen ur as-nettwanefk ara. 

Lameεna, « yekkat s wa, ijebbeṛ s wa » : mi d-ṛuḥeγ, d webrid abrid nudaγ, almi ufiγ 

tin ara k-isellken : attaya : ṭṭef zlu-yi, tgezmeḍiyi cwiṭ cwiṭ d iftaten imecṭuḥen ; di 

syina, err iftaten-nni s acḍaḍ -ik, tessenṭaḍ-ten γer tejṛa, tettaṭafeḍ deg-sen, tettaliḍ fell-

asen : mi tewwḍ eḍ γer lεec, teddmeḍ-d tamellalt ; mi ara d-tettṣubbuḍ, tekkseḍ-d 

tgelluḍ -d s yeftatennni yiwen yiwen ; sakin, mi d-tewwḍeḍ γer lqaεa, ssenṭeḍ ticriḥin-

nni ta γer ta, a d-tḥayaγ, a d-uγaleγ am akka lliγ. Tura, yella win ara yesḍelmen Seεdi 

imi yugi ad as-yaγ awal, ara s-yinin : d aεeggun ! Yella win ara s-yefken lḥeq, ur 

εdilen ara wulawen... Lḥaṣun teεyu Faḍma teḥreṣ -it, teεyu theddeṛ -as, tettgalla-as ard 

a d-tetḥaya, yenna-as : -Tin tebγiḍ a tt-qebleγ, ar timezliwt a kem-zluγ, ur t-id-yenni 

Ṛebbi, ur ttxeddmeγ ; ma d akken ara kem-nγeγ ssetmenyifeγ ad mmteγ nekkini. 

Akken twala yerṣa deg wawal-is, yugi ; akken twala yefra d-wul-is ad yemmet d netta 

axir, tesγafel-it kan yiwet n teswiεt mi yas-dyezzi s weεrur, tekkes-as-d tajenwit 

yettεelliq γer yidis-is, tesεedd-it deg wemgerḍ-is, tezlu iman-is deg umeẓẓuγ s 

ameẓẓuγ. Argaz iqleb-d, iwali taqcict zdaxel idammen-is, teγli temmut... Atan dagi 

diγen qrib neggzeγ deg wawal γer wayeḍ. Awwah ! Ur zmireγ ara ad ṭṭfeγ iman-iw. 

Atan diγen, qrib i yawen-d-bdiγ lhedṛa γef tasa, γef wul mi ara iḥemmel albeεḍ, γef 

leεceq, i yxeddem, γef tin ara yenγen iman-is i wudem n win εzizen fell-as... Lameεna 

ṭṭfeγ iman-iw... Seεdi ur t-yeffiγ ara leεqel. Mačči d ur t-tγaḍ ara Faḍma imi yeqbel ad 

yemmet d netta axir ; walakin, yenna-as : imi d akken, dγa, ara tt-id-yeḥyun, welleh, 

ard xedmeγ ayen iyi-tenna. Netta yecfa yakk γef wakken i t-tweṣṣa. Igzem-itt, ifetet-itt, 

yessenṭaḍ γef tejṛa yettali. Yeddem-d tamellalt, yerr-itt-id s aqelmun. Yuγal-d 

yettṣubbu itekkes-d iftaten. Di lqaεa yessenṭeḍ -iten wa γer wa : ifukk : taqcict tebded 

d  Faḍma. Lameεna tsuγ, tenna-as : -Annaγ ! Annaγ ! txedεeḍ-iyi ! -D acu   -Tettuḍ-n 

yiwet       tḍadect ufus-iw ayeffus ! Lameεna tura d ayen, ifut w’ifuten : ur tezmireḍ ara 

a tuγaleḍ wis meṛtayen. Lameεna ulac uγilif imi d-teqḍiḍ ṣṣalḥ a -k... Nek afus-iw a t-

γummeγ... Mfaraqen, nettat tebren s axxam, tugad ammar anda s-ttakin, tεeṭṭel aṭas ; 

ladγa yemma-s yebda la tt-ikeččem ccekk, tettεassa-tt, tettnaḍar-itt. Netta, am akken 

yennum, aγelluy n yiṭij yeṭṭef-d abrid : la d-ileḥḥu, ur yefri deg wul-is, ma ad yefṛeḥ 

imi tura d ayen, yemneε i lmut, lemεahda-s ur tt-yerẓi ara, yerna mi s-yehwa ad iṛuḥ ad 

yuγal γer tmurt-is d leḥbab-is ; ur yefri ad yettru netta ara iṛuḥen γer Faḍma... « A bu 

snat, bru i yiwet ! »... I win ur nezmir ara ad yebru i yiwet ?... Yaf-d at wexxam 

nnejmaεen, la t-ttrağun. Yekkes-d tamellalt-nni deg uqelmun-is, isers-itt deg ufus 

uwaγezniw, yenna-as : -D tagi, iγef tettnadiḍ   Attan γer-k !  

Yesked akka n wakka anda ara s-teḍher Faḍma, ur tt-iwala ara. Yenna-asen : -A 

d-tsebḥem bxir ! Iεedda γuṛ utemmu-s. Tameṭṭut uwaγezniw, nettat, tenγa-tt lfeqεa, 

tebγa a tfelleq. Argaz-is, ula d netta, yuγ-itentt, walakin... teryel-nni tamcumt teγleb-it 

tebrek n wul. Tuγ tmes di tefwaṭ -is, walakin, zdat yessi-s, terra-tent kan γer daxel. 

Tenneḥcam, tugad a tt-ḥeqrent. Yerna, ma tebγiḍ, yella deg wul-is ula d cwiṭ n lfeṛḥ : 

segmi i tt-yekcem ccekk s leqder d-yesban Seεdi, tebda am akken tefhem tin i t-

iεawnen : d dayen iss i daγ netta , mi d-qqimen yakk, ass-nni, γer imensi telha-d kan d 

Faḍma, la tt-tesskad. Akken qerrben yakk γer terbut, bdan la tetten, tger-as tamawt, 

twala-tt teṭṭef tijγelt s ufus azelmaḍ . Tenna-as : -I ufus-im ayeffus, d acu t-yuγen εni 

imi la tetetteḍ s uzelmaḍ   -Tenna-as Faḍma : -Ur t-yuγ wara ; jerḥeγ kan cwiṭ di 

tḍadect, mi gezzmeγ isγaren. Teεyu teqqar-as a s-t-id-tesenεet, tugi : tina   as -tcudd, 

lemmer ad yendef... Ma d udem-is ikcef-itt-id : yettizwiγ, yettiwriγ. Akken d imir, 

lḥaṣun, i tt-teεqel akken ilaq, i tetebbet mliḥ iman-is d Faḍma i ten-ixedεen ; akken d 

imir tefra d yiman-is tessas-d lmut, tessusem kan. Mi fukken lmakla, tenna-asent i 

yessi-s : -Ṛuḥemt a teṭṭsemt... Nettat teqqim d wemγar-is. Sakin, teḥku-as yakk, 

tesefhem-it : frun-tt a tenččen i sin, la Seεdi la yelli-tsen.  

«Weεli ur yeṭṭjar γef Ali » i neqqar deg wawal. Ulamma teryel-nni n twaγezniwt 

teḥṛec, teγra di tjennit, almi meḥsub tettkaraf ; ulamma tettwali γer wulawen, lameεna, 

ula d yelli-s, tewwi-d deg-s. Xas teḍḥa-d Faḍma d taḥnint, deg-s ṛṛuḥ n bnadem 

menwala ; xas ur teččuṛ ara d lbeγḍ am yemmas, d yessetma-s, tamusni tessen-itent, 

teγra-tent, walukan ala s wexxam i tticerken yid-sent deg wasmi d-tekker. Ma belḥaṛa 

kan yemma-s tettkacaf s lkeṛh, wamma nettat yettaf wul-is s tasa-s, s lεecq-is.  

Mi yasent-tenna yemma-tsent. Ṛuḥemt a teṭṭsemt, tedda d-yessetma-s, akken tuγ 

tannumi, γer wexxam ideg gganent : teεna amkan-is am akken ur yelli wara, teqqen 

allen-is, testeεmel am tin yeṭṭsen. Nettat, ladγa, nadam ur d-iris ur d-yettrus fell-as. 

Teqqim akkenni, turğa almi yewweḍ yiḍ di nnṣaf, twala tiyaḍ yakk tewwi-tent tnafa, la 

sxerxurent, tekker-d s lexmata, telli-d tabburt, teffeγ-d. Ladγa, teẓra, baba-s d yemma-

s, tessen-iten, d anejqeq kan n wemnaṛ neγ d izi ma yesrafeg, a ten-yessaki. Lameεna, 

llant teswiεin ideg yettak Ṛebbi afriwen, afriwen ur nesεi ṣṣut. Taweḍ γer utemmu-nni 

n Seεdi, txebbec-as di tebburt : argaz yedduqes-d: -Wi akka   -Tenna-yas : -D nek. 

Yesekcem-itt-id, yewhem. Taqcict tebges-d tinelli kan s zzerb, tamgerṭ-is la dtettak 

tafat ; imezran ucebbub-is γummen-tt yakk ; udem-is yeččuṛ d lxelεa. Iğeεεel d targit-

nni ideg t-yuγ lḥal i urεad... Lameεna tenṭeq-d, tenna-yas : -Baba d yemma ukin-aγ, 

atnad la ttheggin ad aγ-nγen, ad aγ-ččen, la kečč la nek ! Ur teẓriḍ deg yiḍ -agi, ur 

teẓriḍ azekka ṣṣbeḥ . Tura ilaq-aγ a nerwel !... Yenna-as : -Ihi, amek ara nexdem   

Tikelt nniḍen daγen thenna-t, tenna-as : -D ayen isehlen. Twalaḍ axxam-inna d ihin ? 

Deg-s i neğğağa lmal. Ṛuḥ a tafed qqnen deg udaynin sin iεawdiwen : yiwen a tafeḍ d 

azeggaγ, d amuzyin, yezzinqir yakk s igenni, winna isem-is bu waḍu ; wayeḍ a tafed d 

amerḍiḍ kan akkenni, d ameḍεafu, a s-tiniḍ qrib ad yemmet : winna isem-is bu lebraq : 

awiyaγ-d d bu lebraq... γuṛ-k a k-yeεğeb wayeḍ . Sakin ur aγ-d-yettaṭṭaf la d baba la d 

yemma. Tiziri tella : aggur di tegnawt am yiṭij : abrid ur as-iεerreq ara. Yaweḍ Seεdi 

γer wemkan, yaf, akken i as-tenna, axxam-nni deg-s sin iεewdiwen. lameεna, akken 

yufa ucmit-nni ula d addud iεewweq deg-s, yextir d wayeḍ , yebru-as-d, yawi-t-id. 

Yuγal-d. Yaf-d Faḍma, tenna-yas : -Annaγ ! Txedεeḍ-aγ ! Annaγ, lukan d-tewwiḍ 

wayeḍ axir : wagi yettazzal am aḍu wamma ucmit-nni iḍ arren-is am lebraq. -Yenna-as 

: -Ad uγaleγ   -Tenna-as : -D ayen ; ifut wi ifuten : axxam-nni ur t-ikeččem ḥed 

meṛtayen. Ula d bu waḍu ad aγ-yessemneε, ma ur d-ukin ara imawlan-iw alamma 

nessebεed : a nettkel γef Ṛebbi... Seεdi yeṭṭef deg welgam, ineggez γef uεewdiw, 

Faḍma irfed-itt, isers-itt deg iṚebbi-s. Yendeh : -A win iγef nettkel !... Bu waḍu... 

yeğğa-d   aḍu... Nernu kan akka cwiṭ, almi ata la d-yettazzal uwaγezniw γer utemmu : 

ziγ a εicuca, tamγart-nni ara tečč lğahennama, ar t-id-tessaki, ar as-tenna : « Ṛuḥ ziγ 

ẓer, s acu la yi-d-yeqqar wul-iw ! Ziγ, ar iṛuḥ s axxam-nni n tullas, ar n-yufa ulac 

Faḍma... Di syin, yerr-d γer utemmu, yaf-d welleh Seεdi, ala amkan-is. Dγa, xas ẓẓay 

leḥsab-is, iεqel-itt : d tarewla i rewlen ! Di syin diγen yefk-itt d tazzla γer wexxam n 

lmal ; dγa, akken yewweḍ , ulamma ččan-t wurfan, teccef-it tidi, yefṛeḥ : yufa d bu 

waḍu ay wwin, ğğan bu lebraq. Dγa, ula d netta ur yelli d aεezzam, yessufeγ-d 

aεewdiw, akken, mebla tabarda, yeṭṭef di ccεeṛ n wemgerḍ-is, ineggez fell-as, yenna-as 

: -Zken-iyi amek tleḥḥuḍ ! Abrid yeqεed, d luḍa : iṛuḥ am tyita n tmekḥelt : ttjuṛ la 

ttafgent, ttṣeffirent γef zelmeḍ d yeffus. bu waḍu yeγleb aḍu ; ala anzaren-is la d-ttaken 

dexxan. Faḍma tejgugel kan γer Seεdi, acebbub-is la t-yessafag ubeḥri γer deffir : ziγ, 

ur as-semman bu waḍu almi yuklal isem-is ! Lameεna... yella win t-iγelben : netta d 

aḍu, d tidet, d aḍu-nni yettafgen di tmurt γer tayeḍ ; wammag, win t-iγelben, netta 

yecba-d di tin akkenni d-iγellin deg igenni, tzeggir-as-d i ṛṛεud : llan wid i s-yeqqaren 

« ssiεqa », wiyaḍ ttsemmin-as « tamerbuḥ t », ma d nekni, nettwali-tt kan d lebraq. 

Taswiεt kan, twala Faḍma aγebbar yekker zdeffir-sen, tsell i ṛṛεud iten-iditebεen. 

Tenna-as-i Seεdi : -Hḥbes. Ulayγer  neḍmeε ad as-nerwel i baba : bu lebraq ur t-

yeğğağa ḥed.  

Seεdi yejbed, aεewdiw yebded. Rsen. Tekkes-d taxatemt-nni, tebren-itt deg 

wuḍad-is : «D acu tebγiḍ   Tenna-yas : « Bγiγ aya... bγiγ aya... » Di tuqqna n tiṭ, 

uγalen : aεewdiw d tamda n waman, Seεdi d taflukt, nettat d amγar aciban, yerkeb γef 

teflukt-nni, aγanim deg ufus-is, la yettṣeggid lḥut. Awaγezniw yaweḍ -d, agemmaḍ, 

yessawel-as-d : -Waaa ay argaz-inna ! Tamezwarut yesεuẓẓeg, taggara, yerfed aqerru-

s, yenna-as : -D acu   -Yesteqsi-t-id : -Waaa ! Ur twalaḍ ara ma εeddan-d syagi wergaz 

d tmeṭṭut rekben aεewdiw, teddun akka γer zdat   Winna yerra-as-d : -Waaa ! d acu 

teqqareḍ   Lḥut  ... Wah ! Ass-agi ur tesεiḍ i d-ṭṭfeγ... Ma yehwayak a taγeḍ, uγal-d 

azekka ! Win yeqqar-as « argaz d tmeṭṭut !, wayeḍ yin’as « lḥut  ... » akken almi 

yerreẓ uqerru-s uwaγezniw-nni, yenna-as deg wul-is : Ihi, mačči syagi i d-εeddan ! 

Yezzi syin, yendeh i bu lebraq, yuγal s axxam. Wiyaḍ uγalen-d... d nitni, Faḍma d 

Seεdi. Neggzen diγen, γef bu waḍu, ṛuḥen . Ma d... ccib ara tečč tmes, akken yewweḍ 

γer εicuca tafermact, yeḥka-as. Tenna-as : -A nnger-ik ! A tawaγit-ik ! Annaγ, a k-

yexdeε Ṛebbi ! Annaγ ay aγyul ! Aniγ, d tin i d yelli-k !... wemγar-nni ! D win i d 

Seεdi, teflukt-nni ! Annaγ, niγ d nitni a yuγalen akken ! Mazal d-ifukk wawal deg 

yimi-s, netta yewwi-tt-id γef bulebraq : tuγmas-is la ṭṭerḍiqent s wurfan, ileddayen 

γellin-as-d. Yendeh diγen i bulebraq, yenna-as :  

Aha ziγ, anta ay d tikli-k ! Winna yessenεet-as tikli-s : ay atmaten, d times i d-iteffγen 

deg wanzaren-is ; ma d iḍarren-is, ur ẓriγ d lebraq neγ... d tifkert : ur ten-tettwaliḍ ara. 

Ur iεeṭṭel ara diγen iṛuḥ qrib ad yesteqḍeε γef bu waḍu. Ccib lmeḥruq ur yettwali ara 

aṭas, yerna-as   waḍu d uγebbar-nni la yessafag, lameεna, yiwet n teswiεt, iḍher-as am 

lexyal, dihin, dihin, anda yemlal igenni d lqaεa.  

Ass yuli. Iṭij mazal d-yecriq, lameεna yezwer-d tafat-is. Lemmer d win ara yefken 

ameẓẓuγ, uwaγezniw-nni tili yesla i yefrax la ttṣeffiren : sbaḥlxir ! Lameεna netta 

yelha-d kan d bu lebraq, yeγli deg-s s ujelkaḍ , yerra-t yakk d idammen. Yeḥṣa-tt, 

umeεfun : ma di yella zwaren-t Seεdi d Faḍma γer wasif yekkan ger tmurt-is yakk d tin 

n sselṭan, ma ifut zegren-t, d ayen, ur yezmir a ten-yetbeε, ur yezmir a sen-yexdem 

acemma. Tayeḍ, yeẓra lemmer ad asnnesren, ad as-tečč εicuca aqerru-s. Akken 

yewweḍ γer wemkan iγer s-yeḍher lexyal, yaf d lğameε. Yeḥbes. Lğameε-nni yers 

akka γer ṭṭerf, sennig webrid. Zdaxel-is, yiwen wemγar d aciban, yelsa leḥwayeğ d 

timellalin... am tamart-is : iban d ṭṭaleb. Aqcic d amecṭiṭuḥ yeqqim zdat-s la yeqqar. 

Ilaεi-t -Salam εlikum ! A ccix, semmeḥ-iyi : di leεnaya-k, a k-steqsiγ : ur εeddan ara d 

webrid-agi wergaz t-tmeṭṭut, γef uεewdiw, teddun akka γer zdat ? Winna, nniqal, 

yessers kan aqerru-s γef telwaḥt am win iwumi iṛuḥ leεqel di leqraya, taggaraya, yezzi-

d γer-s, s leεqel s leεqel, yeẓẓa-d allen-is deg-s, afus-is yeslufuy i učamar-is yerr-as-d : 

-D acu teqqareḍ ... Aqcic-agi  ... D leqraya a la yeqqar. Ula d keč, ma tesεiḍ mmi-k... 

Winna yenna-as: -A wlidi, la k-qqareγ ma ur twalaḍ ara argaz d tmeṭṭut... Win yenna-

as akka, win yerr-as-d akken nniḍen. Akken akken, almi diγen yetqelleq bu leḥruz, 

yerfa, texṣer-as ttbiεa, yenna-as : ihi mačči d abrid-agi ay d-wwin ! Yernu yesked γer 

zdat, ur iwala acemma. Yezzi-d bu lebraq, yeṭṭef-d abrid s axxam. -A yemma ! Yemma 

! A la t-yettrağun! Yerna diγen d affug i tt-yefka ! A la tyettrağun mi ara yaweḍ γer 

εicuca, umeγbun !... Umeγbun ? -Ad yenεel Ṛebbi cclaγem-is ! A wi s-yernan akter, 

weεdaw n Ṛebbi !...  

-A lxir-iw ! A sseεd-iw ! A rrebeḥ -inu !... Ata weḥdek diγen ay d-tuγaleḍ ! I yellik  ... 

I umeεfun nniḍen   Rewlen-ak yakk   Yeḥka-as : -Ufiγ yiwen wemγar, zdaxel n yiwen 

lğameε, steqsaγ-t... Ur as-tunif ara ad ifak awal-is. Waya lmumnin n Sidi Ṛebbi ! 

Tamγart-nni tafermact, tacibant, ad as-tiniḍ attan γef yiwet-is, takeckact-nni n meyyat 

ssna neγ mitin, wi    iẓran   tneggez γef bu lebraq, tenna-as : -Tikelt-agi d nek ara 

yṛuḥen, anẓer... Ur as-qqaren d teryel,... Almi d teryel. Ula d bu lebraq, akken yesfuḥ d 

nettat γef weεrur-is, ur yurği ara ad as-tini : azzel ! γef waffug yettafeg, ur zmireγ ara a 

d-iniγ sennig wayen d-ḥkiγ yagi. D acu kan   D acu kan ... Faḍma yuγalen diγen la 

tzemmeḍ iman-is γer temgerṭ n Seεdi, γef bu  waḍu la ytessen abrid d tissit, Faḍma mi 

d-teqleb γer deffir, twala : tenṭeq γer Seεdi, tenna-as : -Tikelt-agi, d yemma ay-agi i 

yaγ-d-itebεen : εeqleγ-tt ! Tura ur nesεi win ara aγ-isellken, ḥaca ma imneε-aγ wasif 

nezger-it... wwet ! Lameεna, iwwet neγ yeqqim, εicuca γef weεrur n bu lebraq, simmal 

la dtettqerrib γer-sen. Ula d nettat teẓra : ma ur ten-teṭṭif ara deg wakal-is ma yfut 

kecmen lberr n tmurt n Seεdi, Daγen, menεen-as. Daγ netta terra yakk bu lebraq d 

idammen ; ṣṣifa-s nettat tbeddel, tuγal d lweḥc. La d-tettqerrib... La dtettqerrib... 

Faḍma d Seεdi tura la tt-ttwalin, la s-sellen tneddeh i uεewdiw, la tettεeggiḍ : lukan 

γezzif ufus-is, a ten-id-tennal ! Taswiεt, bu waḍu yekcem asif, ineggez γer daxel-is, 

nitni γef weεrur-is. Zegren ! bu lebraq yaweḍ -d γer yiri n wasif, yebded γef iḍ arren 

ineggura, imezwura deg igenni. D ayen ! Ters-d εicuca, tebded, la teskad : ma tezger 

ula d nettat, teẓra ad yers kan uḍar-is di tmurt tt-yexḍan, a teγli, a temmet, a tuγal d 

iγed. Daγ netta, tebded kan la teskad,... agemmaḍ. Agemmaḍ, Faḍma d Seεdi, mi d-

zegren, D ayen, rsen γer lqaεa, la leḥḥun ttalin kra usawen akken, s leεqel s leεqel. 

Lxuf yekkes. εicuca, skaden deg-s mi terkeb γef bu lebraq, tuγal... neγ a wer tuγal !  

Nitni la ttalin kan s leεqel s leεqel : tikwal, ad ttemyestebεen wa zdeffir wa ; tikwal, mi 

iwala Seεdi teεya Fad ma, a tt-id-yerfed ger ifassen-is am llufan, ad ileḥḥu akken yis-s. 

I bu waḍu   Acimi ur t-rekkben ara ? Niγ ula d netta ilaq ad yesteεfu, ad yelḥu cwiṭ d 

aεari. Ula d netta yeεya. Walakin ad iniγ waqila mačči d bu waḍu i teniγaḍen, neγ 

iwumi cuḥen : ad iniγ d akken ay bγan ad lḥun, wa yerba ta, akken ad asen-tḍul 

teswiεt. Llant teswiεin ur nlaq ara ad zerbent.  

Kecmen tamurt n Seεdi. Di syin, ddunit teεmeṛ. Dγa akkaḍ ani, ifellaḥen mkul wa 

ttafen-t yelha-d d ccγel-is : win i la imeggren imegger, win i la yesserwaten la 

yesserwat. Imeksawen, win ten-id-iwalan, ad yeğğ tiγeṭṭen-is, ad yettazzal, a ten-

yeskad, yettiwhim di teqcict d weqcic : ma d ameksa, yenna-as : annaγ a Ṛebbi i telha 

! Ma d tameksawt, tenna-as : annaγ a Ṛebbi i yelha ! Asmi d-sqerben γer temdint-nni n 

sselṭan, bdan llan wid iεeqlen Seεdi. Dγa lexbar ur iεeṭṭel ara yewweḍ baba-s. Yezwer-

as-d γer zdat n temdint, yedda yid-sen almi d axxam. Akken wwḍen, msalamen yakk, 

feṛḥen. Seεdi yessenεet-as Faḍma i baba-s d yemma-s, yenna-asen : -Atta tmeṭṭut-iw. 

Feṛḥen yis-s, kubren-tt, uqmen tameγra, sebεa yyam d sebεa wuḍan.  

Ihi tura tebγam ad awen-d-iniγ : sεun-d Seεdi d Faḍma aṭas n warrac... εacen almi d 

meyyat ssna... Ala, ala, εlaxaṭer, lemmer ttafeγ, ad qqimen kan akken di lxaṭer-nwen, d 

imeẓyanen, d imuzyinen. Daγ netta... Tamacahut-iw tfuk.  

                                          Tamacahut n Belɛejjuṭ 
1
 

Belɛejjuṭ d yiwen wegrud amecṭuḥ ubliḍ (espiègle), yeḥrec mačči d kra. Seg imi 

ad yekker netta d asfiteṛ, ulac ayen ur d-yesnulfu ara akken ad yeḍs wad yesseḍs 

wiyaḍ.  

  Yiwen n wass iɛewwel-as i Taryel i d yesseɣlin waɛwaɛ ɣef taddart-is. Taryel 

tecuref u tuɣal d taderɣalt, s wesfarfed i d-tettaf abrid-is, i dtessebwa, i d-tett….  er 

tama n taddart, tella yiwet n tneqwlett, ur nelli d ayla n yiwen maca d ayla n taddart, 

qaren-as taneqwlett n webrid win iɛeddan ad ixerref. Belɛejjuṭ iɛerrec s-ufella-s, 

yettrağu Taryel. Xas akken tasemhuyt (sais ǧn) n tbexsisin tfuk, imi Teryel d taderɣalt, 

yebɣa ad yestehzi fella-s. Akken ka   itt-iwala ad teddu, yuli ɣer tqacuct yebda 

yettsuɣu:  

 Win yebɣan ad ixerref ad iɛaddi ɣer da  

Taneqwlett n Belɛejjuṭ teččur d igumma (fruits).  

Taryel mi i d-tesla i yisuɣan, truḥ ad tnadi tibaxsisin. Tesferfud, tesferfud maca ulac d 

acu i d-tufa. Tuli ɣef tneqwlett-nni tkemmel asferfed, teḍmeɛ ad taf kra. Tettali 

tesferfud alammi i d-teṭṭef aḍaṛ n Belɛejjuṭ.  

 Ziɣ d kečč, a yiwen u busbis a yestehzayen fell-i. Arwaḥ fella-k ad ttnadiɣ.  

  Teṭef-it id tger-it deg uyeddid ( ǧutre) s wayes i d-truḥ ad tagwem aman, tcidit s 

wafriwen n bibras.  Tessers ayeddid ɣer wejdir n tneqwlett, tekna akken ad tsu ciṭ 

bwaman seg yeɣẓer. Belɛejjuṭ, akken kan iḥulfa s Taryel ulac-itt ɣer tama-s, aciddi d 

laxyal kan, yesnesred iman-is. Akenn ur tettfaq ara, yeččur ayeddid d ibaɛlalacen. Iruḥ 

yeffer deffir n yiwet n tzeggwart ig llan ɣer rrif n webrid. Mi id tekkes ffad, terra 

ayeddid ɣef uzagur-is tebda tikli. Mi id t-ḥulfa i uyeddid ẓẓay, tenna-as Belɛejjuṭ ad 

yelḥu d imensi i wassa akked uzekka. Mi i tedda kra n yisurifen qerḥen-tt yeẓṛa deg 

uzagur-is.   

 Kkes akin tigwecrar-ik zeg uzagguriw, tqerḥeḍ-iyi.  

                                                           
1
 Djamal. HAMRI, Agaruj n teqbaylit, si tneqqist γer tmacahut, 2004. P. 4. 

 Akken kan i s-yesla, Belɛejjuṭ isuɣed: Muqqel deg uyeddid ma lliɣ!  Tnesreḍ iyi a 

yiwen n umumed, ur ttagwad ad yaweḍ wass-ik, is terra Taryel. 

 Ḥṣu ma yella ṭfeɣ-k ur s-qqar att menɛeḍ. Belɛejjuṭ yuɣal ɣer tidak-is, kan akka yall 

ass netta s ufella n tneqwlett yestahzeɣ ɣef medden. Iqqar -assen taneqwlett n Belɛejjuṭ 

teggar-d igumma deg yal tasemhayt.   

  Yiwen wass, yezha deg texnanasin-is ur iḥulfa i wacemma, almmi it i d teṭṭef 

Taryel seg uḍar. Tger-it deg uyeddid, maca tikelt-a, akken ur yettensar ara, tcud 

ayeddid s icebbuben-is. Belɛejjuṭ yewwet, yewwet akken ad iffeɣ, ur yessaweḍ ara. 

Yenna-as as ass-a ad iliɣ d imensi n Taryel.  

Mi tebweḍ ɣer wexxam, tger-it deg ukufi. Tesferfed si ifassen-is akken ad twali ma 

yesɛa taksumt akken ad teččit. Mi tufa d iɣsan kan, tekker tbeddel takti, tebɣa-t 

iqebbwa ugar n waya. I wakken ad taweḍ ɣer yiswi-s, tettak-as tamment d wudi d 

yiniɣman lɛali.  Belɛejjuṭ yettnarni maca ur ibɣi ara att wali-t Taryel. Akken kra n 

wussan n usaɛlef, testeqsa-t Taryel: Aha kan warri-id afus-ik ad waliɣ anda tebwḍeḍ!  

Belɛejjuṭ immud-as afus n teflut s wayes itett. Tesferfed dɣa tenna-as: Tezgiḍ teqqureḍ 

am wesɣar!    

  Mi ɛaddan kra n wussan nniḍen, testeqsa-t: i tura snaɛt-iy-id ad waliɣ! Tikelt-a 

Belɛejjuṭ imekken-as-d aqeccuḍ, dɣa tenna-as: Tegummaḍ ad tenarniḍ, tezgiḍ teqqureḍ 

am uqeccuḍ! Maca ulac falla-s, ass-a kan ak i d-geɣ deg imensi i yinebgawen-iw. Aṭas 

aya id as qqareɣ  zeken zekka, sarameɣ ad tqebbwiḍ kra, imi ur tebɣiḍ ara,  ula ayɣer 

smeɣṛeɣ aɛabbuḍ-iw aṭas. Ak ččeɣ xas d iɣsan.  

  Taryel tṛuḥ ad tawi m tbaɛlult-nni n yelli-s. Mi i d-tuɣal, tenna-as ad teftel 

seksu, ad teddem Belɛejjuṭ att gzem-it d ticriḥin, att ger-it deg useqqi. Taryel att ruḥ ad 

tawi inebgawen-is, ma ad tuɣal yessefk ad taf imensi ihegga. Belɛejjuṭ illan issel, 

yebda yettergigi, tebwḍ-d tagara-s. Awalen i umi yesla sargagayen. Mi tfuk aheggi n 

isufar, yelli-s n Taryel, tɛedda ɣer ukufi tekkes-as timdelt, temmeɣ tedmed Belɛejjuṭ. 

Akken kan tessers afus-is fella-s, ikerrc-itt, dɣa tsuɣ, tserreḥ-as. Belɛjjuḍ yedmed 

ajenwi i wumi tebra deg isuɣan-is, igzem-as agerjij. Yegzem-itt d ticriḥin, iga-tt deg 

teqwdiṛt ig llan ɣef tmest.     Syen akin, Belɛejjuṭ yelsa iceṭṭiḍen n yelli-s n Taryel, 

yerra taḥacit (bandeau) ɣef tiṭ-is, am akken d bu tbaɛlult.   

Mi i d-yebbwa imensi, iheggad iḍebsiyen send ad awḍen inebgawen, yeggwrad kan ad 

gen aseqqi wad ččen. S yen akin yeffeɣ ɣer berra iheggad tazdemt n yesɣaren ɣer tama 

n wexxam.   Belɛejjuṭ yuli ɣef waddag ig llan ɣer tama n wexxam n Teryel akken ad 

iɛas inebgawen-is. Akken kan i ten iwala yuzel ɣer wexxam akken ad ten imager. 

Akken ur s-ttfaqen ara, wad iban d taqcict, yesiṛqeq taɣwect-is, yesbur amedil ɣef 

uqerruy-is.  

Taryel tefṛaḥ maci d kra. Yelli-s thegga-as-d imensi akken it yebɣa wul-is, inebgawen-

is ad sɛaddin akud ummir (j ǧyeux), ad ččen, ad qesṛen, ad ḍṣen …. Taryel tesnemmer-

itt aṭas.  

  Mi bdan ad tetten, yiwen inebgi yemlal-d akked tbaɛlult n yelli-s n Taryel dɣa 

yekker isuɣ: Ad as tiniḍ d tabaɛlult n yelli-m taki! Inebgawen akk ḥebsen učči, susfen-

d akk ayen illan deg yimawen nsen. Sneqden yiwen, yiwen tabaɛlult-nni, walan akk d 

tin n yelli-s n Taryel. Taryel tessawel i yelli-s. Belɛejjuṭ yesla-d, yugad as faqen, izelli 

iceṭiḍen-is, yuzzel ɣer berra iteddu yettsuɣu:  

 Teryel tečča yelli-s Teryel tečča yelli-s ….  

  Taryel teḍfeṛ-it s tazla, temkerfaf teɣli. Belɛejjuṭ akken kan yekka deg wemnar 

n tebburt, yefka timest i yesɣaren-nni i d-ihegga. Din kan axxam n Taryel yuɣal d iɣed, 

kra n wayen yellan deg-s yerɣa, tedda Taryel akked inebgawen-is. Akka ig fuk 

Belɛejjuṭ imezdaɣ n taddart-is seg twaɣiyin n Teryel.  

                                     Tamacahut n Lunǧa 

 

Σerba  

  Tella yiwet n tmeṭṭut tesɛa dderya d lwacul akk ; baba-tsen d azawali, tamurt ur 

tt-yesɛi deg ara xedmen warraw-is ; Yerna nuhni ẓuwren nezzeh ! Tɛawed-d tadist 

nnig sebɛa lwacul-nni. Σeddan mcawaren deg ugar-asen, nnan-as : « Ma d taqcict i d-

tesɛa yemma-tsen, a neddem iɣunam a nec ḍe ḥ ; ma d aqcic, a neddem iγunam a 

nerwel. » Axa ḍer taqcict ur tbe ḍ ḍu ara did-sen. Ywweḍ-d wass, turew imma-tsen, 

tewwiyasen-d lexber lqabla, tenna-asen :²  «D taqcict i d-tesɛa yemma-twen ». 

Qeɛɛden imar-nni ddmen iɣunam ad ce ḍ ḥen ; ur d-yennerna ara win ara yeb ḍun did-

sen. Deg wassen , saɛezzen-tt nnig kra wayen sɛan ; win i d-yewwin time ḥremt i 

nettat, win i d-yewwin taxatemt i nettat, win i d-yewwin taqendurt i nettat,… Almi d 

yiwen wass, kecment-d temɣarin n taddart, ufan-tt-id d tameṭṭt, meqqert. Nnant-as i 

yemma-s :   

-A flanta, yelli-m d tameṭṭut, ur tettefeɣ , ur tetteddu d teqcicin… Acek ilaq ad tessen 

amek xeddmen medden…Tiqcicin zeddment, gemmrent,  ẓe ḍ ḍent… i teqcict i teɛli 

am tgejdit deg wexxam i wac ?   Qelbent ɣer teqcict-nni nnat-as : - Ffeɣ ad tedduḍ d 

teqcicin ad tezhum Tenna-asent : - Uggadeɣ ma ruḥeɣ ur d-ttaqqaleɣ ara. - Berka, 

berka! Ma truḥ ur d-tettaqqal ara… Nnant-as i yemma-s : - Efk-as kan azarez d 

tqeffact ad teddu d teqcicin ad  tezhu ɣef yiman-is. Tefka-as, yemma-s, azarez tɛell-as-

t deg tqeffact, tceyyeɛ-itt ad teddu d teqcicin. Mi tewweḍ, tidak tekksent-d : Tidekt, 

taɣeddiwt; gezzment-d isɣaren ; Nettat tɛell-d kra n snat n tkeccawn. A s-inint : - Ruḥ-

d a Σerba a nruḥ. - Mazal urɛad ur fukkeɣ. I sent-teqqar. Σawnent-id kksent-as-d kra, 

qqlent ɣer tzedmin-nsent. Heyyant-d iman-nsent ad                                                   

nnejmaɛent ɣer yixxamen-nsent. Nettat tegguma ad tttkessil  akk iman-is. Mi tt-walant 

akken, nnant-as: - Nekkunti aql-aɣ nruḥ, laḥq-aɣen  kemmi. Nutenti ruḥent-d, nettat 

teqqim din tgen almi i d-yeɣli yiḍ, ijba-d fell-as uɣuliw iddem-itt yewwi-tt.  

Tidak mi wḍent , steqsan-tent : - I Σerba anda tella? - Neğğ-tt din-a…Ahat tura ad d-

aweḍ.  



 Ammud n tmucuha 
 
 

 
89 

 

  Terğa, yemma-s, a d-telḥq ulac, truja a dtlaḥeq ulac. Usan-d wayetma-s, tenna-

asen : - Σerba ulac-itt, deg mi teffeɣ deg tiṭ n ssbeḥ ur d-teqqil ! Feqɛen lwacul-nni ɣef 

ymma-tsen, axater ur ten-yerri ara lḥal ad tceyyeɛ ultema-tsen ɣer ccɣel  nutni llan. 

Tkemmel tenna-asen : - A wlidi, d lxalat i iyi-d-yennan seddu-tt d teqcicin ad  telmed, 

yiwen ur idum i wayeḍ. Sukkent-iyi-d nnif ɛeddaɣ ceyyɛeɣ-tt. - I teqcicin-ayi qqlent-d 

neɣ xaṭi ? I snnan. - Qqlent-d ih !  

  Wwin tiqcicin-nni ad d-mlent amkan deg i tt-ğğant, mi wwḍen ufan taqeffact d 

isɣaren i d-tekkes din, ma d nettat ulac-itt. Qqlen axxam nnan-as i yemma-tsen belli ur 

tt-ufin ara. Deg imar-nni d tmexluqt tettru.  

Tɛedda amek ara texdem, tekkes-d tayuga imeqyasen deg yiɣallen-is, tezzenzihen, tuɣ-

d leḥrir mkul ssenf, tger tajellabt; tebda seg-s rrqem, te ẓ ḍa-tt a ḍad s wayeḍ. Win ara 

ikecmen, yini-as : « I  menhu tajellabt-agi a yemma ? » tenna-as : «  I win i d-yerran 

ɛerba. »  

 Ruḥen ɣer wemɣar azemni a sen-d-imel anda teqqel ɛerba. yenna-asen taqcict mazal-

itt tedder, d aɣuliw i tt-yeddmen, izdeɣ deg lḥara: zzin-as sebɛa leswar, teɣleq s sebɛa 

tebbura, mi ara iɛeddi ad igen issemtuttul acebɣub n teqcict ɣef ufus-is bac ma tḥrrek 

ad d-yaki. Xemmemen deg ugar-asen : Yiwen yenna-as : Kkateɣ debbuz tfejju lqaɛa, 

wissen ma zemreɣ a tt-d-rreɣ ? Wayeḍ yenna-as : Ttneggizeɣ sebɛa leswar, wissen ma 

zemreɣ a tt-d-rreɣ ? Wa inna-yas : Leddiɣ sebɛa lemfateḥ, wissen ma zemreɣ a tt-d-

rreɣ ? Wis rebɛa yenna-as : Ttekseɣ-d timellalin s ddaw tsekkurt, ma zemreɣ a tt-d -

rreɣ ? Wis xemsa, yenna-as : Fettiɣ leḥrir deg tzeggart, ma zemreɣ a tt-d-rreɣ ?  

Wis setta yenna-as : Ttḥessiseɣ i nnda, ma zemreɣ a tt-d-rreγ? Wis sebɛa, aneggaru, 

yenna-as : Nekk kkateɣ neccayeb, ma zemreɣ a tt-d-rreɣ ?  

  Msaɛafen  i sebɛa yid-sen, ruḥn ad drren ultema-tsen. Izwar win ittḥessisen 

akken i nnda: - ḥsses-as, ḥsses-as a nnda… - Ulac-it. - ḥsses-as, ḥsses-as a nnda… - 

Atan deg wedrar. - ḥsses-as,  ḥesses-as a nnda… - Atan iqqel-d. - Ëesses-as,  ḥesses-as 

a nnda… - Ikcem axxam-is. - ḥsses-as, ḥsses-as a nnda… - Atan itteffeɣ ikeççem. - 

ḥsses-as, ḥsses-as a nnda… - Atan iɛedda ad igen. - ḥesses-as,ḥesses-as a nnda… - 

Atan issemtuttel acekkub n teqcict ɣef ufu-is. Qeddmen ɣer lḥara, iɛedda win  

ittneggizen sebɛa leswar. Ineggez isbɛa-d zdaxel.  

Iɛedda win ileddin sebɛa lemfataḥ mebla tuccar, ildi-asen tibbura kecmen. Iɛedda-d 

win iferrun leḥrir deg tzeggart, ifra-d acebbub n weltema-s i imtuttlen deg yiɣil 

uɣuliw. Iɛedda-d win  i d-itekksen timellalin ddaw tsekkurt, ikkes-itt-id gar iɣallen-is. - 

ḥesses-as, ḥesses-as a nnda… - Atan idkul-d. - ḥesses-as, ḥesses-as a nnda… - Ini-aɣ d 

anda teqqel. - ḥesses-as, ḥesses-as a nnda… - Atan  ittunag deg lḥara. - ḥesses-as a 

nnda... - Icuk. - ḥesses-as a nnda… - Isfuḥ rriḥa-nneɣ. - ḥesses-as, ḥesses-as a nnda… - 

Atan yeḍfer-d. - ḥesses-as a nnda… - Qrib ad d-yaweḍ. - ḥesses-as, ḥesses-as a nnda… 

- Atan yewweḍ-d. Iɛedda-d win ikkaten  debbuz tfejju lqaɛa, yewwet lqaɛa, teldi, 

kecmen, teqqel akken tella. - ḥesses-as, ḥesses-as a nnda…  

- Iɛedda. - ḥesses-as, ḥesses-as a nnda… - Ibɛed-aḍ. - ḥesses-as, ḥesses-as a nnda… - 

Iqqel-d. - ḥesses-as a nnda… - Atan ittunag deg uxxam-is. - ḥesses-as, ḥesses-as a 

nnda… - Itteddu-d - ḥesses-as, ḥesses-as a nnda… - Atan  ḥe ḍru-t-id. - ḥesses-as, 

ḥesses-as a nnda.- Atan iluḥeq-d. Nnan i win ikkaten neccayeb: “ ɛeddid tura d nnuba- 

k !”Ikkerred fell-as s yiwet n teyyiti iwwi-t-id deg lqaɛa.  

Wwin ultema-tsen, kecmen axxam, tefre ḥ yes-sen  imma-tsen  imi d-rran ultematsen; 

fer ḥen akken did-s.  

 I tura menhu ara yelsen tajellabt ? Kul yiwen seg-sen d nekk! Teqqel d  ḍ ḍrad 

gar-asen. Tessawel-d imma-tsen tenna-yasen: « Tajellabt a tt-iles win i inγan   

aγuliw, win i ikkaten neccayeb, d acu  a kenɛahdeγ alama z ḍiγ-awen akk tijellabin. » 
1

                                                  Σica Semmana 

   Illa yiwen n sselṭan isεa tiqcicin, isεa lwacul. Derrya-s fazen akk ɣef  tmurt-nni, 

axaṭer, ččan xir medden, lsan xir-nsen; yerna ur naεtaben ara. yiwen n wass, yiwen deg 

warraw-is iruḥ ad yesessu aεawdiw deg ugelmim n tala, yufa  anẓad d aceεlal 

ittfeqiqis. Iddem-it, iwaal-at, yenna-as deg ul-is:« Wellah!.....ay anẓad-agi ucekkuḥ, 

alama qaseɣ-t akk i teqcicin n taddart, a tin i wumi i d-yezga alama uɣeɣ-tt! ». yeggul s 

limin d ameqran, tuɣalin ɣer deffir ulac.  

Yewweḍ s axxam yenna-as i yemma-s ayen i illan. Tenna-as: « A mmi, d acu ara k-d-

iniɣ? Ad d-nejmeε tiqcicin n taddart- a ad nẓer. » Nedhen-d akk i teqcicin n taddart, 

tabezɛiḍt tameqqrant; tin iwumi ara qissen anẓad-nni afen mačči d tin, tin iwumi ara 

qisen afen maççi d tin; almi i yewḍen ɣer weltema-s, ufan -d d agla-s! Amek ara 

xedmen?! Netta yenna-as belli yeggul s limin d ameqran ur yettaqqal ara ɣer deffir.  

Mmeslayen imawlan-is, ruḥen heyyan-d ayen i lezmen i tmeɣra, εerḍen medden. Ma d 

nettat ur teεlim ara s wayen yeḍran. Tekcem ɣur-s tyaziḍt  tezreb-itt, tenna-as-d: « Ur 

iyizzarab ara. Efk-iyi-d irden ad ččeɣ, ad ččen warraw-iw, a kem-d-iniɣ i wacu. » 

Teddem irden tefka-as-ten i tyazḍt-nni d warraw-is; ččan almi rrwan, tenna-as-d: - 

Irden-agi heyyan-ten-d ad εellen yessen tameɣra a kem-fken i gma-m! - D acu, d acu?! 

- Awal tesliḍt, ur s-d-ttεawadeɣ ara. -     I tura, amek ara xedmeɣ? - Ass-a ur tesεiḍ d 

acu ara texdemeḍ. Ass-nni deg ara tedduḍ d tislit, ad d-nas nekk d warraw-iw, a 

nessens tafat ad tesseḍlem ddunit, imar-nni a kem-teshel trewla. I s-d-tenna tyaziḍt. 

Twufeq Σica s wayen i s-d-tenna tyaziḍt.  

Yewweḍ-d wass n tmeɣra tislit teqqim deg terkent uzeṭṭa, inebgiwen usan-d mkul 

tama; wa yeεmer urar, wa iceṭṭeḥ....Lḥasun kul yiwen d acu i ixeddem. Taswiɛt 

tneggez-d tyaziḍt-nni tessens-asen tafat., Nutni letthan ttunagen s wacu ara ceεlen 

tafat, tamexluqt terwel-asen ur d-wwin s lexber.  

Ceεlen tafat, ḍallen ɣer terkent uzeṭṭa ufan tislit ulac-itt! Ffɣen ttunagen fell-as; ufan 

lḥerra-s ḍefren-tt. Mi qrib a tt-laḥqen, nettat tewweḍ sdat yiwet n tesfayt tenna-as: “ 

Ldi ay ablaḍ ad tekcem Σica! ». Tettu ur stenni ara Σica Semmana, tenxellaf-as tle ḍ ḍa 

ḍis deg berra. Win ara yawḍen ɣur-s  yini-as, amezwaru d baba-s: -Ldi tabburt a Σica! 

-Ma dag -i tellid d baba, εzizeḍ meεzuzeḍ, ma d tura imi d amɣar-iw wellah ar rẓageḍ! 

Tewweḍ yemma-s, tenna-as:  -Ldi tabburt a Σica !  -Ma dag -i telliḍ .d yemma, εzizen 

meεzuzen; tura mi akka d tamɣart-iw, wellah ar rẓageḍ.. Iεedda-d gma-s, yenna-as:  -

Ldi tabburt a Σica!  -Ma d asmi i telliḍ d gma, εzizeḍ meεzuzeḍ; ma d tura mi akka d 

alus wellah ar rẓageḍ. yewweḍ-d gma-s-nni i inwan a tt-yaɣen, yenna-as:  - Ldi tabburt 

a Σica !  

 - Ma dagi i telliḍ d gma, εzizeḍ meεzuzeḍ; tura mi akka d argaz-iw, wellah ar rẓageḍ 

Iεedda amek ara yexdem, igzem-as taleṭṭaṭ-nni i s-d-yenxellafen akenni. Tenna-as: - 

Ruḥ, a k-yefk Rebbi asennan ɣer tiṭ n tgecrirt, ur yezmir yiwen a k-t-id yekkes, ḥacama 

tekkes-ak-t-id tleṭṭaṭ-agi taεibant! Ruḥen qqlen, tameɣra tewweḍ-d, kul yiwen 

yennejmaε s axxam-is. Ma d Σica, teffe-d deg tesfayt-nni tetteddu ur teεlim anida; 

tbeddel lberr anda ur ttessinen ara. Teqqel am tmattart, deg taddart ɣer tayeḍ ur teḍmin 

imensi-ines,ur teḍmin lembat-is.  

 Almi d yiwen n wass, iεedda-d yiwen umsebrid yufa-tt-id s ddaw uzezzu am tin 

yeεyan ur tezmir ad tḥerrek, yenna-as: - D acu-kem a tamexluqt-agi? - D tameṭṭuyt am 

lxalat nnḍen ur ixuss, ur izad seg-i ucemma. - Zwir a kem-awiɣ s  axxam-iw, atan s 

laman d ḍman, ur kem-i tt-ixussu wayen i tt-ixussun medden. Yerna kemm d tameṭṭut 

ur tmellḥeḍ ara ad tedduḍ deg yiberdan wa ad tedderwireḍ deg tudrin.  

  Yewwi-tt s axxam-is teqqim ɣur-s ddeqs. Yerja ad tenbeddal lεeqliya-s yufa 

ulac, yerja ad terwel ur terwil ara, yerja ad teqqel d tteryel, akken i tt-icukk tazwara, 

yufa xaṭi...Netta iqeddec deg berra nettat deg wexxam, ittaf kullec deg wemkan-is; 

axxam iqbubec; iεuss-itt acḥal yufa-tt d tameṭṭut d wawal. yekker iciwwer imeqranen n 

taddart-is, yenna-asen: - Ay At taddart ad trebḥem, ufiɣ tameṭṭt ur εlimeɣ wi tt-ilan, 

acḥal aya d nettat deg uxxam-iw, ur s-d-kkiseɣ ula d acemma; ula d lhiba muhabet, d 

luham seg-s, bɣiɣ a ttaɣeɣ, uggadeɣ ad iyi-εellen medden d imi, wissen d acu i 

tennim? - Allah ibarek!...yerbeḥ! D acu ilaq  a ttnecawer, a nẓer. Iεell-asen imensi, 

ççan, swan, nnan-as i Σica: - Tiγimit teqqime ḍ γer wergaz-ayi; tqeddec ḍ-as, tberrezḍ-

as, ccedda ur telli ma tedduklem tεellem axxam. D acu i tenniḍ?  

- Isker, isker, ma d nekk ur uksaneɣ ara.  

 Ruḥ a zzman teqqelḍ a zzman, tesεa-d lwacul lhan. Awqet ffɣen berra ad uraren 

sellen i lwacul n taddart ttmeslayen wa yeqqar-as : « nekk  ruḥeɣ ɣer jidda »; wa 

yeqqa-as :« yusa-d jeddi »; wayeḍ yeqqar-as :« yuɣ-iyi-d aya xali »,....Nuhni deg 

leεmert ur d-nnin akken. Ad kecmen axxam kan a s-zzin i yemma-tsen,qqaren-as: « 

Nebɣa ad nruḥ ɣer jeddi-tneɣ Kul nnuba  wacu ssebba i sen-d-tettaf, almi d yiwen 

webrid  ǧ ǧan-d leε ǧeb « medden akk sεan sani, siwa nekkni ulac! » . Imar-nni iger-d 

iman-is babatsen, yenna-asen: - yemma-twen ufiɣ-tt s ddaw uzezzu! - Anda i h-d-tufiḍ 

a nruḥ ɣer din. Ass-nni, azekka wayeḍ tekker Σica zik, theyya aεwin, tessker-d arraw-

is, tenna-asen: - Imawlan llan, zwiret a ken-awiɣ ɣur-sen.  

  Teqleb ɣer wergaz-is tenna-as belli attan truḥ a tt-yaf deg taddart leflani, deg 

uxxam n leflani.  

Tesseḍfer arraw-is tetteddu am tmattart. Tewweḍ ɣer taddart imawlan-is, teqqar :« A 

leḥbab n Rebbi ma tettseddiqem? » Tedda, tedda, almi d axxam-nsen: « A leḥbab n 

Rebbi ma tettsediqem? » Fkan-as-d d acu ara tečč d wacu ara tles. - Wissen ma iyi-

tessensem?  

 ğğan-tt tensa, tečča, mebla ma wwin-d s lexber wi tt-ilan neɣ ansi i d-tekka; ma d 

nettat teεlem s kullec. Wwin-tt sseknen-as axxam, taswiεt almi tettwali yiwen wergaz  

d takummict deg tqernit, teεqel-it d gma-s. Testeqsa-ten d acu i t-yuɣen umexluq-nni, 

wwin-as-d taqsiḍt-nni akken tella,rnan nnanas-d belli ur ğğin ṭbib, ur ğğin ccix bac ad 

yejji, ur yejji ara. - Awi-d kan ad zreɣ. I sen-d-tenna Tqelleb-as i tgecrirt-is s tleṭṭaṭ-nni 

taεibant, s yiwet teyyiti tessuli-as-d asennan-nni 

 Σeqlen-tt d Σica,ḍelben seg-s ssmaḥ, temlal tasa d win turu.
1

                                                        Sfer  Magu 

  

Yella  yiwen n urgaz yerwa; d netta i irwan ɣef  at taddart-is merra; yesεa tamurt, iεell 

ixeddamen. Akken ad ruḥen ad qelεen lbaṭaṭa, ad teqqim tin i ḥekkmen igelzeyam, ad 

εeddin a tt-ḥawcen, a sen-yini: “ tixxert-as, tixxert-as a tt-ččen yilfan msakit; ula d 

nuhni ixleqihen-d Rebbi ad ɛicen!” Awqet ruḥen ad berzen , ad ikker netta ad iḍegger 

tiɛeqqayin n webquq i wakken ad ɛelfen. Akken, akken idum lḥal. Ikker issawel-d 

rrayes-nsen yenna-as : “ A ḥeq Rebbi, ay amexluq-ayi i ɣ-ixedmen akka, awqet i ɣ-

yuḥwaj deg teswiɛt n ddiq alama nsellek-it !” Fkan-s kra n wanẓaden n ccɛer-nsen, 

nnan-as: “ Awqet i ɣ-teḥwağeḍ, zlef cwiṭ deg ccɛer-nneɣ, anda nella a d-nili ɣer ɣur-

k.” Mi ara ruḥen ad megren; ama d irden ama d timẓin, ad ɛeddin ad leqḍen izellifen 

neɣ tirdin; neɣ awqet srewten, ad ɛeddin ad ḥawcen irden neɣ timẓin-nni deg lqaɛa, 

yini-asen: « D acu i d -a i txeddmem   akka!…Anfet i ugeṭṭuf ad yečč ɣef yiman-is! I 

ugeṭṭuf deg wacu ara iɛic?». Akken, akken idum lḥal. Rran lbal-nsen igeṭfen-nni, nnan-

as : « A ḥeq Rebbi, ay amexluq-agi i ɣ-ixedmen akka lxir, wissen ma nessiweḍ a s-

tnerr?!». Ikker iruḥ rrayes igeṭfen ɣur-s yefka-as taḥedduft n weglim-nsen, yenna-as: « 

Awqet i ɣ-tuḥwağeḍ , zlef taḥedduft-agi anda ma yella ugeṭṭuf a d-yas ɣur-k.». Yesɛa 

lmal: Tifunasin, izgaren, ulli, tiɣeṭṭen…Awqet i s-ijaf yixef  a t-yawi i yibelḥurat; 

awqet i s-yetteqreḥ, a t-yezlu a sen-t-yawi. Idum lḥal. Kkren nnan-as: « Amexluq-agi i 

ɣ-yesrwayen akka lɛic, ilaq a s-nerr lxir! Medden neqqen-aɣ, netta islaḥaq-aɣ-d učči 

alma d ɣur-nneɣ». Iruḥ ɣur-s rrayes-nsen yefka-as azeɣṭiṭ n ccɛer-nsen, yenna-as: 

«Awqet i ɣ-tuḥwağeḍ, bexxer ɣef ccɛer-agi, a č-d-tafeḍ zzat-k.». Ad teḥḍer ccetwa. 

Tizizwa, d asemmiḍ, ur teffɣent ara ad gemrent; netta anda ma yufa kra n nnwar neɣ n 

leḥcic azegzaw, a tyawi a t-isers ɣef yimi n teɣrasin. Idum lḥal akken. Ttwallhent 

tzizwa, nnant-as: « Amexluq-a i -ixeddmen akka, deg wass-a, a win yufan yiwen a s-

yerr lxir». Iruḥ ɣur-s ugellid n teɣrast, iwwi -d id-s kra n tafriwin-nsent, yenna-as: « a 

mmi, lxir texdemḍ-aɣ a k-t-yerr Rebbi, ahenta tafriwin-agi, awqet i ɣ-tuḥwağeḍ, zlef-

itent kan a d-nas.»  

Mi ara iẓer ijudar ttḥewwimen-d, ur ufin d acu ara ad ččen ulac l ǧifa, ulac ssyada, 

ittmudu-asen kra yufa : Ama d tazart, ama d izimer mi ara yetteqreḥ qrib ad yemmet, 

ama d ayenni ḍi. Ur qqimen ara i ccer daya. Almi d yiwen wass, inna-as rrayes-nsen: 

«Amexluq-agi, wellah a sidi ar ibedd γer γur-neγ; yettawi-yaγ-d lɛic, iɛell-aγ anezgum. 

Iruḥ γur-s ifka-as kra wafriwen n rric-nsen, yenna-as : « Awqet i γ-tuḥwaǧǧeḍ, bexxer 

γef wafriwen-agi anda ma nella a dnili γer γur-k ».  

      Ruḥ a zzman teqleḍ a zzman, uhmen medden deg leɛqel i s-yefka Rebbi. Kkren 

nnan-as : « Ur neḥsi ara yella yiwen deg lqaɛa n Rebbi izmer ad yessefqeɛ amexluq-

ayi ! » Gar-asen tella settut tsell i wayen ittmeslayen. Tekker d acu ara texdem, 

amexluq-nni innum iseswway aɛudiw-is deg ugelmim n tala, tewwi ticibuḍin a tent-

teççar deg tala, yiwet gar tcibuḍin-nni tefla; teççaray tidak ur nefli ara, tesni-tent ta 

zzat tayeḍ, tẓerreb-as i webrid issekcamen γer tala,teǧǧa tin iflan almi i d-luḥeq ad 

issew aɛudiw-is, tebda zeɛma teççaray-itt : ad tesmir aman deg yimi, tekken-d deg 

tefli-nni. Yenna-as : - A yemma jidda, eǧǧ-iyi ad seswweγ aɛudiw ata yemmut deg  

ffad. - Rju ad ççareγ ticibuḍin-agi i iqqimen akka. Is-tenna - A yemma jidda, kkes tiya 

γef lqern, aɛudiw iffud; teḍallayeḍ  deg-s irwa a ǧelleb. Aɛudiw-nni deg ffad i iffud, 

iẓdem ad isu,  iɛedda γef  tcibuḍin-nni  irẓa-tent akk. Tefqeɛ deg wayen teẓra, tenna-as: 

« D acu tuhmeḍ akka deg iman-ik, d keçç i yuγen Ssfer Magu ?!»  

       Deg wassen d weqcic tenbeddal ssifa-s; temger-as-d deg wul-is: D menhu i d 

Ssefer Magu-agi?! Ikker isteqsay medden anda tella  Ssfer Magu. Yiwen ur s-d-yefki 

lexber -iseḥḥan. Amek ara yexdem? Irra iman-is d amaḍun, iγli-d fell-as igenni. 

mḥeyyaren imawlan-is, deg teswiɛt n teswiɛin tenneqlab yes-s ; ad as-awin učči ad 

yeggami, a s-awin tissit ad yeggami. Yeqqarasen: « ur tesseγ ur tetteγ  ḥacama tussa-d 

yemma jidda ad iyi-d-teɛell af ḍir-uqessul ! ». Ceyyɛen γer ssettut ad truḥ s ssur d 

ẓẓerb. Tewweḍ, tɛerra γef yiγallen-is, tsers-d tarbuyt, tqas-d awren; taččuyt γef lkanun 

tebda aɛrak. £er wacu i ixemmem netta? Iddem tirgit iger-itt deg terbuyt, tensa akken 

γef urekti-nni, temmug d tafawett d taberkant am uxunfes, inna-as: - A yemma jidda, 

imger uxunfes zdaxel n terbuyt ! - Amek amek...Ah i iḍran ! Tetteddu ad teddem 

taγemǧayt ad tekkes yes-s tirgit-nni, inna-as : - Xaḍi…Ïḍɛam-iw ur t-itteḍḍas ara 

tγemǧayt, d tabubust-im i  d tazeddgant. Tger afus-is ad tekkes tirgit-nni, ineggez i 

ḍḍef-as afus-is s ufel n tergit-nni, terγa, tenna-as a s-iserreḥ yegguma. Inna-as: - Ur 

kem-ttserriḥeγ ara alama tenniḍ-iyi-d menhu i d Ssfer Magu-agi, d wanda i tettili. - 

Ssfer magu-agi d ayen i wumi ur tettawḍeḍ; attan akkin i sbɛa lebḥur. I stenna.  

       Ikker yuγ-d taggmatt, izla-tt, isers-itt γef yimi n lbir, anda nnumen ijudar ttasen-d 

ad swen, yeqqim din yettraju. Atna rsen-d ijudar-nni ufan-t-id akken din. eččan, swan, 

inna-asen: - Bγiγ a iyi-tawim γer tmurt anda tella Ssfer Magu. Ikker yiwen gar-asen 

yenna-as a t-awiγ. Ad d-yawi yid-s  aɛwin, deg-s : Sebɛa tefḍirin, sebɛa tecriḥin. 

Axaṭer ad zegren sebɛa lebḥur d sebɛa idurar ; Kul mi ara ad yezger yiwen lebḥer d 

wedrar ad yečč tafḍirt d tecriḥt. Xedmen lweɛd anda ara mlilen i uzekka wayeḍ. 

Azekka-nni myafen anda ɛellen lweɛd, irkeb, i ḍḍef deg tuyat-is, qelɛen. Fukken yiwen 

n lebḥer d yiwen n wedrar,  ḍren ad ssertiḥen wa ad ččen; ifka-as i yijider-nni  

tacriḥt d tefḍirt, yečča ayen i d-yewwi i yiman-is. Fukken učči kemmlen abrid-

nsen…Akken almi d lebḥer aneggaru, teγli-as yiwet n tecriḥt. Iɛedda ikkes-d nnsib deg 

tugett weksum u ḍar-is. remεarḍe ad ččen, akken i nnumen xeddmen kul mi ara fakken 

lebḥer d wedrar, kemmlen abrid-nsen almi wwḍen γer wemkan, yenna-as ijider-nni: - 

Ata ssaw ḍeγ-k-id γer wemkan i γef i nemsefham, d acu kan  tacriḥt-agi taneggarut 

txulef timezwura; melliḥet aql-iyi ffudeγ. - Deg u ḍar-iw i tt-id-kkseγ, taqeddiḍ i kd-

wwiγ tazwara teγli-iyi.   I s-yerra. Inḍeq ijider-nni yenna-as: - Lxir i γ-texdemḍ akk, 

tessegraḍ tseččeḍ-iyi ula d aksum-ik! Tura  tagi tɛedda, ma tuḥwaje ḍ-iyi teɛlemḍ d acu 

ara texdemḍ. - Tefra. I s-yenna. Ijider-nni ibren-d, netta ikemmel abrid-is yettunag  γef 

Ssfer Magu;  iteddu isteqsay.  

        Mlan-as-t-id. yewweḍ, yufa aɛessas, iɛqel γer wacu i iruḥ, izwar-it-id s tmeslayt, 

yenna-as : « Ur tettensethaleḍ, a mmi, ad yennernu uqeruy-ik γer l ḥara-ayi…! L ḥara-

agi deg i teḍallayeḍ akk tebna s iqerruyen n wid i d yusan ad aγen Ssfer Magu. Ssel 

ḍan-agi a mmi yusan ad aγen Ssfer Magu. Ssel ḍan-agi a mmi, illi-s iɛell-itt kan d 

cciɛa, ur tt-yettak i  ḥedd. Ma tuγeḍ rray-iw, qqel ansi i d-tekki ḍ. » - Amek  …ad 

iqqim kan a iyi-ikkes aqerruy ? I s-yerra. - Xaḍi, a s-yecreḍ kra n ccerḍ ma ur yezmir a 

t-yexdem, a s-yekkes  aqerruy. - Nekk ad qeddmeγ, ma teččur-iyi ad mmteγ, ad 

mmteγ. - Zwir a k-skecmeγ mi tebγiḍ akka. Issekcem-it zdaxel n leqser, imugger-t-id 

sidi Sselḍan, yenna-as-d : - D acu tebγiḍ a mmi? - A sidi Sselḍan usiγ-d a k-s ḍulseγ; a 

iyi d-tefkeḍ yelli-k. - Nekk, yelli-agi a tt-fkeγ ad tezwej, ur tt-ttɛelliqeγ ara am  

tmegḥelt, ama i keçç ama i wayeḍ, d acu wissen ma ad tzemreḍ i ccer ḍ-iw ? I-s-d-

yenna Sselḍan-nni. - Mel-d ccer ḍ-ik, ad nẓer. Iwwi-t γer yiwet n lu ḍa ur tt-id-

qeḍḍɛent ara wallen, yenna-as :  

-Tsekdeḍ luḍa-agi  …Nekk, win yebγan ad yaγ Ssfer Magu, bγiγ a d-kkreγ azekka a 

tt-idafeγ tekrez! - Qebleγ. Ifka-as agelzim, iɛell-it s uffel n tayettis, i  ṭṭeḍef abrid-is 

qbala γer luḍa-nni. Yewwet kra n snat neγ tlata n teyyitiwin iḍegger agelzim-nni izga-d 

γef lqern. Llan kra medden din iγaḍ-iten ; ttmeslayen deg ugarasen qqaren-as: «I d-

yettrajun deg umexluq-agi meskin… Ur yettnestahel! ».   Iγli-d  ḍḍlam, medden akk 

nnejmaɛen γer yexxamen-nsen,  ḥedd ur-d-yeqqim deg berra. Issenser-d kra n 

wanẓaden n yilfan issreγ-iten; anda ma yella yilef yusa-d γur-s. Immeslay-as-d rrayes-

nsen, yenna-as: - £er wacu i γ-d-teγriḍ? - Bγiγ,…teẓriḍ luḍa-ihin, bγiγ γer uzekka 

ssbeḥ ad teqqel d  taberkant. Bdan afendel; qelben-as akk udem-is i luḍa-nni qbel ad 

yali wass qḍan ccγel-nsen. D awal i s-d-nnan ass izwaren i s-d-ssegran : «Awqet i γ-

tuḥwaǧǧeḍ, teɛlemḍ d acu ara txedmeḍ.»  

        Ssbeḥ, kkren-d, Sselḍan d ixeddamen-is, ufan-d luḍa-nni tekrez. Yenna-as 

Sselḍan-nni deg wul-is: «Wellah ar yewwi-tt ! »  Yewweḍ-d γur-s Sselḍan-nni yenna-

as-d:  - A k-d-iniγ, mačči  ḥaca wagi i d ccerḍiw, llan xila ! - Ihi ini-d a nẓer. I s-yerra. 

Indeh γef ixeddamen-is a d-awin xemsa iculiḍen n yerden, Xemsa n  temẓin, xemsa 

ujilban, xemsa ibawen, ixle ḍihen merra, yenna-as: « Tura fren-iyi-d kul tirect weḥd-s; 

nekk win yebγan Ssfer Magu , γef webri-agi ara d-iɛeddi. » Xelḍen-as-ten deg wennar, 

netta yebda afran ; sin iɛeqqayen n temẓin deg tama, sin n ujilban deg tama, sin n 

yerden deg tama, sin ibawen deg tama-nniḍnin. Akken imsefraqen lγaci , kul yiwen 

yennejmaɛ γer wexxam-is, issenser-d tiweṭṭufin-nni ugeḍḍuf izlef-itent. Anda ma yella 

ugeḍḍuf yusa-d.  Wwḍen i ḍleb seg-sen a s-fernen ageddud-nni kul tatirect tesfa    

iman-is. Urɛad ur yuli wass, igeḍfen-nni qḍan ccγel-nsen; kul tirect temmug  weḥd-s. 

Icker-iten imi tsellken deg ccγel-agi-ines. Kkren-d ixeddamen-nni ruḥen ad ssejbun γef 

umeγbun-nni, teddun qqaren-as: «Ah...! Ur yettnestahal umeγbun n twaγit, a t-yeçç 

ujenwi…meskin, lebha, lmeɛna ! Luḥqen ufan kul tirect tesfa weḥd-s. Qqlen γer 

Sselḍan-nni nnan-as: « A sidi Sselḍan, atan kul tirect yerra-tt γer wemkan-is ! » yenna-

as deg wul-is : « Wellah ar yewwi-tt !»  Iruḥ γur-s yenna-as: « A k-d-iniγ a mmi, lḥara-

agi merra s iqerruyen n wid i d-isewwmen illi-s s tebna ; bac a tt-id-tawiḍ kan  ilaq ad 

tkerrceḍ uzzal. Mazal γur-i ccuruṭ- nniḍen. »  Indeh γef ixeddamen-is ad d-awin azger 

a t-zlun; aksum-is a s-tefken a t-yeçç, aglim-is a t-ççaren d aman a ten-isu. Ilaq azekka 

wayeḍ aksum-nni ad yettmečč, aman-nni ad ttwaswen. Wwin-d azger zlan-t, aksum 

sersen-t deg tama, aglim-nni ččuren-t d aman ɛellqen-t am uyeddid.  Igzem azeγḍiḍ n 

tasa isseknef-it akken  ḍallayen; ismar-d tiqit n waman yeswa-tt, Yeqqim yettraju ad d-

yeγli  ḍḍlam. Bdan medden ttemsefraqen, iḍ iγelli-d, iqqim-d weḥd-s. Ikkes-d deg l ǧib 

ujellab-is kra n ccɛer ibel ḥurat izlef-it; nnejmaɛen-d  merra.  Azekka-nni, indeh 

Sselḍan γef ixeddamen-is ad ssejbun γef umeγbun-nni amek i s-teḍra…Ufan aksum-

nni yettwaçç, aman-nni tiqqit ur d-teqqim. Qqlen γer Sselḍan wwin-as lexber, iruḥ-d 

γur-s afus aḍar, yenna-as: « Ahenta ttesɛa uttesɛin n teslatin tis mya d nettat,  ḥejbent 

merra; ma tezgiḍ-d seg-s awi-tt; ma ur d-tezgi ḍ ara tettusayaleḍ deg tukksa uqerruy.» 

Issufeγ-as-d mya teslatin lsant yiwet n lebsa, anitti i d Ssfer Magu …Ikkes-d tafriwin 

n tzizwa izlef-itent, atenta usant-d tzizwa d aganfu. Imla-asent anezgum-is, nnant-as: « 

Ishel ccγel-ik, yiwet seg-nteγ a tt-truḥ, s ufell n tin γef i tres d tin i d Ssfer Magu.”   I 

ɛuss tizizwit-nni, anda t ḥerrek a ttyeḍfer yiwen ur s-yettwaleh siwa netta. D ta, maççi 

d ta. D ta, maççi d ta. Almi i iwweḍ γer tin i γef i tres tzizwit, inna-as : « D ta » - Ahat 

maççi d tin ?! I s-yenna Sselḍan-nni. - Nniγ-ak d ta. Inna-as : « Attan d agla-k, tura 

ɛelmeγ belli kečč d anezmar n  yiman. Atna waklan-agi ad ɛussen fell-awen, d yitbir 

awqet tuḥwajem kra ketbet-d. 
1

                                                         Baba inuba  

yella yiwen n umγar, ɛellen-d at taddart-is luziɛa, netta yeqqim deg tejmaɛt, akken i 

ttferrqen, yuker-asen tunett. iɛedda ad ikker, sidi Rebbi i ẓẓa-as imesmaren, ur yezmir 

ara ad i ḥerrek. Ruḥen akk netta iqqim din. Ikker ibna-as mmi-s taxxamt deg wemkan-

nni.  

Amγar-agi yesɛa  yelli-s d nettat i s-dyettawin imensi, yesɛa amcic yettwanas-itt ; 

awqet  i d-tusa a s-d-tawi imensi, teqqar-as : « Ldi tabburt, a baba inuba, a baba inuba ! 

» Netta a s-yini : « Sçençen tizebgan-im, a yelli γriba. », A s-yeldi tabburt, a s-tefk 

imensi ad yeçç.  

Almi d yiwen webrid, imeyyez-itt-id bel ḥaret a tt-yečč. Mi d-iruḥ γur-s, yenna-as s 

taγect d tazehrant :  

- Ldi tawwurt, a baba inuba, a baba inuba ! Immeslay-d umγar-nni, irra-as : - Ruḥ, ruḥ, 

ɛeqleγ-k ay afuḥan uqemmuc !  

Irauḥ bel ḥaret-nni γer ccix lmujerreb, yenna-as : - Ittwameyyez-iyi-d yiwen a t-ččeγ, 

iɛqel taγect-iw, amek ara xedmeγ ? yenna-as-d ccix-nni : - Ruḥ zlu izimer γef uglim n 

tassemt, tessemdiḍ aqemmuc-ik i ugettuf ad yessenqes deg tezher n taγect-ik, a tt-irqiq. 

 Iruḥ ixdem akken i s-d-yenna, almi i i ẓra rqiqet taγect-is, iqqel texxamt n wemγar-

nni, yenna-as :  

 - Ldi tabburt a baba inuba,a baba inuba ! - Sçençen tizebgan-im, a yelli γriba. Inna-as i 

wemcic-nni i t-yettwanasen akken : - Ldi-as tabburt ! yenna-as wemcic-nni : - A baba 

amγar, wagi d belḥaret, a γ- yečč - Nniγ-ak ldi-as tabburt, niγ a k- xebḍeγ s tɛekkazt-

agi ! - Aγenta, a s-ldiγ tabburt, nekk ad ffγeγ s  ṭṭaq.  

Iruḥ wemcic-nni ildi tabburt, izzenter, ikka s  ṭṭaq. Ikcem-imar-nni belḥaret γer 

wemγar-nni a t-yčc, yenna-as :  

-Anisi ara k-bduγ ? yena-as : - Bdu-iyi deg  yifassen i ikkren  ad sewwḍen amcic !  

yenna-as-d : - Anda ara qqleγ  ? yenna-as : - Qqel γer uqemmuc i  iɛeggḍen fell-as !  

Kra n cwiṭ kan, tusa-d yelli-s tewwi-as-d imensi, teγra-as : « Ldi tabburt, a baba inuba, 

a baba inuba ! »  Tesla i ssut yessawal-as:  « Ruḥ…ruḥ, baba-m ičča-t waγzen ! »  

Terwel ur teɛlim anida tetteddu. Tuggad. I ḍfer-itt bel ḥaret-nni. S akken i teḥzer a tt-

id-       ilaḥeq, tuli s ufell n ssejra. Mi iluḥeq izzi, izzi i ssejra-nni, yufa ulansi i syekk, 

iɛedda inna-as :  

- Ma ur kem-d-ihuzz waḍu n ssif, a kemd-ihuzz waḍu n lexrif ; ma ur kem-d-ihuzz 

waḍu n lexrif, a kem-d-ihuzz wa ḍu n ccetwa ; ma ur kem-d-ihuzz waḍu n ccetwa, a 

kem-dihuzz      waḍu n rrbiɛ. Gana, gana kan, a kemççeγ.  

Iruḥ iɛus-itt-id γef bɛid. Σ¦eddan-d syen kra  n medden, tenna-asen : 

 « Lqafla n yemnayen n yemnayen, wi i ẓran xuya wi ur n ḥemmel baba yečč-t waγzen 

! » Nnan-as-d : - Ur t-neẓri ara. Tɛedda lqafa-nni, tusa-d tayeḍ, tendeh-asen :   - Lqafla 

n yemnayen n yemnayen, wi i ẓran xuya wi  ur nḥemmel baba yečča-t waγzen . Nnan-

as-d : - Ata γer deffir, ata γer deffir.  

Almi i d-tɛedda lqafla  deg i -ḍ yedda gma-s, teγra : - lqafla n yemnayen n yemnayen, 

wi i ẓran xuya wi ur n ḥemmel  baba yeçça-t waγzen ! Inḍeq-d gma-s, yenna-as : -¦ 

Σawed-as-d, ɛawed-as-d ! Tenna-as : -Lqafla n yemnayen n yemnayen, wi i ẓran xuya 

wi ur n ḥemmel baba yečča-t waγzen. Yenna-ase-n : -Aql-i, d nekk. Iwweḍγer γur-s a 

tt-yesteqsi, yenna-as :  

-D acu  i kem-yessulin s ufell n ssejra ? ers-d ! – Xaṭi, atan ansi iyi-d-iɛus ad iyi-ečč ! 

Iqqar-iyi : Ma ur kem-d-ihuzz waḍu n ssif, a kem-d-ihuzz waḍu n lexrif ; ma ur kem-

dihuzz waḍu n lexrif, a kem-d-ihuzz waḍu n ccetwa ; ma ur kem-d-ihuzz waḍu n 

ccetwa, a kem-d-ihuzz     waḍu n rrbiɛ. yenna-as : - Qqim dagi, tura ad d-qqleγ.  

Iruḥ axxam ikkes-as i weγyul, iqqen-it, ifka-as ad yečč, iddem agelzim d lmesḥa, yuγ 

abrid-is γer ultema-s. Iγza s ddaw n ssejra-nni  amdun meqqer, ifka-as i weltema-s 

yiwen uderbal, yenna-as : - ḍegger-d aderbal-qgii am tin ara ad dyeḍren. T ḍegger 

aderbal-nni, win isseqleɛd, ittγil d nettat i d-yeḍren ; iwweḍ-d γer din kan, imger 

zdaxel wemdun-nni, iγli fell-as s teyyiti  almi i immut, irra fell-as akal, taqcict 

tensellak ifukk fell-as lxuf. 
1
 

                                               Zinet am lfeṭṭa  

  

   Tella yiwet n teqcict d tagujilt, ur tesɛi yemma-s, ur tesɛi baba-s ; ur tesɛi 

ayetma-s. Tettɛic kan γer ɛmumi-s, ttceyyiɛen-tt ad tezdem isγaren, γer 

wagam…Tqeddec-asen d aya.  

 Yiwen wass truḥ ad tawi isγaren, temmuger aγuliw tefjeɛ seg-s. Tuggad a tt-yečc. S 

akken i tt-yeẓra akken tettergigi deg lxuf, tγaḍ-it , yenna-as :  

- D acu i kem-d-yewwin γer da a taqcict ? Adrar-a ur t-id- ttawḍen ara imeqranen, 

xellef     ibezḍuḥen ! - Nekk d tagujilt γef yiman-iw, ttceyyiɛen-iyi-d ɛmumi, d nutni 

iyi-d-yennan : «  Ruḥ γer wedrar n leflani awi-d isγaren. » Dayen iyi-d-yewwin. Nekk 

ur ssineγ i kra…Mi k-d- ẓriγ uggadeγ. I stenna. - Ur fe ǧǧeɛ, ur ttaggad. Σuhdeγ-kem 

ur kem-yewwiγ kra s γur-i ! Zwir a kem-awiγ a kem-ɛelleγ d yelli, tefra !? - Ur 

uksaneγ ara ! I s-tenna. Tedda yid-s ; tqeddec-as,  

teggan, tettett; teqqel d lall n wexxam ; tettwassen γer medden d yelli-s n uγuliw, 

muhab-t γas tbeɛɛed γef uxxam-nsen. Tettekkes anezgum.  

Yella yiwen n mmi-s n Sselṭan, yesɛa tizimert ɛziz-t fell-as, irqem-itt s lfeṭṭa, yettḥibi a 

tt-id-   i ẓẓuγer ad izuxx yes-s. Awqet i d-tɛedda zzat-s teqcict-nni, a tt-iqabeḥ; yeqqar-

as :  «  A yilli-s uγuliw ! » Yettγiḍ-itt l ḥal, ur s-iɛeǧǧeb ara wayen i s-d-yeqqar. Yerna 

mačči d yiwen wass. Kra wussan ittwalleh seg-s uγuliw-nni tettenẓaẓ, teḍɛef akk. 

Isteqsa-tt, yenna-as:  

- Dacu i kem-yuγen a zinett lfeṭṭa ? - Kra ur yelli. I s-terra. – Xaṭi, mli-yi-d ma ulac ad 

yerreẓ lɛahed-nni i kem-d-fkiγ. D acu i kemi-s ḍaɛfen akka? - Ttɛayaren-iyi medden ! 

Awqet ffγeγ a iyi-inin:” A yilli-s uγuliw!”. - Menhu d wa , i izhuren, iqqar-am-d akka?  

- D yiwen i ẓẓuγur tizimert terqem s lfeṭṭa.  

Issen-itt. yeɛlem belli d mmi-s n Sselṭṭan; d netta i yuhmen  deg yiman-is, iɛelleq 

icruren n lfeṭṭa i tzimert-is. Issawel-as uγuliw i teqcict-nni, yenna-as :  

 - Awqet i kem-d-yenna :  « ay illi-s uγuliw ! », ini-as : « Aksum n tzimert-ik, a tččen 

iqeffafen-iw ; taglimt-is, a tt-ɛelleγ d tasumta i leɛmer-iw”.    

Kra n yiwen wass ,neγ yumayen, temsugger-it i ẓuγer-d tizimert-is. Tettraju kan a tt-

id-ilaɛi. D tin i yellan; yena-as :«  a yelli-s uγuliw ! » Terra-as akken i tt-iwessa 

uγuliw-nni : « Aksum n tzimert-ik a t-čcen iqeffafen-iw ; aglim-is a t-ɛelleγ d tasumta i 

leɛmer-iw. » Tenna-as kan akka tuttɛedda.  

  Σeddan wussan... Taswiɛt almi i d-yeγli, mmi-s n Sseṭṭan, d amḍun. Ur yeǧǧi  

ṭebba, ur yeǧǧi lecyux bac ad yejji, kra ur d-isudd ; yiwen ur s-d-yufi lehlak-is. Kkren 

steqsan-t γef l ḥala i yella akka, yenna-asen:  

 -  Nekk bγiγ ad aγeγ yelli-s n Sselṭṭan! I sen-yenna. - Ah, ah… Medden regglen γef 

yiγuliwen, kečč a s-tru ḥeḍ afus  a ḍar. Ayen i d-tcerḍeḍ a t-neqbel, ma d taluft-agi ur 

s-d-ttɛawad ara. - Nekk ma ur uγeγ ara uγuli-s n uγuliw ad nγeγ iman-iw !  

Yuγ l ḥal aγuliw yeggul deg mmi-s n Sseṭṭan alma yekka deg  ufus-is alukan ad yeffer 

deg ufareẓ n tmellalt.  

Yekker Sselṭtan iruḥ γer imeqranen, izla aɛejmi annect-is annect, i ẓra-ten,  ṭṭefen 

iberdan-nsen γer wexxam uγuliw. Kkan-as tabburt bdan afessel deg umeslay : « Nesla 

yess-k d argaz n lɛali, aql-aγ newwi-yak-d aɛejmi, iceyyeɛ-aγ-d γur-k sidi Sselṭṭan, 

inna-ak : « ad iyi-tefkeḍ yellli-k immi. »  

Ixemmem kra n cwiṭ, irfed-d aqerruy-is yenna-yasen:  

- Ih, a s-tt-fkeγ…besseḥ ma ad yeqbel ccerṭ-iw!? - D acu i d ccerṭ-ik? - Ad d-yas netta. 

I netta imi ara ad iniγ.  

Iruḥ sselṭtan-nni, d l ḥal i t-yerran, yenna-as:  

- D acu i d ccer ḍ-ik? - Ccerḍ-iw ata: Lbir-agi, a iyi-tetteččareḍ d idammen awqet  

ffudeγ ad suγ.  

Iqqel γer mmi-s, yenna-as: - A k-yehdu Rebbi a mmi,  tixxer-aγ deg uγuliw-agi ! - 

Tameslayt d tin i k-d-nniγ, ur ttaqqaleγ ara γer deffir.  

 Irra-t l ḥal iwwi taqeḍɛit ileγman izla-tt deg lbir-nni i s-d- yesken mi iruḥ γur-s abrid 

amezwaru. Ur yeççur ara, yerna taqeḍɛit n wulli. Ur yeççur ara almi i yerna taqeḍɛit n 

yiɛudiwen .    

 - Tura d tizimert-nni n lfeṭta ara yemmezlen ; aksum-is a t-čcen  iqeffafen, Taglimt-is 

ad temmag d tasumta i teqcict.    Yeqbel sselṭtan s ccerḍ uγuliw ; yerra-t l ḥal, d mmi-s 

i yezwaren nnif-is.  Zinett Lfetta tenna-as i uγuliw: - Tura nekk ma zewjeγ acemma ur 

tessineγ. - Atta ddwa ad ddubzeγ ; atta tayeḍ a ddkuleγ. Ad suγ tagi i s ara ddubzeγ 

akka, feqqer-iyi, tgezmeḍ azeγḍiḍ n wefwad d yiwen uzeγḍiḍ n wul ; kbeliten deg 

lkaγeḍ…  Tegguma ad t-ittfeqqer, yeggul seg-s. - Ukan ur iyi-tettfeqire ḍ ara ad yeb 

ḍel lewɛed. I s-yenna. Txemmem, teqqel tuγ rray-is. Mi i tittfeqqer, tekkes-d aftat n  

tasa, wefwad d wul, txaḍ-it, tessew-as ddwanni i s ara ad d-yedkul. Mi d-yedkul 

yenna-as:  

- Mi ara kem-yeɛreq kra, ddem kra deg wul, kra deg tasa, kra deg wefwad,  

 ḥukk-iten deg yifassen-im, ayen ur tessineḍ ara ad t-id-tessenḍ imar-nni. 

                                                                  Tteryel  

  

yella yiwen n urgaz d aẓawali, yesɛa sin lwacul d ibezḍuḍen, s tmeḍuyt-is d netta 

rebɛa. Argaz-agi, nnuba ad yexdem, nnuba ad yeqqim; ɛzizet lxudma, immug imensi 

yezzarab imekli. Almi d yiwen webrid, s akken ur yufi ara lxudma, netta kra n ssenɛa 

ur tt-yesɛi, irauḥ ad yetter anda ur t-ssinen ara medden, ur yettemlil ara d it tmurt-is. 

Iteddu almi yewweḍ γer yiwet n taddart texla-tt tteryel ;  ḥedd ur ttyezdiγ ! ibda andah 

: «  ay it taddart, ma tettseddiqem kra ! » Taswiɛt temlal-it-id yiwet n tteryel tenna-as : 

« Lɛeslama a mmi ! » Truḥ teǧǧa-t kra n teswiɛt teqqel-d, tewwi-as-d ayen i wumi i 

izmer ad t-yeddem d nneɛma : iwzan, awren, zzit…Tenna-as : « awqet i tekkiḍ akka 

qqel-d, aweḍ-d γer γur-i, ad ak-d-γiteγ s kra, ad terfedeḍ iman-ik. » Ur t-id-tewwi ara 

ddunit deg lefreḥ. Tameḍḍuyt-is tɛell-as anezgum mya ur dyennejmaɛ ara zik ; ur 

yennum ara i ṭtewwil akk annect-a. Mi i ikcem axxam-is, tessefqsa-t-id tmeṭṭut-is :  - D 

acu i k-yeǧǧan almi  d tura   

- Ass-agi, yessemlal-iyi Rebbi d yiwet n tmexluqt…  ẓer-d  acu i d-wwiγ ! Kra n 

wussan kan ata yekka-as tabburt. Tγat-it-id nnig wayen i d-ibubb abrid amezwaru; 

rnan mmeslayen ddeqs, tenna-as : -  A mmi, mya tamurt, γef ara teqqimeḍ din ulac; 

agurbi-nni n wexxam kan ur     tufiḍ; taxeddimt ulac, nekk γur-i tamurt, γur-i lerzaq, 

awi-d tameṭṭut-ik d warraw-ik, taseḍed γer da. Ad ak-d-fkeγ tamurt, ad ak-d-rnuγ 

axxam. - Ur uksaneγ ara. A kemm iyi-ɛellen akka deg yigenni, yemma  temmut, kemm 

deg umkan-is !  

Iwweḍ γer tmeṭṭut-is imla-as ayen i yeḍran d wayen i mmeslayen netta d tmexluqt-nni. 

Tameṭṭut-nni-ines, ur s-yečc u r ara ull  

lexber i s-d-yewwi. D acu, netta iṭtef deg wawal-is, ur iɛell ara rray n tmeṭtut-is d 

ccγel. Yeqqel γer tteryel-nni, yenna-as : - Atan tameṭtut-iw ur tecrih ara deg wayen iyi-

d-  tenniḍ…! - Kkes anezgum mmaḍi, ad ak-d-fkeγ nnig wayen i k-d-nniγ, yya-d kan. 

Iruḥ-d γer wexxam-is, yenna-as i tmeṭṭutt-is: - Kker fell-am ! Sidi Rebbi issuli ass 

fellaγ, kemm tebγiḍ ad aγ-terreḍ d aksar; nekk anda ufiγ lɛic-iw ad ruḥeγ ! Wwin akk 

igerwizen i yuḥwajen; kkren ruḥen. Wwḍen temmuger-iten-d s yiles aẓidan d wudem 

amencerḥan. Tessawel-as i  tmeṭtutt-nni, tenna-as : - Kemm d tameṭṭutt n wergaz-a…   

A yelli iγaḍ-iyi, yerna iɛjeb-iyi wudem-is, nniγ-as yya-d ad ak-fkeγ tamurt, ad ak-rnuγ 

axxam. Ur yettensethal ara a yelli, sser, iγil ! Tewwi-ten, tessken-asen axxam. 

Tessken-as i wergaz tamurt anda ara yeklu ixeddem ; ma d tameṭtut, tella d teqwirin. 

Iɛedda lḥal, qqimen din ddeqs. Tuwet tmeṭtut-nni γef warraw-is tufa-ten ur lhin ara akk 

; mebɛed mi illan gan annect, qqlen-d imɛac! Yerna tura rwan aγrum, ayefki d wayen 

bγan. ur tcuḥ ara fell-asen, mačči am akken assmi i itetter baba-tsen. 

Txemmem…txemmem, temger-as-d deg wul-is, d acu i d arraw-agi i imeɛcen akka 

deg teswiɛt n teswiɛin…! Almi d yiwen wass teddem ayeddid d useǧǧad, teffeγ yes-

sen γer tala, teγra-as i tmexluqt-nni : « A lalla …a lalla …! Qqel deg ccur i lwacul, 

nekk aql-i ruḥeγ γer tala. » Tin teffeγ, tayeḍ tekcem-d tebda asumm deg leḍwafen-nni ; 

tebda deg win yellan deg ddu ḥ, teqqel γer win i ignen deg lqaɛa. Tin tewweḍ γer tala 

tebren-d ! Wissen d acu i s-d-yemla wul-is ? Tufa-tt teqqar-asen : « …Kunwi i 

yimekli, imawlan-nwen i yimensi…! »  ẓrant wallen-is, isla umeẓẓuγ-is, d ayen 

ibanen, tamexluqt-agi d tteryel ! Almi i d-yeγli yiḍ innejmaɛ-d wergaz-is, tenna-as : - 

Ay argaz, tamexluqt-agi mačci d lɛebd am nekkni, d tteryel ! - Amek!? Iqqar-d ḥedd 

akka! D kemm i d tteryel ! - Awal nniγ-ak-t-id, keçç ḍebber aqerruy-ik ! Tin mi s-d-

tenna, tettγil ad teqqim gar-asen, d lbaḍna. Argaz, iwwi-as lexber i tmexluqt-nni akken 

yeḥma. yenna-as : - Awah ad teẓreḍ iyi-d-tenna teqziḥit-nni n tmeṭṭut-iw…! - Rriγ-d s 

lexber ! Mi ken-buddeγ ad dtini d nnig wakka ! Kečc kan mi iyi-tγaḍeḍ jemɛe-k ur 

khewwneγ ara ad tettem ḍiyyareḍ… uttali, lxalat deg temγarin-nsent kkatent-d i d-

yegran nekk mi d taberranit !  

Tru ḥ am tin i wumi ur yeɛjib ara l ḥal.Azekka wayeḍ, amek ara texdem tmeṭtut-nni. 

Tettel sin iceṭtiḍen, yiwen tsersit deg dduḥ, yaweḍ deg lqaɛa; deg yimukan n leḍwafen. 

Teddem-d aseǧǧad d uyeddid teffer-iten; tendeh-as i temcumt-nni : « A lalla , ahna 

lwacul gnen ; mazal-iten γef tnukri; ma yella kkren-d aweḍ ssedhu-ten ; nekk ad ruḥeγ 

γer tala ad ssirdeγ iceṭtiḍen. »  Tga-d akka i warraw-is tɛell-asen-d asegdef teḥzeq-iten-

d s uceṭtiḍ,       teṭtef abrid-is γer wexxam amezwaru. S akken i teḥẓer Tteryel-nni,  

ḥedd ur yelli deg wexxam, argaz tečča-t lexla, tamettut teffeγ γer tala, terra γer 

leḍḍwafen-nni ad ten 

tsumm, akken i tennum txeddem. Tufa- d iceṭtiden i ittwattlen. Tenna-as :  « Ah 

…texdeɛ- iyi teqziḥt ! » Tameddit iqqel-d wergaz, ifelleq deg lxudma. Iqqim γer 

lkanun, deg wexxam-is, ittezγil. Ass-nni, mačči d tameṭtut-is i s-d-yewwin imensi, d 

Tteryel. - I tmettut  ? - A mmi tenna-iyi ad ruḥeγ γer tala ad ssirdeγ iceṭtiḍen, seg  

imar-nni ur d-teqqil…Uma d lwacul tewwiten yid-s. Yebda yessalay yesḍaray deg 

leḥsab, ikcemit-id ccek. Iqqar-as deg wul-is : « Tura tagi i iruḥen akka-agi, almi i d-

yella kra…!  Ahat d tidett d Tteryel. » Taswiɛt akka, atta tendeh-as-d γer yimensi : - 

Ldi tabburt, a mmi, wwiγ-ak-d imensi! - Ayyah, segmi i d-rẓiγ tanalt deg lexla, teqqim 

akken  tyawant-nni ! - Aha ldi ! mačci nettat truḥ keçç ad tenseḍ i ccer! Teḥmer-it s 

tmeslayt almi i yekker yeldi-as-d tabburt, tsers-as-d imensi, teffeγ. Ilemmem kra n 

cwiṭ, irra aqedduḥ γer tama. Teqqel-d am tin ara yerren aqeddu ḥ-nni, tufa-t ur tufiḍ 

yečča. Tefhem-it ifhem, ma yella iruḥ ur dyettaqqal ara ula d netta, tɛedda teffeγ-as-d 

tizi, tenna-as : - Ansi ara k-bduγ ? - Bdu-iyi deg yiḍarren i d-yusan γur-m ! - ¨£er wacu 

ara qqleγ ? - Qqel γer yifassen i kem-yeldin tabburt ! Teçça-as ifassen-is d yi ḍarren-is, 

teǧǧa-t d asebbaḍ deg tqernit. Teggra-d tmeṭtut-nni, teḍfer l ǧerra-s almi i tewweḍ γer 

wexxam-is, tesḍebḍeb-as, teffeγ-d, teεqel-itt. Tenna-as : - A tameṭtut, ma tesnusaḍ, 

ssens-iyi ?! - A yelli ur sεiγ listaε, ur sεiγ d acu ara ççeγ! - Ssens-iyi, ma d učči ur 

tetteγ ara ; ma d i ḍes akken i illa l ḥal  ad iliγ, deg sya γer uzekka ad n ẓer . Tin 

tekcem s yiγil, tameṭtut-nni tuzzel γer warraw-is teddem-iten γef yiri-s, terwel. Tebda 

aberreḥ deg taddart :" Ay at taddart ad trebḥem, Tteryel atta deg wexxam-iw, tebγa ad 

γ-tečc nekk d warraw-iw!" Nnejmaεen-d at taddart, msefhamen γef yiwen n rray. 

ruḥen jemεen-d taffa n yedles, zzin-as i wexxam, bbren-as. yerγa wexxam-nni terγa 

yid-s Tteryel.  

                                         Muḥend n weεric 

 

yella yiwen n wergaz d tmeṭṭutt-is sɛan l ḍufan, teddun tettren, teddun tettren, almi   

wwḍen γer yiwet n taddart texla-tt tteryel. Ruḥen s ḍebḍben γer yiwen wexxam, slan i 

ssut iqqar-asen-d :  « Rjut ad selḥeγ tabburt, ad qefleγ iceqqiqen, axaṭer yekkat-iyi 

waḍu. Nekk ad aliγ taɛrict, kunwi kecmet-d.” Rjan yuli taɛrict, kecmen. - Ahla yes-

wen. I sen-yenna. - D acu i k-yuγen ay amexluq-agi? - Nekk qqaren-iyi: Muḥend n 

waɛric, yekkat-iyi waḍu  ma yella  ḍreγ-d.    Qqimen din γur-s kra n wussan ; argaz-nni 

ittruḥ ad d-yawi isγaren, tameṭṭut tettruḥ γer tala tettagem-d. Ufan ikufan ččuren, 

nneɛma lxir n Rebbi. Sgellen tiγimit.  Ikker si          Muḥend n waɛric yenna-as i 

tmeṭṭutt-nni :  

- Kem tettruḥuḍ γer tala...Awqet tɛeddaḍ ad truḥeḍ, sekker tabburt, qfel iceqqiqen ; ad  

d- ḍreγ ad huzzeγ l ḍufan-im ; mi ara ad dteqqleḍ, sčernen s ssḍel, nekk ad qqleγ γer 

wemkan-iw, kemm kcem-d.  

  Akken i s-d-yenna i t-xeddem. Σeddan kra n wussan, mmi-s-nni yeḍɛef, 

tenbeddal ssifa-s  mačči d win akk. Tenna-as deg wuli-s : «  Wellah alama ɛusseγ i 

yuγen aqcic-agi. »  Terra iman-is am tin iruḥen ad tagem, teǧǧa lecqayeq ur ten-teqfil 

ara tessijbaw syinn-a; taswiɛt te ẓra-t mi d-ye ḍ ḍar s ixabbazen-is deg teɛrict, itthuzzu 

l ḍufan-nni, yeqqar-as: «  yemma-k i yimekli, baba-k i yimensi, kečc ad sefḍeγ yess-k 

imi ! ». L ḍufan-nni ittγewit : waɛ,waɛ…! Terna ayen kra n cwiḍ deg mi teẓra ayen i t 

ẓra, tesčenčen s ssḍel, akken i txeddem uqbel, iqqel γer teɛrict, tekcem.  Mi d-

yennejmaɛ wergaz-is tameddit n wass, tenna-as : - Ay argaz wayi d aγuliw, kker fell-

ak a nruḥ! Tenna-as kan akka, argaz tuγit-id l ḥala, ibda leɛya ḍ fell-as : « Terwi 

ḍ…Axaṭer teffenṭzeḍ, teqqare ḍ-as wayi d aγuliw ! »  

Tga akka, tga akka yegguma a d-isennet ; yegguma ad yaγ rray-is, tɛedda teddem 

mmis terwel, netta teǧǧa-t din.  Yemmeslay-d win deg teɛrict: - Truḥ temmeṭṭut-ik ? - 

Truuḥ ih. - Qfel iceqqiqen, sekker tibbura, tecɛeleḍ times ad d- ḍreγ ad nemwanas.  

Iqfel iceqqiqen, isleḥ tibbura, icɛel almi i iqqel wexxam d azeggaγ, yenna-as: - Atan 

yeḥma wexxam, tezmerḍ ad dteḍḍreḍ a si Muḥend. Iger-d ixabbazen-is iḍer-d, argaz 

immekti-d tameṭtut-is d wayen is-d-tenna : « Ggumaγ ad aγeγ rray-is ! »  Issawel γur-s 

si Muḥend n waɛric, yenna-as : - Anisi ara k-bduγ? - Bdu deg yifassen i issekkren 

tabburt. - £er wacu ara qqleγ? - Qqel γer uqemmuc i innuγen tameṭṭut. - £er wacu ara 

qqleγ? - Eçç-iyi akk! 
1
 

 

                                                                 Maymuna  

  

yella yiwen iruḥ γer l ḥiǧi yeǧǧa sebεa teqcicin d teqziḥt, izreε-asent ibawen, yenna-

asen : « Mi ara ad d-yeḥḍer luqet usefruri, ruḥemt a d-tessefrurimt, anda tegremt d win 

i d agla-nneγ. » yewweḍ-d luqet usefruri, ruḥent ad ssefrurint, taswiεt tessejba fell-

asent tteryel, tenna-yasent : - Menhu i d tiya, menhu i d tiya?! - Nusa-d a nessefruri. I 

s-nnant. Kemmlent ccγel-nsent, tεawed tennayasent. - Mi ara ad tεeddimt ad truḥemt 

kkemtd fell-i ! Ssefrurint fukkent, ruḥent kkant γef tteryel-nni. Tεell-asent a ḍemmin. 

Setta segsent tettent kan, ma d tabezḍuḥt, d nettat i d tameḥruct gar-asent, takurt tettett-

itt tayeḍ teggar-itt deg iciw-is. Almi fukkent, tenna-asent tteryel-nni : - Rremt-iyi-d 

agla-w ma ulac a kent-ečceγ ! Tenḍeq γur-s tmeḥruct-nni, tenna-as: - A yell-i hax agla-

m ! Ma d tidak nni ḍi, nnant-as :  

- Tebγiḍ aγ-teččeḍ ečč-aγ, nekkenti necca-t akk. – Xaṭi, ttqessireγ kan yid-went. I 

sentd-tenna tteryel-nni. Mi kkrent ad nnejmaεent, tessegra-asent : - I ḍ-agi ad d-aseγ a 

kent-wanseγ.  

Iγli-d yi ḍ, atta teṭtef iberdan-is truḥ. Tewweḍ teγγar, tesḍebḍub : - Maymuna, 

Maymuna…ldi tabburt a kent-wanseγ… Teǧǧa-d leεǧeb teqziḥt-nni s useglef. Teseglaf 

fell-as, tesseglaf fell-as, teqqel deg tebburt ur tekcim ara. Almi d azekka wayeḍ, 

temugger-itent deg tala, tenna-asent : - Ass-agi, qqnemt taqziḥt-nni ad d-aseγ a kent-

wanseγ. Mi wwḍent axxam, tenna-asent yiwet seg-sent : - Yyamt a tt-nenγemt...! -  

Ala, ur tt-neqqemt ara. I sent-tenna tmecṭuḥt-nni. Saken imeẓẓeyyet  ḥeqren-tt ur 

iεedda rray-is. Nγant-as taqcict-nni, tenna-asent : - Mya lmut tenγimt-tt, fkemt-iyi-d 

iles-is 

Fkant-as iles-nni, tεell-it deg tferract n tebburt. Almi i d-yeḥḍer lweqet deg ara ad dtas 

tin a tent-wanes, atta tluḥeq, tebda taγuri : - Maymuna, Maymuna, ldimt tabburt a kent-

wanseγ. Iles-nni n teqcicḥt i iyellan deg tferract n tebburt, yeǧǧa-d leεǧeb. Taqcict-nni       

tameḥruct, tenna-asent i yissetma-s :  -Ala, ur s-leddimt ara tabburt !  Ur s-ldint ara 

tabburt, teqqel axxam-is. Azekka wayeḍ, temugger-itent deg webrid, tenna-asent : - 

Kkesemt iles-nni n teqcict deg tebburt, ad d-aseγ a kent-wanseγ. Nnejmaεent axxam-

nsent, msefhament ad kksent iles-nni deg tferract n tebburt, tegguma-asent teqcict-nni 

taqcict, mi meẓẓeyyet  ḥeqrent-tt. Tameslayt-is ur tettεeddi ara.  Iγli-d yiḍ, atta truḥ 

γur-sent, teγra-asent :  Maymuna, Maymuna, ldimt tabburt a kent-wanseγ. Tezwar 

tmecṭuḥt- nni a s-tt-teldi, tezga-d deffir n deffa. Tteryel-nni tekcem, tin teffeγ, terwel. 

Tetteddu testeqsay, teqqar-as : «  Ay ayyur, ay ayyur, amek teḍra d yesetma ? » yenna-

ads-d : « Ruḥ, ruḥ, teçça yiwet mazal xemsa. »  Ad teddu, ad teddu, tini-as :  « Ay 

ayyur, ay ayyur amek teḍra d yesetma? » Yini-as: « Ru ḥ, ruḥ, teçça snat, mazal rebεa. 

»  Ad ternu ad teddu, tini-as : « Ay ayyur, ay ayyur amek teḍra d yesetma? »  Netta a 

s-yini: « Tečca tlata, mazal tlata. » Akken, akken…, almi d taneggarut, tenna-as : - Ay 

ayyur, ay ayyur, amek teḍra d yesetma? - Tečca-ent akk, tettunag fell-am kemmi a 

kem-tecc. I s- yenna wayyur.  Tedda, tedda, tεawed tessawel d wayyur : - Ay ayyur, ay 

ayyur amek teḍra d issetma ? yenna-as-d: - Qleb γer deffir, atta tluḥeq-ikem-d!  

Teqleb tufa teḍfer-itt-id, teεjel tikli, tufa asif iḥmel, tenna-as: - Ay asif n ddheb d lfeṭṭa, 

zder ad εeddiγ. Izder wasif tεedda. Tluḥeq-d tteryel-nni, tendeh-as: - Maymuna, 

Maymuna, amek tenniḍ i wasif ? - Nniγ-as ay asif n yeẓẓan d ibeẓdan zder ad εeddiγ. 

Tenna-as : « Ay asif n yeẓẓan d ibeẓdan, zder ad εeddiγ. »  Izder wasif-nni almi 

tewweḍ γer tlemmast,          isseḥttuttel-itt, iwi-tt.  Ma d Maymuna tkemmel abrid-is. 

Tetteddu, tetteddu, almi tufa yiwen n wexxam n sebεa ḍ ḍelba, tekcem, tuli taεrict 

teffer din. Sebεa ḍ ḍelba-ayi, teffγen ttesḍaden, imensi-nsen ttεeddalen-t s nnuba. Kul 

mi ara ad d-yas yiwen ad iger taccuyt, teḍḍallay amek i ixeddem, tlemmed.   Σeddan 

kra wussan, teεlem d acu i tetten ; teεlem γef acḥal i d-ttnejmaεen, tder, tessew-asen-d 

imensi ; tεell-asen sebεa temtirin, sebεa tsekrin, sebεa        tγemǧayin, sebεa tbuqalin n 

waman, tfukk teqqel γer wemkan-is deg teεrict. Nnejmaεen-d      ḍḍelba-nni ufan-d kra 

yellan iheyya. Immeslay umeqran seg-sen, inna : « Greγ-d fell-ak Rebbi, ma yella kra 

n lxelq i γ-yecban, ad d iḍer ad iεic gar-aneγ, ma d lxelq i γ-yexḍan, a t-ibeεεed Rebbi 

fell-aγ. »  Tenḍeq-d deg teεrict, tenna-asen: « D lεebd am kunwi neγ xir. » - Aγenta 

ḍer-d γer da. I s-nnan. - Σahdet-iyi ! I sen-d-tenna. - Nεuhed-ikem, ncubek-ikem, am 

kem am yiwen seg-neγ.  T ḍer-d teqqim gar-asen, ttmeslayen, nnan-as : - Ma tebγi ḍ ad 

teqqimeḍ qqim, a γtberrezḍ, a γ-tqeddecḍ…D acu kan, nesεa tamcict tesεa ibiw,  ḥader 

a s-t-id-t ḍeggerḍ neγ a t-id-tγeẓẓeḍ. Teqbel  ad teqqim.  Almi d yiwen wass, tebrez-d, 

tezwi usawen, tenneḍ-d, tufa ibiw-nni deffir ukufi; teγra-as i temcict-nni ur d-tussi ara, 

tεedda     tγeẓẓa-t. Kra n cwiṭ kan tusa-d temcict-nni, teqqar-as : « Ibiw-iw ma ulac ad 

becceγ lkanun, ibiw-iw ma ulac ad becceγ lkanun! »  T enna-as teqcict-nni : - A kem-

d-fkeγ rrubuε. - Ibiw-iw! - A kem-d-fkeγ lgelba. - Ibiw-iw ! - Tebγiḍ ad tbecceḍ 

lkanun becc-it! Tekker tbecc-asdeg lkanun.  Mi id-yewweḍ luqet ad tger taccuyt, ur 

tufi ara s wacu ara tecεel times. Teffeγ γer berra, tefka tiṭ-is γef lebεid, teẓra dexxan 

yettali-d deg yiwen n ccfer truḥ ad d-tawi asafu s wacu ara tecεel, ziγen win d axxam n 

belḥaret. Teγra seg yimi n tebburt : - Tella tmes niγ ulac ? - Tirigliwin ? I s-d-yenna 

bel ḥaret-nni. - Nniγ-ak ma tella tmes ? - Iγunam ? Netta yella yettheyyi-d aseffud. 

Iqqel yenna-as : - Tella, ih ! Tekcem tufa-t am sselṭan i i ḍleq,times tecεel. yenna-as : - 

Anitti tirgit ara kem-d-fkeγ, tamufayt neγ tarqaqant ? - Tamufayt akken a iyi-tecεel 

tmes. I stenna. Tetteddu ad teffeγ yut-tt-id ijreḥ-as tifdent-is. Deg mi i d teffeγ d 

tbisbist tesduray-as deg yidammen-nni i dyettengayen deg tefdent-is. Almi i d-tewwe ḍ 

γer wexxam tessendef-itt deg leǧreḥ, tenna-as: - Ayah...ad taffeḍ i yufiγ ! - Nekk 

sdurayeγ-am deg yidammen-im, kemm teqqareḍ- iyi : « Ad taffeḍ i yufiγ. »  Rju 

aγenta ! Is-tenna tbisbist-nni.  Teqqel γef webrid i d-tεedda tesbanay-d idammen i 

tesduri akken. Tesbanay-iten-d, tesbanay-iten-d, almi d tabburt n wexxam n bel ḥaret. 

Azekka wayeḍ i ḍfer l ǧerra, yufa Maymuna tneḍ ḍ  agunes, yenna-as : - D acu i d-

tufiḍ sidi-m iqqim fell-as a taqcict, a taqcict ? - D akursi adehbi a sidi, a sidi ! - D acu 

iyi-d-tufiḍ tt -ḥerrikeγ yes-s a taqcict, a taqcict ? - D aγemǧa u Ïurki a sidi, a sidi ! - D 

acu iyi-d-tufi ḍ cuddeγ-t a taqcict, a taqcict?  - D lebrima uTunsi a sidi, a sidi. Tecker-

it akken i s-yeεjeb l ḥal, iruḥ i ǧǧatt ; iqqel kul ass isteqsay γer din akken ad tecker-it. 

Yiwen webrid, steqsan-tt ḍ ḍelba-nni γef sebba n ḍεufiya-nni i teḍεef akken. 

Temlayasen-d taqsi ḍ-nni, deg ibiw-nni almi d bel ḥaret.  Nnan-as : « azkka ur nettruḥ 

sani, a nεus bel ḥaret-agi a t-neneγ.”  Azekka wayeḍ ur ruḥen ara ad s ḍaden, qqimen 

εusen : yiwen zzat tebburt, yiwen deg teεrict, yiwen sufell nussqif ; rnan γzanas tasraft 

γer yimi n tebburt. 

Ata yusa-d sidi bel ḥaret, ibda tameslayt qbel ad d-yaweḍ γer tebburt: - D acu i d-tufiḍ 

qqimeγ fell-as a taqcict, a taqcict ? Terra-as: - D aglim n weγyul ay afuḥan uqemmuc, 

uqemmuc ! - D acu iyi-d-tufi ḍ tt -ḥerrikeγ yes-s a taqcict, a taqcict ? - S uγemǧa n 

weγyul ay afuḥan uqemmuc, uqemmuc ! - D acu iyi-d-tufi ḍ cuddeγ-t a taqcict, a 

taqcict ? - D ajeεbub n weγyul ay afuḥan uqemmuc, uqemmuc ! Ifqeε mi isla i 

yimeslayen-nni i s-dtenna, issekref izgel lqaεa, imger zdaxel n tesraft i s-mdin.  

Ǧellben fell-as  ḍ ḍelbanni sserγen-t s tmes, rran fell-as akal, kksen anezgum-is

  Timucuha n yiγersiwen  
                                                                    

                                                                  Uccen  

  

Tella yiwet n tijeḍ inijlawen tεell lεecc s uffel usefsaf, tessefrurex xemsa tmellalin. 

Taswiεt isfu ḥ-itt wuccen, awqet i s-teεreq i ḥsel deg yiman-is, ad yerr γur-s, yini-as : “ 

Σemti tijeḍ, ger-aγ-d yiwen neγ a nekkes sebbaḍ ad d-nali ! ”. As-d-tger yiwen. 

Tuggad ad yali ! Yufa-as lfelk, ad yezzi alma yeεya, ad yeqqel alma d din : “Σemti 

tijeḍ ger-aγ-d yiwen ma ulac a nekkes sebba ḍ ad d-nali !”.  As-d-tger yiwen.  

Almi i s-d-yeqqim yiwen kan, tenna-as « Tura a d-yezzi ad iyi-t-ikemmel ad qqimeγ 

ulac ! » Yeẓra-tt-id ubellarej, yenna-as : - D acu i kem-is ḥeznen akka a tijeḍ ? - Ata 

wayen i yellan : Arraw-iw ifuk-iyi-iten akk wuccen ! Iqqar-iyi: “  ḍegger-d yiwen ma 

ulac a nekkes sebbaḍ ad d-nali !”. - A lγayḍa ! Illa kra wass i tesliḍ neγ i teẓriḍ uccen 

yuli ssejra ! Ma yeqqel-d abrid nni ḍi inna-yam-d, inna-s : buddeγ-ak leεma n tǧeḥli 

γer tiṭ, lujaε γer tmiṭ, a yuccen bu twejjiḍ ali-d ma a d-taliḍ. Acek kra wafriwen ur ten-

yesεi. Yessegra-yas : « Ḥader  

tura a s-tiniḍ d abellarej iyi-d-yennan ! » - Aγenta akka! - Uttali amek ? A taḥelkuct ! 

Tεedda teswiεt-nni, ata yezεi ata yezzi-d. D ttezda taqdimt i issen:  

- Σemti tijeḍ, ger-aγ-d yiwen ma ulac a nekkes sebbaḍ a d-nali. Temmekti-d ayen i s-d-

yenna ubellarej. Tenna-as : - Buddeγ-ak leεma  n tǧḥli γer tiḍ, lujaε γer tmiḍ, ay uccen 

bu twejjiḍ ali-d ma a d-taliḍ! Akken is-d-yenna ubellaredj i s-tenna.  

Uccen-nni, ifhem d wabaεḍ i tt-id yesḥercen, uttali ur tessin akk i wannect-nni. 

Isteqsa-tt :  

- Ansi i kem-d-tekka tmeslayt-agi? - Tebγiḍ a k-d-iniγ d abellarej i iyi-dyennan? Nettat 

tettγil teffer fell-as ur d-yettawi ara s lexber.  

Almi d yiwen n wass iγenna-tt-id deg uqerruy-is, iruḥ yewweḍ γer ubellarej-nni 

ameεzuz, yufa-t ittesḍad ideγren deg l ḥemmamat. Iffer-as-d deg umadaγ, i ǧǧa-t almi i 

iger aqerruy-is deg waman, integ fell-as i ṭṭef-it deg umeggaḥ.  



 Ammud n tmucuha 
 
 

 
113 

 

-I wacu? I s-yenna ubellarej-nni. -D kečč i iyi- ḍelmen, taluft tella gar-aneγ nekk d 

tijeḍ, i kečč d acu i k-d-igren. - D nettat i k-d-yennan? - D nettat ih. - Tura bru-yi, a k-

refdeγ alma d γur-s. Tebra alma yeqqel-as wayen iyi-texdem! - Zwir. I s-yenna 

wuccen.   

Iddem-it s uqamum-is yufeg yes-s. Akken i qrib ad awḍen γer lεecc n tijeḍ, teγrad : «  

Menhu i d winna ? » yenna-as wuccen i ubellarej :  « ini-as d εemmi-m ! » Inḍeq-d 

ubellarej-nni, uccen yufa-d iman-is deg tlemmast n temda. Iwwet amek ara d-isellek 

iman-is, ur yezmir ara, iqqel yeqqar : « A sidi Rebbi sellek-iyi-d a k-fkeγ ssaε n ujilban 

! » Ad yemderdar ad yemderdar, ad yaf d ayen  iwumi ur yezmir. Ad yendeh :  

« A sidi Rebbi sellek-iyi-d, a k-fkeγ ssaε n dra ! » Ad zzin yes-s waman a t-yerr 

ucercur γer tlemmast n temda. Irna yeγra : « A sidi Rebbi sellek-iyi-d, a k-fkeγ ssaε n 

temẓin. » Ad yezzi alma qrib  ad d-yeffeγ a t-yerr ucercur-nni waman. Iεawed indeh, 

inna :  

« A sidi Rrebbi sellek-iyi-d, a k-fkeγ ssaε n yerden, yya ktil-it tura ! » Izzi izzi, isεa  

ẓẓher ssusfen-t-id  waman. Izzuḥeb iman-is almi d rrif n wasif, izga-d s ufell n tesfayt, 

ilḥes iman-is, irfed aqerruy-is γer igenni yenna-as : «  Xxah xxah deg Sidi Rebbi 

aɛeggun, wissen deg wawqet i iyi-issen kerrzeγ neγ meggreγ ! » 

                                                                         Ifker 

  

        Yiwen n wass nnuɣen ifker d tmeṭṭut-is, sebba, ass n ssuq, tenna-yas : -   Awi-d 

nnafaqa . yenna-as : -  ḥebba qaqqa. Tenna-as : - Qewwarara ! Isewweq, iwwi-d snat 

tqeddidin, yiwet d tameqrant, yiwet d tameẓyant.Nettat teqqaras , nekk ara yeççen 

tameqqrant-nni ;netta yeqqar-as , nekk ara tt-yeççen . Ikker inna-as netta : - Fiḥel a 

nennaɣ, kemm ruḥ agem-d, nekk ad ruḥeɣ ad d-awiɣ isɣaren, win i dyezwaren wayeḍ, 

ad yečč taqeddidt-ayi tameqqrant. Netta, iruḥ iwwi-d tizdemt n yesɣaren iqqel-d, nettat 

teççur ayeddid ur s-tezmir ara a t-id-tebabb, ḥay fell-as, teqqim din tettettru.Tεedda-d 

tgarfa,tenna-as : - I wacu i tettettruḍ ? Temla-as i wacu, tenna-as-d tgarfa-nni :  

-Smir aman i illan deg uyeddid-nni, tecuff-ṭ, ččar-it d nnefs, cudd-it truḥeḍ . D rray i s-

d-tefka tgarfa i teḍfer . Tewweḍ s axxam tufa tettwačč tqeddidt-nni tameqqrant, d 

argaz-is i tt-yeččan .  Tefqeε, teḥzen, inḍeq-d ɣur-s yenna-as : - Ffk-iyi-d ad sweɣ . 

Tegguma. Ikker a d-yeffsi  i iman-is . Mi s-yefsi cced i uyeddid, yut-it-id nnefs-nni 

yesseɣli-t, yenna-as-  d  : - A tamerčeččɛant n wallen, anda llan waman  i d-tewwiḍ? 

Tenna-as : - Ay ameḍlus uqerruy, anda tella tqeddidt id-tewwiḍ ? yenna-ya : - A 

tuεwijt n tmeggarṭ, anda llan waman  i d-tewwiḍ ?   tenna-as : - Ay aferkakkac 

iḍarren,anda tella taqeddidt i d-tewwiḍ ? Iḍ-nni, azekka wayeḍ tgureb ɣer uxxam-nsen, 

deg wass-nni d ifker iqqim s ufell n weblaḍ icudd aseqqun. Amezwaru i d-iεeddan 

zzat-s d aserdun, yenna-as :  

- D acu i k-yuɣen, a εemmi afekrun, teqqimed s ufell n weblaḍ tcuddeḍ aseqqun ? -D 

tameṭṭut i iyi-igurben . -A  nruḥ a k-tt-id-nerr ? -Wellah ur nuksan ! Iruḥ ɣer lɣar-nni n 

tfekrett, yebda asqerbeb.Tenna-as-d : -Menhu i d-yesqerbuben deg lεecc-iw, iger-d 

aqeclaw deg imensi? yenna-as : -D serdun ben serdun i ittεebbin mya d llu ḥ . Tenna-

as-d : -Ukan d serdun ben serdun i ittεebbin mya d llu ḥ, ur tettra ḥe ḍ d inebgi ad 

tawwiḍ amkan-ik ifuḥ ! Ittru, ibeddel ssuq. Iεedda-d yesɣi, yenna-as-d : -D acu i k-

yuɣen, a εemmi afekrun, teqqimeḍ s ufell n weblaḍ tcuddeḍ aseqqun ? -D tameṭṭut i 

iyi-igurben . -A nruḥ ak-tt-id-nerr ? -Wellah ur nuksan ! Iruḥ,yebda asqerbeb ɣer lεecc-

is. -Menhu i iyi-d-isqerbuben deg lεecc-iw, iger-d aqeclaw deg yimensi-w ?  

-D isɣi ben isɣi bu tlaba am yetri. Terra-as-d : -Ukan d isɣi ben isɣi bu tlaba am yetri, 

ur yettmettat weɣyul a t-id-tebduḍ deg yiri !  

  Ittru iqqel ansi i d-yekka. Tεedda-d tyaziḍt , tenna-as :  

-D acu i k-yuɣen, a εemmi afekrun, teqqimeḍ s ufell n weblaḍ tcuddeḍ aseqqun ? -D 

tamṭṭut i iyi-igurben . -A nruḥ a k-tt-id-nerr ? -Wellah ur nuksan ! Tekker truḥ. Mi 

tewweḍ, tebda asxuxet. Tenna-as-d : -Menhu i isxuxuten deg lεecc-iw, iger aqeclaw 

deg yimensi-w ? -D tayaziḍt  i issefarxen mya ifellusen . -Ukan tessefarxeḍ mya 

ifillusen, ur tneqqeḍ lall-im agens, a d-taf tserseḍ-as-d iqannusen ! Tettru, teqqel 

axxam-is. ɛ¦eddan-d sibbus d εe ẓ ẓi msaεafen-d, nnan-as : -D acu i k-yuɣen, a εemmi 

afekrun, teqqimeḍ s ufell n weblaḍ tcuddeḍ aseqqun ? -D tameṭṭut i iyi-igurben . -A 

nruḥ a k-tt-id-nerr ? -Wellah ur nuksan ! Kkren ruḥen. Akken i wwḍen bdan asqerbeb. 

-Menhu i isqerbuben deg lεecc-iw, iger-d aqeclaw deg imensi ? Immeslay-d sibbus, 

yenna-as :  

-D sibbus ben sibbus, taεazzagt deg ufus, win mi fkiɣ teyyiti  ad yendeh nnaqus ! Irna 

immeslay-d εzzi, yenna-as : -D Σezzi ben Σzzi, bu tbaggust teqerzezzi, ma gulleɣ 

tezrem fell-i ar dtezwireḍ zzat-i ! Tenna-asen : -Rjut ad d-lseɣ lqecc-iw, ad d-aɣeɣ 

abridiw ad dduɣ d syadi. 

                                                       Tamcict  

  

Yiwet n tmeṭtutt theyya-d tafeqluct a tt-essend. Tqeεεed iman-is ssbeḥ zik, truḥ γer tala 

ad tessired tageccult, teččur-d ayeddid teqqel-d. Mi i d-tewweḍ s  axxam, tsers-d inifif 

s               i tesmaray ayefki γer tgeccult, teddem-d tafeqluct-nni a tt-tessend; tufa-tt 

tekkes-as afazaz temcict, tel ḥes-itt. D acu ara texdem tmexluqt: ig-d Rebbi tareggext 

zzat-s, tut-itt s yiwet n teyyiti tessafeg-as asallaf-is. Teqqel temcict-nni treggel γef 

imcac axaṭer ttεayaren-tt imi ur tesεi ara asallaf am nutni. Teqqel γer lall-is, tenna-as: - 

Err-iyi-d asallaf-iw! - Mi ara a iyi-d-terreḍ ayefki, taseḍ-d a kem-d-rreγ asallaf-im. I s-

d-tenna lall-is.  

Truḥ γer taγγaḍ tenna-as : -A taγγa ḍ, efk-iyi-d ayefki a t-rreγ i lalliw ; ad iyi-d-terr 

asallaf-iw ad qqleγ γer lehliw. Terra-as-d taγγaḍt-nni tenna-as : - ḥacama tewwiḍ-iyi-d 

leḥcic ! 

 Truḥ γer temrijt, tenna-as : - A tamrijt, efk-iyi-d leḥcic a t-fkeγ i taγγaḍt ; taγγaḍt ad 

iyi-d-tefk ayefki ; ayefki a trreγ i lall-iw ad iyi-d-terr asallaf-iw ad qqleγ γer lehl-iw. -

Ma ad iyi-d-tawiḍ aman. I s-d-tenna temrijt-nni.  

Truḥ γer tala, tenna-as: -A tala, efk-iyi-d aman a ten-fkeγ i temrijt; tamrijt ad iyi-d-tefk 

leḥcic ; le ḥcic a tefkeγ i taγγaḍt taγaḍt ad iyi-d-tefk ayefki ; ayefki a t-rreγ i lall-iw, ad 

iyi-d-terr asallaf-iw ad qqleγ γer lehl-iw. Tenna-as-d tala: -Ma ad iyi-d-tawi ḍ 

ibennayen?  

Tru ḥ γer ibennayen, tenna-asen : -A yibennayen, bnut-iyi tala; tala ad iyid-tefk aman ; 

aman a en-fkeγ i temrijt ; tamrijt a yi-d-tefk lEḥcic ; leḥcic a t-fkeγ i taγγaḍ ; taγγaḍ ad 

iyi-d-tefk ayefki ; ayefki ad t-rreγ i lall-iw ad iyi-d-terr asallaf-iw ad qqleγ γer lehl-iw. 

Nnan-as: - Ma ad γ-d-tawiḍ iγennayen?  

 Truḥ γer yiγennayen, tenna-asen : - Ay iγennayen, γennit γef ibennayen ; ibennayen 

ad iyi-bnun tala ; tala ad iyi-d-tefk aman ; aman a ten-fkeγ i temrijt ; tamrijt ad iyi-d-

tefk leḥcic ; le ḥcic ad t-fkeγ i taγγaḍt; taγγaḍt ad iyi-d-tefk ayefki ; ayefki ad t-rreγ i 

lall-iw, ad iyi-d-ter asallaf-iw ad qqleγ γer lehl-iw. Nnan-as : -  Ma ad γ-d-tefk ḍ 

azeyyani?  

Tru ḥ γer bab n tqellalt n yedrimen, tenna-as : - A bab n tqellalt, efk-iyi-d azeyyani; 

azeyyani a t-fkeγ i yiγennayen ; iγennayen ad γennin γef ibennayen; ibennayen ad iyi-

bnun tala ; tala ad iyi-d-tefk aman ; aman ad henfkeγ i temrijt ; tamrijt ad iyi-d-tefk le 

ḥcic ; le ḥcic ad t-fkeγ i taγγaḍt ; taγγaḍt ad iyi-d-tefk ayefki; ayefki a t-rreγ i lall-iw,  

ad iyi-d-terr asallaf-iw ad qqleγ γer lehl-iw. - Ma ad iyi-d-tefke ḍ ikerri ad t-zluγ γef 

tqellalt.  

Tekker truḥ γer umeksa, tenna-as:  

- Ay ameksa, efk-iyi-d ikerri ; ikerri ad yemzel γef tqellalt ; bab n tqellalt ad iyi-dyefk 

azeyyani ; azeyyani ad t-fkeγ i yiγennayen ; iγennayen ad γennin γef ibennayen ; 

ibennayen ad bnun tala ; tala ad iyi-d-tefk aman ; aman ad hen-fkeγ i temrijt ; tamrijt 

ad iyi-d-tefk le ḥcic  

; le ḥcic a t-fkeγ i taγγaḍt; taγγaḍt ad iyi-d-tefk ayefki ; ayefki ad trreγ i lall-iw, ad iyi-

d-terr asallaf-iw ad qqleγ γer lehl-iw. yenna-as-d : - Ma ad iyi-d-tefkeḍ timẓin.  

Truḥ γer bab n tesraft,tenna-as : -A bab n tesraft, efk-yi-d timẓin; timẓin ad tent-fkeγ i 

umeksa ; ameksa ad iyi-d-yefk ikerri ; ikerri ad yemzel γef tqellalt, ad iyi-dyettwinefk 

uzeyyani ; azeyyani ad t-fkeγ i yiγennayen ; iγennayen ad γennin γef yibennayen ; 

ibennayen ad bnun tala ; tala ad iyi-d-tefk aman ; aman ad hen-fkeγ i temrijt ; tamrijt 

ad iyi-d-tefk le ḥcic ; le ḥcic ad t-fkeγ i taγγaḍ ; taγγaḍ ad iyi-d-tefk ayefki ; ayefki ad 

t-rreγ i lall-iw, ad iyi-d-terr asallafiw, ad qqleγ γer lehl-iw. yenna-as-d: - Ma ad iyi-

tesseḥḍer ḍ amγar azemni.  

 Truḥ γer wemγar azemni, tenna-ass : -A baba amγar azemni, yya-d ad k-awiγ d inigi 

γer bab n tesraft i wakken ad iyi-d-yefk timẓin ; timẓin a tent-fkeγ i umeksa ad iyi-

dyefk ikerri ; ikerri ad yemzel γef tqellalt, ad iyi-d-yettwinefk uzeyyani ; azyyani ad t-

fkeγ i yiγennayen ; iγennayen ad γennin γef yibennayen ; ibennayen ad bnun tala ; tala 

ad iyi-d-tefk aman ; aman ad hen-fkeγ i temrijt ; tamrijt ad iyi-d-tefk le ḥcic ; le ḥcic ad 

t-keγ i taγγaḍ ; taγγaḍ ad iyi-d-tefk ayefki ; ayefki ad t-rreγ i lall-iw, ad iyi-d-terr 

asallaf-iw ad qqleγ γer lehl-iw. Yeqbel wemγar-nni ad yeddu.   

Mi  wwḍen yenḍeq wemγar-nni  γer bab n tesraft-nni, yenna-as : -Efk-as-d ssaε n 

temẓin, azgen ad t-yefk i umeksa ; azgen ad t-tekrez, ad d-yezzu i useggas ad k-d-yerr 

ayen i s-tettayaleḍ. D nekk ara i ḍemnen! Ifka-as-d ssaε n temẓin, azgen teǧǧa-t ad t-

tekrez ; azgen tewwi-t i umeksa-nni, ifka-as-d ikerri ; tefka-t i bab n tqellalt tezlat ; 

ifka-as-d azeyyani ; azeyyani-nni tewwi-t i yiγennayen ; iγennayen γennan γef 

ibennayen ; ibennayen bnan tala ; tala tefka-as-d aman ; aman tewwi-ten i temrijt ; 

tamrijt tefka-as-d le ḥcic tewwi-t i taγγaḍ ; taγγaḍ tefka-as-d ayefki terra-as-t i lall-is 

terra-as asallaf-is, teqqel γer lehl-is. 

 Tidyanin  

 

                                                        Sin ttemsaεafen  

 

  Zik tezleḍ ddunit, deg wayen yufa yiwen ad iεic. Llan sin ur sεin ara tamurt deg 

wacu ara ad εicen, εeddan ttesḍaden; kra deg ssyada-nni ttawin-t ixxamen-nsen, kra 

znuzan-t ttawin-d yes-s ayen nni ḍi. Atta da atta da almi d yiwen wass, yenna-asen 

lqayed : « Ur tettayalem ara ad tesḍadem, tamurt tesεa bab-is, i ḥerqan babit-sen ! » 

Ḥeslen s ssyada-nni kan i d-ttawin lεic, ulac ayen nni ḍi ad t-xedmen. Ruḥen γur-s 

nnan-as : - Rranǧi-aγ, a ccix, nekkni d imezlaḍ, d wa kan i d  lεic-nneγ. D acu i tebγi ḍ 

ad t-nexdem ? yenna-asen : - Ma tebγam akka ad ken-d-mleγ. Ayen i d-tesḍadem ad 

iyi-d-tefkem azgen ma ulac ad ccetkiγ fell-awen. - Neqbel. I s-nnan. - Ruḥet atan fkiγ-

awen adrar luḍa. Nutni yiwen seg-sen d ameḥruc wayeḍ d neyya ; ma d ameḥruc-nni, 

ma  ṭṭfen-d εecra yegtal, a s-yini neṭtef-d tlata ; ma d bu neyya nni, yemmal-tt-id akken 

tella, ur yeskiddib ara. Ikker umeḥruc-nni yenna-as i wemdakel-is : - Ahah a wagi ! 

natta d lqayed, ittusemma yesεa amkan-is, i ittγiḍen d nekkni ur nesεi deg wacu ara ad 

d-nawi lqut-nneγ, fiḥel tura ad temmaleḍ sser-ik. Tura ma yella γer wudem-is yeqqar-

as tesεiḍ l ḥeqq, ma zzat n lqayed-nni ittbeddil tameslayt. I ḥar wemddakel-nni-ines 

ameḥruc amek ara syexdem. Deg tama iεjeb-as mi isεa nniya, ittaγ-as rray; deg tama 

nni ḍi, yesbanay-t-id zzat n lqayed. 

  Almi d yiwen wass  imeyyez i taluft, deg wul-is kan, amek ara s-yexdem. Inna-

as i  

Tmeṭṭut-is : « Nekk εyiγ deg ssyada-agi, iceyyeε-d γur-i  yiwen yenna-iyi a k-xellseγ 

alles-iyi ulli. Yerna ma ufiγ seg-s lfayda ad dawiγ taduṭ ad  ǧǧareγ seg-s. »  

 Ma d ameddakel nni-ines inna-as :  - Azekka ncallah, qbel ad yali wass, fiḥel a k-d-

iniγ niγ  ad iyi-d-tiniḍ, timsiggert deg wemkan n leflani a nruḥ a nesḍad. A nbekker 

axaṭer yella yiwen wedrar ur tettawḍen ara iseyyaden, a naf d acu ara d-nawi ma yebγa 

Rebbi. Teḥḍer-d teswiεt n temlilit, ameḥruc-nni iruḥ s lqedd-is, ma d wayeḍ iwwi 

tamegḥelt, abagus uqerḍas d tjenwit. Teddun, teddun, almi i wwḍen γer wedrar-nni, 

yenna-as umeḥruc-nni: - Ihih, ihih, i lferg -ihin ! Yut deg yifassen-is, yenna-as : - 

£esbeγ almi ttuγ tamegḥelt-iw ! Awi-d agla-k ad s ḍadeγ yes-s, keçç ruḥ agem-d aman, 

axaṭer amkan γer i nteddu ulac deg-s aman.  Win iruḥ ad d-yagem, wayeḍ iqim 

yettesḍad. Mi d-yeqqel win deg wagam, yufa ameddakel-is xilla i d-yes ḍad: ta d 

tasekkurt, wa d agtul, wa d a ǧeḥmum…Kemmlen tikli.  

Wwḍen γer yiwen wemkan seg-s aεraraj n yeblaḍen, qqimen ad staεfun din. Adrar 

yexla,  ḥaca nuhni d Rebbi. Tamegḥelt d uqerḍas llan γer umeḥruc-nni, ma d tisekrin 

εellqent.  yenna-as umeḥruc-nni i umeddakel-is :  - Acḥal d abrid i k-d-nniγ ur s-qqar 

ara i lqayed d acu i d-neṭtef ; qqareγ-ak, teṭtef aqemmuc-ik tettgamiḍ ad taγeḍ rray, 

netta isεa amkan-is ; d nekkni i d imattaren !…Nekk a t-id-iniγ amek, kečč a t-id-

teqlebḍ akken nni ḍi…tettusemma ḍ keççi d argaz n lεali nekk d iri-yi !..I ḥḍer-d wass-

ik ! Tura ma nγiγ-k menhu i d-yewwin s lexber ? Temmuteḍ yeçça-k yeγẓer ! - Ad 

ccetkiγ i tihidak. I s-yenna bab n nniya-nni. - I wac?.. Yak tihidak d tisekrin, mmutent? 

- Tisekrin d timeẓyanin ad awint lexber i umeqran; ameqran  ad yaγ l ḥeqq!  Argaz i 

ḥerrek fell-as yenγa-t. Ibna fell-as abeγli s netta s tmegḥelt-is d ubagus-nni uqerḍas, 

ikemmel abrid-is γer win i d-ceyyεen γur-s ad yalles ulli. La yanza la ya ẓekka!  

 Mi qrib a d-yeγli yiḍ d luqet n tuγalin, testeqsa tmeṭṭutt-is fell-as. Truḥ γer tmeṭtut n 

wemeddakel n wergaz-is, tenna-as : - I flan yeqqel-d ? - A yelli, argaz-iw mačci γer 

ssyada i iruḥ, iruḥ ad yales ulli.  Xaṭi a yelli, Akken  i ttemsaεafen. Amek argaz-iw 

iruḥ γer ssyada, argaz-im ur iruḥ ara ?  - D ayen ur n ḍerru ! Nekk akka i iyiiwessa ; 

atta tmegḥelt-is, atta     tmeḥzemt-is, ata ubagus-is. Nniγ-am iruḥ ad yalles.  Teγra-d i 

medden ad  ḥewwsen, kkan-d fell-as merra lebrur d wanda yenum yettruḥ,  ur t-ufin 

ara. Ceyyεen γer umsaεef-nni-ines, yenna-asen: « S ttnub d inagan ! Nekk ur teẓriγ. »  

I εedda useggas irna wayeḍ, iεya deg walus n taduṭ, iru ḥ-d ssin.  Mi d-yeqqel yekka-d 

γef wemkan anda qqimen netta d win yenγa akken din. Immekti-d akk tilufa-s. Isḍad-d 

iεelleq-d ayen i d-yes ḍad deg ubagusis ikemmel abrid γer wexxam-is. Iwweḍ ayen i i 

ǧǧa i wexxam-is i ǧǧa-t, ayen nniḍen yewwi-as-t i lqayed. Ur t-yettu ara.  

 Tura deg uεelleq i tent-iεelleq, lqayed ilettha yettmeslay d uxeddam-is, netta 

yemmekti-d ayen is-d-yenna win i inγa : « Tisekrin d tibezḍuḥin ad awint lexber i 

umqran, ameqran ad yaγ l ḥeqq. » Yettaḍsa…Lqayed-nni ittγil fell-as i ittaḍsa, yenna-

as :  - I wacu i tettaḍsaḍ ?!    Tettaḍsa ḍ seg-i ?  Taswiεt issen ḍeq-t-id Rebbi mebla ma 

yewwi-d s lexber i yiman-s,     yenna-as :  - Awlidi axsim-nni n zzman d nekk i 

tyenγan; mi εeddaγ a t-nγeγ nniγ-as : - Menhu ara ad d-yawin s lexber-ik ? I ḍall γer 

tsekrin, yenna-iyi : - D tigi a ara ad yawin lexber. - Tigi mmutent ! I s-nniγ. - Tigi d 

tibezḍuḥin, ad awint lexber i umeqran, ameqran ad yaγ l ḥeq.  Inḍeq γur-s lqayed-nni, 

yenna-as :  - Ayen nunag akk, ziγen d keçç i tyenγan ! Ayen teddim akk akkenni 

texdeε ḍ-t ! Yak timegreḍt ur tt-iteffer ara Rebbi.  

 

Baba Qasem d ḍemburi 

Baba qasem ḍ ḍemburi d amecḥaḥ almi dayen.Awqet qqersen sebbaḍ-is, a sen-iεel 

tafawett ; almi kul yiwen seg-sen ad yazen aqenḍar. Yesɛa yiwen umeddakel-is, 

yenna-as-d : « A Baba Qasem, lxedma ur txeddemḍ ara, a k-faken isurdiyen deg wacu 

ara tɛiceḍ ? » yenna-as :  D acu ara xedmeγ ? yenna-as : Aγ-d rriḥa, tura i terxes, 

tezzenzeḍ-tt deg ssif. Yuγ rray n wemddakel-is. Iεell lemrafeε, iççur-iten d 

rriḥa.Yiwen wass, iqqel-d γur-s umeddakel-is, inna-as : « Amek i tettedduḍ s sebbaḍ-

agi inek ? Ilaq ad d-taγeḍ ssebbaḍ ! » Iγli-d yiḍ, d lεica, iruḥ ad i ẓẓal deg l ǧameε, 

yeẓra sebbaḍ n ccix d ijdiden. Iεjel deg tẓallit-is, ifukk qbel medden, iffeγ, ilsa sebbaḍ 

n ccix iǧǧa agla-s din. Mi fukken taẓallit ffγen-d akk, meεna ccix ur yufi ara    sebbaḍ-

is ! Nnan-as : Rju a nles nekkni sebbaḍ-nneγ, ad d-binen wayla-k. Lsan akk sebbaḍ-

nsen qqimen-d wagla n Baba Qasem. Ssnen-ten medden. Iccetka fell-as neεma ccix γer 

lǧuǧ, iḥkem fell-as ad ixelles lexḍiya. Ifqeε γef sebbaḍ-is i t-id-isbanen, i ḍḍegger-iten 

γer wassif. Yiwen izder deg waman, Wayeḍ yeqqim-d rrif n wasif. Iεedda-d yiwen 

umeksa, yufa asebbaḍ n Baba Qasem γef rrif n wasif, inna-as deg wul-is : « Meskin 

Baba Qasem,iruḥ-as usebbaḍ mi i iεedda ad yaγ luḍu. Rju ad uteγ lεum, a s-d-ssaliγ 

wayeḍ  »  Iwwi-as-ten γer wexxam. Is ḍebḍeb yufa tabburt  teγleq, idemmer  ṭṭaq yufa-

t ildi, izleg-iten ssin cekḍen lemrafeε-nni ; wa icekkeḍ wa, teγli akk rriḥa-nni twezzeε ! 

Iqqel Baba Qasem γer wexxam yufa tawaγit-nni, ijdeb almi i iεya. Deg lefqiεat i ifqeε 

iddem sebbaḍ-is i ḍḍegger-iten berra i taddart. Iddem-iten yiwen    weqziḥ deg 

uqemmuc-is iwwi-iten axxam. Teẓra-ten lall n wexxam-nni tefjeε, iγli-as        

Uεebbuḍ. Iraḥ wergaz-is, sebbaḍ-nni deg  ufus-is, iccetka fell-as γer l ǧuǧ. ḥekmen 

fell-as ad ixelless ayen yexser wergaz-nni γef tmeḍḍuyt-is.  

Iffeγ-d deg wexxam n ccreε ifqeε nezzeh γef sebbaḍ-is ! Iger-iten zdaxel n bittelma n 

yiwen wergaz, teqfel ur tessufuγ ara. Ikker bab-is iwwi-d ixeddamen, γzan ufan d 

sebbaḍ n Baba Qasem i d sebba n twaγit-nni. Iruḥ iccetka fell-as. ḥekmen  fell-as ad i 

ḍḍef l ḥebs. Mi d-yeffeγ deg l ḥebs, iddem sebba ḍ-is deg ufus-is, iruḥ qbala  γer l ǧuǧ, 

yenna-as : « A sidi l     ǧuǧ, atan briγ i sebba ḍ-iw, ur  ttayalen seg-i, ur ttayaleγ Seg-

sen ! »  

Ixelles lεun n lqadi, sserγen-as sebba ḍ-is akken i ḍḍallay, s wamek i itthenna.
1
 

 

                                                      Rebɛin ifezziḍen  

  

yella yiwen  n ccix d amusnaw ameqran. Asmi i d-yewweḍ lεid, iserreḥ i tugett deg  

ḍḍelba-ines, i ǧǧa-d  ḥaca widak-nni i i ẓewren. Ruḥen γur-s, nnan-as : -Amek, a ccix, 

tura nekkni ur nettruḥ ara a nεeyyed deg yixxamen-nneγ?– D ayen isehlen. Ad d-

nefreq idrimen deg ugar-aneγ, ad d-naγ yes-sen ikerri γef ara a nεeyyed. I sen-yenna 

ccix-nni.Qeblen s rray i sen-d-yefka. Ikker ccix-nni iteddu, isteqsay, ittunag γef kra 

win yesɛan ufrik a t-id-yaγ, a t-yezlu i ḍḍelba-s. Inna-as-d yiwen : - « Awlidi, yella 

yiwen n urgaz isɛa ikerri γur-s setta neγ sebɛa iseggasen d netta yettrebbi deg-s. - Ma 

nniγ-as, wissen ma ad iyi-t-idyezzenz ? - Keçç, a ccix, ma tenniḍ-as ur k-yettgami ara.  

Σeddan kra wussan, kkren ccix d ḍḍelbanni-ines, ruḥen γer bab ikerri-nni. Mlalen-t 

iqqel-d seg tḍuya, γran-as :   

 

-Ay argaz, ay argaz… ! Nusa-d γur-k a γtezzenzeḍ ikerri-agi. -D acu i d-wagi ?! Ikerri 

n sebɛa iseggasen d nekk ttrebbiγ deg-s a t-zluγ i warraw-iw, tusam-d kunwi a t-id-

tawim kan akka ! -Ad teççem akk wa ! Zzenz-it i ḍḍelb-inu, A k-d-yexlef rebbi s lxir d 

lbaraka. .Ccix-nni d                ḍḍelba-ines,kkaten amek ara a s-sččen tameslayt akken a 

sen-t-yessenz ; netta, yekkat amek ara ten-yezreb. Ixemmem, issuli issuḍer, iqqel 

yenna-asen : -Win i yi-d-yemlan rebɛin ifezziḍen, a s-tfkeγ.  Myexẓaren deg ugar-asen 

anwi i izemren a d-yawin rebɛin ifezziḍen i sen-d-yecreḍ umexluq-nni. Inḍeq yiwen 

seg-sen, iban d win i iḥercen, yenna-as :  

- « Yiwen wass, bredɛeγ aγyul uγeγ abrid γer wedrar a d-awiγ isγaren.Wwḍeγ, bdiγ 

agezzum d wejmaɛ : Isγaren n tayda, widak n taqqa…Tedduγ ad d-ɛebbiγ kan, 

mčeččawent fell-i tleggatin…Selxent-iyi akk aγyul. Ur ufiγ amek ara xedmeγ. Kkreγ 

ddmeγ-d tifiẓẓa selγeγ yes-sent aγyul…Taswiɛt iswalleh-iyi Rebbi refdeγ s wallen-iw, 

ttwallheγ yiwet n teslent tga annect s ufell weγyul…Tekcem tignewt, mačči d ayen ara 

d-qeḍɛent wallen-iw !  ẓriγ agḍiḍ s ufella n teslent-nni, ddmeγ akurra uteγ-t yes-s, 

nniγ-as : « Amek ara ad tbeddeḍ din ? tebγiḍ a iyi-tessεaẓi-ḍ aγyul   » Ih…Ibedd-d 

dinna a iyi-issaẓi aγyul. Iswalleh-iyi Rebbi uliγ. S akken i yuliγ, ufiγ :Sebɛa yyam neγ 

tmanya, n tyerza, xmes ḍac n yum n tmegra ; ufiγ taluya, tagemrawt uzemmur..Lḥasun 

maççi d kra !    Xemmemeγ ansi ara ad ssukkeγ izgaren akken ad xedmeγ tammurt-

nni…win ara ad ɛeddiγ ad ssaliγ s snesla ad teqreḍ ; win ara ɛeddiγ ad ssaliγ s wemrar 

ad iqerḍ…ḥesleγ ! Iswaleh-iyi Rebbi, izgaren berrun-d i yileddayen, win iwumi ara ad 

geγ akka, a t-id ṭṭfeγ deg uledda-s uḍad-iw a t-ssaliγ d asawen. Ssuliγ lemwaɛen, ssuliγ 

tigursiwin, ssuliγ izugla…Rniγ wwiγ ixeddamen kul yiwen d acu i d lxedma-s Win i 

zeggin izeggi, win ileqqḍen ileqqeḍ, win ikerrzen ikerrez…Fesreγ snat n ḍḍraḥi :Yiwet 

tettula   tayeḍ ur teqqur ara…Kra i xedmeγ, kra i ruḥeγ qqleγ, d nekk selleγ i y iḥiqel 

ineddeh. Kkreγ ttunageγ anda i tɛeccec tsekkurt-agi…Taxbert ssejbaγ γer umeẓẓuγ n 

wezger ufiγ-t iččur d timellalin; ɛelleγ deg uḍellaɛ iččur, ɛelleγ deg uqelmun yeččur… 

Kkreγ amek ara xedmeγ, wwiγ azembil d yiwen uxeddam ad iɛebbi w ad issiweḍ.  

Ǧǧiγ ixeddamen ad xedmen, nekk  ḍreγd , ssegraγ-asen : « ḥadret tura ad iyitxedmem 

kra n twaγit ! » . » Inḍeq bab ikerri-nni, inna-asen : « Fukken ifezziḍen-ik ? Nekk γileγ 

ḍḍelba ur ssinen ara ad skiddben  mya d kunwi i izwaren γer wakka, ddemt ikerri ad 

isehhel Rebbi.
1

 Timucuha n teḍsa  

 

                                  Si Ĝeḥḥa yebγa ad d-yaɣ aɣyul 

 

Yiwen n wass iruḥ ɣer ssuq ad d-yaɣ aɣyul,yemugger-it yiwen yenna-as :  « aniɣer a 

Si Ĝeḥa ? » yenna-as :  « ɣer ssuq ad d-aɣeɣ aɣyul .» yenna-as winna : « ini, ini inca 

Allah a Si Ĝeḥḥa. » yenna-as Si Ĝeḥḥa :  « ayɣer ara yiniɣ inca Allah ? idrimen yidi ; 

aɣyul di ssuq » ; iruḥ armi yewweḍ ɣer ssuq iruḥed yiwen yesɣiflel-it, yuker-as 

idrimen-nni.yuɣaled Si Ĝeḥḥa ur d-yuɣ ara, yemugger-it umedakkel-nni ines . yenna-

as :  « acu txedmed a Si Ĝeḥa ? »yenna-as Si Ĝeḥḥa :  « idrimen ttwakren , inca Allah ; 

yenɛel baba-k, inca Allah. »
1
 

 

                                  Si Ĝeḥḥa d uqerru n tixsi 

 

Yewwas yefka-as baba-s frank i wakken ad d-yaɣ aqerru n tixsi . yuɣi-t-id yečča akk 

aksum-is,yeqqim d acuqlal d ilem , yewwi-as-t ibaba-s akken . yenna-as baba-s : 

«  acu-t wa ? »yenna-as : «  d aqerru n tixsi. » yenna-as :  «  a lxabit , anda llan 

imeẓẓaɣ-is . » yenna-as :  « tella d taɛeẓẓugt » yenna-as : «  i wallen-is. »yenna-as : 

«  tella d taderɣalt. » yenna-as : « anda yella yiles-is ?. » yenna-as : «  tella d 

tasuggamt. »  yenna-as : «  i uglim uqerru-is ? » yenna-as :  «  tella d taferḍast . »
2

